
 

“ʔo” he Kifili Roshsha Pirogiraama 
Lehu/6/ kitaabbata/t’iraazzata

Heessuta, kifiliichchi ʔabilli ʔalashshaata, Hogoon rosu, Misila 
makkisi Roshshata, kifili ʔaazi ʔalashshata laka muuziik’ata

Top’p’iyaa Feederaali Dimokiraasee 
Riippaabiliiki Roshsha Minsteera 

Kaap’i Zare Zirreeti laka ʔummati 
Killili Roshsha Biiruta





ʔamaarsaan k’it’ti ʔassaannuti
1 Hawaaz Haylayasuusiihu
2 Maatab ʔalamaayyoohu
3 Maakkalachi Giddayeehu
4 jismiʔamantiihu
5 Daanynyachchu mallasiihu
6 Natsaannat ʔayyaliihu
7 Mulugeet Gaabbisiihu
8 Yoodiit Makkatiit
9 Masfiin Tafarriihu
10 Dabari ʔabdisiihu
11 ʔabarri Mahaariihu

Maʔaanasi ʔaagak’ansi hoguta ʔassitooru 
1 Shamsaddiin Baamudiihu
2 Jamaali ʔannichihu

Mezaanaannuti
1  Badru Hasaniihu
2   Maammad Moksheehu 

 

“ʔo” he Kifili Roshsha Pirogiraama 
Lehu/6/ kitaabbata/t’iraazzata

Heessuta, kifiliichchi ʔabilli ʔalashshaata, Hogoon rosu, Misila 
makkisi Roshshata, kifili ʔaazi ʔalashshata laka muuziik’ata

Top’p’iyaa Feederaali Dimokiraasee 
Riippaabiliiki Roshsha Minsteera 

Kaap’i Zare Zirreeti laka ʔummati 
Killili Roshsha Biiruta



Galatic’c’u 

Kan kitaabi k’it’ansoonila bilaati/lubbimaanila gizzasi haʔlaak’antoonneru ʔalami baanku, 
yuuniseefu, seevi za children, raʔyiti tu pilay, ʔedivi, kottabe metiropolitaan yunvaristi laka 
beenishaanguli gumuz ʔummati killili mangisti roshsha biirooniti.kan galatic’c’o suʔmussa 
kuleenibbaru/katabeenibaru/ ligibu dirijjittatila mannaakkati ka roshsha seera hogo hosanoga 
ʔetaru waaltuʔna dikkishshata/haʔlansha ʔaassitooʔu .hikkaniiha roshsha ministeeru galatisi  
hont’ayisanoti.

©	 Top’p’iyaa Feederaali Dimokiraasee Riippaabiliiki 

	 Roshsha Minsteera 

1k’k’i katabamoohu, 2010 T.W

Top’p’iyaa Feederaali Dimokiraasee Riippaabiliiki 
Roshsha Minsteera

ISBN: 978-99944-2-861-8



v

Fulittuta/T’urrita
ʔaagittuta ���������������������������������������������������������������������������������������������������������������������������������vi

1k’k’i  t’iraaza.Heessuta����������������������������������������������������������������������������������������������������������� vii

2k’k’i T’iraaza: kifiliichchi ʔabilleen ʔalap’p’eenno ʔalashsha������������������������������������������������� 29

3k’k’i Tiraaza: Hogoon rosu���������������������������������������������������������������������������������������������������� 63

4k’k’i T’iraaza: Misila makkisu������������������������������������������������������������������������������������������������ 99

5k’k’i Tiraaza:kifili ʔaaze ʔalap’p’eenno ʔalashshata������������������������������������������������������������ 121

6k’k’i Tiraaza:- Muuziik’a ʔalashshata���������������������������������������������������������������������������������� 143



vi

ʔaagittuta 

Kan kitaabi ʔaaze lewu t’iraazzati/kitaabbata met’t’oomata dagantaaʔa. ʔissan heesso t’iraazu, 
kifiliichchi ʔabilli ʔalashsha t’iraaza, hoguta ʔasseen lallisi t’iraaza, misila makkisi t’iraaza, 
kifili ʔaazi ʔalashsha t’iraazu,laka muuziika t’iraazaakkataan. Ku t’irazaakkati/kitaabbati/ 
rosisaanchi kitaabi/ʔawonsaanchu/ hogo hosisiiha rosisaannoota biyaana ʔikko wok’k’ieen 
biyaana ʔikki hont’akoʔiraan.



“ʔo”he kifili Roshsha Pirogiraama 

 1k’k’i  t’iraaza.Heessuta





ix

Fulittuta/T’urrita
ʔaagittuta ����������������������������������������������������������������������������������������������������������������������������������x

Heesso 1k’k’i Wolliinsha -  Gagu Rosisu���������������������������������������������������������������������������������� 1

Heesso  2k’k’i Wolliinsha –ʔazgaagi  Rosisu���������������������������������������������������������������������������� 1

Heesso 3k’k’i Wolliinsha : - Nut’innatu ʔagaʔransha���������������������������������������������������������������� 2

Heesso  4k’k’i Wolliinsha:- Lamu yimaakkata��������������������������������������������������������������������������� 3

Heesso  5k’k’i Wolliinsha :-  Kadiiri laka Jamaalii��������������������������������������������������������������������� 4

Heesso 6k’k’i Wolliinsha:- ʔagudiseen ʔalap’p’u���������������������������������������������������������������������� 5

Heesso  7k’k’i Wolliinsha :- ʔabilli foolaamma ʔoogati ������������������������������������������������������������ 5

Heesso  8k’k’i Wolliinsha: - “Jamiilwaattula ʔolloose”��������������������������������������������������������������� 6

Heesso 9k’k’i Wolliinsha :--  Mini foolaammataa ʔilassa���������������������������������������������������������� 7

Heesso  10k’k’i Wolliinsha:- Bargani Roshsha mini taariika����������������������������������������������������� 8

Heesso 11k’k’i Wolliinsha:- Foolu yoossala yoossabaʔi richchaakkata������������������������������������ 9

Heesso 12k’k’i Wolliinsha  –  Jarmiiha maat’amano beechchu yoobaʔa������������������������������� 10

Heesso 13k’k’i Wolliinsha - ʔamiina ʔalashshatanneha����������������������������������������������������������11

Heesso  14k’k’i Wolliinsha: –haakkiinchi shazanata��������������������������������������������������������������� 12

Heesso  15k’k’i Wolliinsha – sasu goraayito feʔlaakkata������������������������������������������������������� 13

Heesso  16k’k’i Wolliinsha – yaadeemi ʔiittano boobbilchuta ������������������������������������������������ 14

Heesso  17k’k’i Wolliinsha –fidali ʔamata������������������������������������������������������������������������������� 15

Heesso 18 k’k’i Wolliinsha  :- ʔalap’p’itaaʔi richchu worak’atiini makkissu����������������������������� 16

Heesso 19 k’k’i Wolliinsha :-  raammatila hallanynyase nut’imase����������������������������������������� 16

Heesso 20 k’k’i Wolliinsha :–fatiyya ʔadanita������������������������������������������������������������������������� 17

Heesso 21 k’k’i Wolliinsha :-zaarala ʔolloose������������������������������������������������������������������������� 18

Heesso 22 k’k’i Wolliinsha :- kaddijja la jaalannuse��������������������������������������������������������������� 19

Heesso 23 k’k’i Wolliinsha :-bare bare/bayyabare/ hoguta����������������������������������������������������� 20

Heesso 24 k’k’i Wolliinsha :-ʔamaʔe shazanata��������������������������������������������������������������������� 21

Heesso 25 k’k’i Wolliinsha : –Gaarro/gate/ kaassimma���������������������������������������������������������� 22

Heesso 26 k’k’i Wolliinsha:-ʔayi gawwu yooʔu����������������������������������������������������������������������� 23

Heesso 27k’k’i Wolliinsha: -   ʔagannala sirinynyi dooransha������������������������������������������������ 24

Heesso 28 k’k’i Wolliinsha:- Naadamo feenc’o����������������������������������������������������������������������� 25

Heesso29 k’k’i Wolliinsha:-    k’awu biishsha hant’abeechchuta�������������������������������������������� 26



x

ʔaagittuta 

ku heesso t’iraazu sabbaannoota kuleenno taariikala heessuta ʔafooʔihaan. Heessusi 
saamintisi ʔaaze yooʔi wokti beehanshaan rossaaʔi buʔli ʔetaraabirita  t’aranynyisanooha 
ʔihan; t’anbisu, rosisaanchu heesssusi kullissa keʔyoochchi fank’ashsheen kulu, hessosi 
ʔaaze kulantoo mannaakkata, ʔodaata, foolaammata malalila dagi ʔenkeeʔnu dak’k’itaaga 
haʔlanossa. 

  Heessusi kuliichchikkiʔne birita heessusi rosiiha ʔataalsiisi  hasissaaʔi kalaammata, darru 
t’awaakkata dagussa hat’arartun. ʔisiichchi zakkiin heessusi laagata gotti ʔaʔeenanila 
loddi ʔaʔeenani kuloonsa. Heessuta sabbaannoota kuliichchinne birita gagiihanne k’araʔni 
kalaamaan  kulu hasisanonne. Heessuta k’araʔeen hikkaranga kalaamaan kuleen shuuleen 
keʔeemmaachchi heessoochchisi fultoo t’aʔmittuta t’aʔmoonsa. Kanniin bargeen dak’k’ak’ansu 
rossaaga wolo rossaa richchiin dak’k’ntaa t’aʔmittuta sabbaannuta t’aʔmoonsa. ʔayi daggo 
ʔoosoota woktu yoossagoore ʔissa daggaaʔi heessuta t’awaʔaaga wokti ʔaassoonsa.

Kan t’iraaziʔaazeen ʔamaaʔlameenno t’aʔmittuti laka shazanati ʔafuuʔlitooʔu. Ku ʔamaale 
t’aʔmittuti laka shazanata lalliishshaga hont’akkooha ʔikkoobiiha haalatisiga t’aranynyiseen  
daglashshak’amu ʔataalamano.   

1k’k’i  Saaminta

 Heesso 1k’k’i Wolliinsha -  Gagu Rosisu

ʔooso kabari mati c’uliti gagise hattaʔti rosissaannegoore moc’oc’c’inaammi. 

Suʔmuʔe Faat’ima yamamano. ʔumuruʔe lewuha zamaani. ʔanniʔe suʔmu ʔibraahiimaati. 
ʔamaʔeehunga Soofiyaati. Lamu bayirrati yooʔe. ʔissan kadiireti jamaalati yeennosa. ʔani 
ʔiittaammiihu muuzayiti. ʔesaaha tashshi yaneʔeehu mannu ʔosaʔlan laʔaamirat. Biishsha 
dana laʔu tashshi yaneʔe. Gibaammiihunga wok’k’raak’amuhaat.

ʔamaaʔlameenno t’aʔmittuta

1.	 Faat’ima ʔanniseehula ʔamase suʔmu ʔayeeti?

2.	 Faat’ima ʔumuruse meʔuhaan?

3.	 Faat’ima ʔiittitaahu mahaan? Gibbaaʔiihunga mahaan? 

4.	 Faatimaaha meʔu bayirrati yoose? Summussa ʔayeeti ʔayeeti?  

Shazanata:-

ʔooso Faat’ima hatti ʔassiti gagise rosissooga laʔeentaaʔa. Gagise goonchoontabaʔa? 
ʔooso ʔaʔnuu suʔmakkiʔne, ʔamakkiʔne suʔma, ʔamakkiʔne suʔma hikkaranga 
ʔabaroosikkiʔne suʔma guʔmaran k’aagu ʔataalu yoohiʔne. ʔiittiteenanta richchuha 
gibbeenanta richchuha kulu ʔataalu yoohiʔne.

2k’k’i Saaminta

 Heesso  2k’k’i Wolliinsha –ʔazgaagi  Rosisu

ʔooso kabari mati c’uuliti k’aʔyase hatti ʔassiti rosisaannegoore moc’c’inaammi. Suʔmuʔe 
Faat’ima yamamano. ʔani heʔaammi k’aʔyati Hanshata yeennooha ʔihan ʔalap’p’inaammi. 
tashshi yitaaʔi ʔalbaaʔlu baaddaati yooʔu. ʔotanne ʔaazeen loolloora mango laalchu yooʔu. ʔarru 
ʔihanora mangoosi halleechchoon ʔafuuʔleen ʔalap’p’u tashshi yaneʔe.  Minunne ʔillichchusi 
hubaaniin ʔabbammooha ʔihan ʔurrusila maskootusi hak’k’iin makkiseemmaaʔihaan. 

ʔamaaʔlameenno t’aʔmittuta

1.	 Faat’ima k’aʔyata ma yeenno?

2.	 Faat’imaa mini ʔillita ʔabbeemmaahu miiniiti?

3.	 Faat’imaa mini maskoottataa ʔurraakkataa marichchiin makkisantooraan?

Shazanata:-

ʔooso Faat’ima hatti ʔassiti k’aʔyassa rosissooga laʔeentaaʔa. Goonatabaʔa? ʔooso 
ʔaʔnuu k’aʔyakkiʔnelaminnakkiʔnee guʔmaran k’aagu ʔataalu yoohiʔnne.  

3k’k’i Saaminta

 Heesso 3k’k’i Wolliinsha : - Nut’innatu ʔagaʔransha

Sabbaannuti kabari Bargane yeenno Bayida jaalati nut’innatuse ʔagaʔritaaga moc’ooc’c’inaam. 
Bayidaanin sabbaanno roshsha mineen met’t’oomata rossaaʔi jaallaachchise matise Barganeeti 
yeennose. Bargani roshsha mini ʔameetaara miinise wiin saamuniin ʔaaʔliti buʔlase fit’ak’k’it 
borsase ʔap’p’iti ʔameetaaʔa. Bargani miinise wiinii saamuniinii ʔaaʔlitaabiiha ʔillisee sanusee 
guʔmaran nut’ataan. Muummisee fit’ak’k’itooʔiichchi shaashshiin ʔusuʔritaaʔa. Gassima 
gassima ʔinkuse sowaakkak’k’itaaʔa. ʔichchata ʔittoochchi  ʔetariin gunc’uuc’c’itaaʔa. 
hikkaan ʔikkobiiha ʔinkuse guʔmaran waajjotaan. Bargaminga ʔinkose mereeroon ʔichcha 
faʔishshati heʔanobaʔibeechchiiha ʔinkuse t’izzise kassaabaʔa. Bargani guʔmaran nut’ataan. 
Hikkaan ʔikkobiiha Bayidaa wolu jaallasee hiilagga ʔiittitaase. Matu bari rosisaanchuse gagi 
nut’innatu rosissan “ʔaʔnuu Barganega ʔillikkiʔnee, sanukkiʔnee ʔaaʔliteenan muummukkiʔne 
ʔaaʔliteen fit’t’eenan ʔinkukkiʔne suwaakkak’k’iteenan ʔannuu Barganegani nut’aannuta, 
milkaamaannutaa fayyaannutaa ʔihu yoohiʔne” yitoora barganeeha tashshi yeesi. 

ʔamaaʔlameenno t’aʔmittua 

1.	 Bargani muummise hatti ʔattii makkic’c’itaaʔiihu? 

2.	 Rosisaanchuti Barganetanneeha mayiti yitooʔiihu? 

3.	 Bargani nat’innatuse ʔagartaaʔiihu marichchiinii marichchiiniyiti?

Shazanata:-

Sabbaannuti fayyimassaa milkaamaannutaa ʔikkota guʔmaran ʔillissa, sanussa, 
muummissala ʔinkussa nat’innatussa ʔagaʔru yoossa. 

4k’k’i Saaminta

 Heesso  4k’k’i Wolliinsha:- Lamu yimaakkata

Sabbaannuti kabari lamu yimaakkata yeenno heessuta moc’ooc’c’inaam. Matu madiluu 
matu k’ac’u yimaakkati heʔooʔik’ki. Madilu yimeechchusi gat’araan heʔanooha ʔihan k’ac’u 
ʔisi katamaan heʔano. woktusi karmi ʔikkobiiha k’ac’u yimeechchu lankaamasi c’ulita laʔota 
gat’ara marro. K’ac’u yimeechchu gat’ara ʔiilleegani madilu yimeechchu ʔabba mundaʔyi 
“ʔiittami ʔiluʔe kesaayibbaʔindo ʔagaraammiihu” yi “ Habayi wogareetiin ʔameettoonti “ yi 
mundaʔyi toggosi.

Lanki bari gassima madilu yimeechchu hec’c’i keʔyi t’eʔano laalchu k’ac’o yimeechchiiha 
c’immiʔayosi. K’ac’u yimeechchusi makkiyaansii tashshiyaansii katami ʔaazeen heʔano 
heechchata k’aagan madila gat’ari yimeechchu ʔassano hoguta laʔan naajjosi. 

ʔisiichchi ʔetariin lamu ʔilantaaʔi yimaakkati ʔap’p’ak’anti katama martooʔu.  Katama 
ʔaaggoogan madilu yimeechchu wok’k’an lalliitaaʔi korreentita loolloora fuuk’a naadu 
jammarro. C’anc’anata moc’ooc’c’i kasibbabiiha makiinna t’urunbi laagata waajjeeʔeeʔi.   

Madilu yimeechchunga ”kan loora katamaan heʔaammihanniichchi miniʔe fank’allaan 
k’ohaneʔe “ yeeʔi. lankisi bare gassima k’ac’u katamisi yimeechchu madila gat’ari yimeechchu 
gaʔikina “ koo yimeechcho ʔani katami yimeechchu ʔikkoommibiiha gat’araan heʔu keeʔmeeʔe; 
ʔatiinga gatari yimeechchu ʔikkoontibiiha  katamaan heʔota makkiyoohe. guʔmaran matu 
haaʔroo richchu rosiiha k’awu geesa ʔoriic’c’amu yooʔihaan. Looru t’awusi rosiihaa dagiihaa 
ʔa’p’amuhaan “ yisi borsaan wiimma ʔirrifuta ʔaassisi gat’ara hirsiishshosi. Madilu yimeechchu 
ʔabba galatic’c’isikina ʔorooʔyo. 

ʔamaaʔlameenno t’aʔmmittuta

1.	 Gat’araan heʔano yimeechchu katama marri mahaa mahaa laʔyo? 

2.	 Katamaan heʔano yimeechchu mahaa mahaa laʔyo? 



“ʔo”he kifili Roshsha Pirogiraama 

4

3.	 Katami yimeechchu gat’ari ʔilusi hirsiisan ma yeese?

4.	 Katami yimeechchu gat’ari yimeechchu hirsiisan ma ʔasseesi?  

Shazanata:-

Hikkaan ʔikkobiiha sabbaannuti haaʔroo richchu rossota k’awu geesa ʔoriic’c’amu 
fak’k’ibbahaan. Looru t’awusi rosuhala dangota ʔap’p’amuhanne.

5k’k’i Saaminta

 Heesso  5k’k’i Wolliinsha :-  Kadiiri laka Jamaalii

ʔooso kabari “kadiirii Jamaalii” yeenno heessuta moc’ooc’c’inaami.

Kadiirii Jamaali met’t’o k’aʔeen heʔaaʔita ʔoosu. Lamunkussa ʔiittak’antaa jaalaannutaan. 
Roshsha miniichchi fank’altoochchi ʔetaroon yoossa foolooc’c’itaa wokteen t’orbeeta 
ʔalap’pitooʔiichchi ʔetaroon minissa hoguta haʔlaak’anti ʔattaaʔa. Bariichchi mato bare 
t’orbeeta ʔalap’p’itanin t’orbeessa fiiltaʔooʔu. Tan massaan t’orbeeta fiiltoontiihu ʔateeti ʔateeti 
yak’k’ntan bitantooʔu. Hikka saʔaati lamissa ʔannaanunti ʔiilliti haraarsitissa Kadiirii Jamaalii 
bitantoo t’awa ta’ʔmitissa rossoochchi ʔetariin ʔalap’p’iteenanta wokti ʔalap’p’eenno richchu 
fiiltaʔota, biit’amotaa baʔotaa ʔatalanobiiha tan massaan bitamu yoossabaʔiga shazzissa 
haraarsitoosa. Jamaalii Kadiirii hikkan bareechchi keessi jaallata ʔikki heʔooʔu. Bitantii 
kassaabaʔa.

ʔamaaʔlameenno t’aʔmittuta 

1.	 Kadiirii Jamaalii marichchaannotaan? 

2.	 Kadiirii Jamaalii mii ʔaleeniit bitantooʔiihu?    

3.	 Kadiirii Jamaalii hattigoon haraaʔrantooʔiihu?      

Shazanata:-

ʔalap’p’iteenanta richchu baʔota,fiiltaʔota, biit’amota ʔataalanobiiha hittan massaan bitamu 
yoohiʔnebaʔa.

6k’k’i Saaminta

 Heesso 6k’k’i Wolliinsha:- ʔagudiseen ʔalap’p’u

ʔooso kabari “Kadiirii Jamaali” yeenno heessuta 5k’k’i heesso wolliinshaan yooha bargin 
moc’ooc’c’ini  heessosi ʔaaze yoo ʔalap’pitaaʔira ʔagut’t’ami ʔalap’p’inaami yoon kanniichchi 
zakkiin yoo ʔetaraabirita ʔawoonoon.  

�� “Kadiirii Jamaalii” yeenno heessuta k’aaggaaga bargiteen moc’ooc’c’isu.

�� Heessosi ʔaaze yoo ʔalap’p’aannuti t’aʔmeenan malaltaaga ʔassu.

�� Malaleemma ʔalap’p’aanno haalati sabbaannuti ʔagut’t’ansitan (Kadiirehaa 
Jamaalahaa, Kadiire ʔannahaa Jamaali ʔannahaa ) ʔassituni. 

�� Kadiirenii Jamaaliinii ʔagut’t’ansiti ʔalap’p’itaaʔi t’orbeeta ʔaassoonsa. Heessusii 
ʔagut’t’ansiti ʔalap’p’itaaga ʔassoon.

�� ʔagut’t’ansiti ʔalap’p’itibba ʔoosuti kodata ʔalap’p’ituni.

7k’k’i Saaminta

 Heesso  7k’k’i Wolliinsha :- ʔabilli foolaamma ʔoogati 

Sabbaanno kabari “ʔabilli foolaamma ʔooggati” yeenno heessuta moc’ooc’c’inaami. 

Zoobbeechchu, wolangeechchuu haalchuu daggoo richchu beek’k’nti ʔitiiha farat’t’anti 
met’t’oomata hochcha fultooʔu. met’t’oomanta ʔikki daabaara hochchiti ʔafooʔu. ʔaffoochchi 
ʔetariin ʔamaaʔlantoo haaliin beek’k’ntota ʔooggati ʔafuuʔlitooʔu.zoobbeechchu ʔabilli 
foolaammata wollaʔu jammarri hitti yeeʔi “Bataʔanosi ʔadda ʔani ʔaaʔaammi, miiha 
yiteentagoore ʔesaa mabtiʔe ʔikkobiiha, k’oot’i  ʔaazi woma ʔikkoommibiiha, sak’k’iiha wolk’aamu 
ʔikkoommibiiha” yeeʔi. t’awasi shuuʔli keʔyoochchi “t’aʔmiteenantaʔe richchu yoogoore 
t’aʔmu ʔataalteenanta” yeeʔi. ʔissaanga kaan waajjituʔnaan leeliin koo zoobbaanzoobbe 
woʔnaa hochcha fulnan met’t’oomaan k’it’t’u beek’k’mmota waaʔlammiitik’k’i fulnoommiihu 
ʔamaalennega met’t’oomanta hochchiin daabaarchu shinoomi. Hikkaan ʔikkobiiha k’it’t’u 
beek’k’mu yoonne. Hikkaan ʔihu hooganora kanniichchi ʔetaroon kiin hochcha fulnaanbaʔa. 
Jaaloomannee fak’k’aʔa. ʔetaroonkasi zoobbeechchu t’awaankassa waaʔlammaan k’t’t’ubba 
ʔittooʔu. met’t’ubba ʔikki heʔu jammartooʔu.

ʔamaaʔlameenno t’aʔmittuta

1.	 Hochchiiha met’t’oomata fultooru ʔaʔyeetaan? Ma yitiiti ʔamaaʔlantooʔiihu?

2.	 Tok’k’mu hooggooʔiihu mihaati? 

3.	 Mereeroonkassa tok’k’mu hooggooʔi t’awa hattigoon hiirtooʔu. 

Shazanata:-

waaʔlamu hoogeemma richchu ʔamaaleen hiiruu; ʔawooʔnak’amuu kabajjak’amuu 
hasisano.

8k’k’i Saaminta

 Heesso  8k’k’i Wolliinsha: - “Jamiilwaattula ʔolloose”

Sabbaanno kabaringa “Jamiilwattula ʔolloose” yeenno heessuta moc’ooc’c’inaami. 

Jamiilwaattula ʔolloose matmatu bari katamiichchi ʔabilli fultan lokkata hiiʔritaaʔik’k’i. kanniiha 
daglashshak’antaaʔiihu ʔolleessa Jamaalwaajo makiinataatik’k’i. Jamaalwaaju lokkata 
hiiʔritaa wokti makiinaan nadaaja wiinshiti ʔontu ʔolloonkassaa shooli ʔoosussaa met’t’oomata 
honsu ʔikki ʔorootaaʔik’k’i. Hikkanneenin wiima barinka lokkata hiiʔritooʔiichchi fank’alti 
ʔaameettaaʔa. Jamiilaashtula ʔoolloossa jamaalaajo ʔabba galatic’c’anok’k’i. Jamiilaashtuu 
ʔolloossaa makiinata daglashshak’ameenno wokti wolu kaʔyassa mannu faashshuhaa, 
harruuchchuhaa, bak’ulataa k’op’iiha daglashshak’antaaʔik’k’i. ʔodaata hogop’p’iiha hare 
gaarrita daglashshak’antaaʔa.Jamiilaashto ʔollee/ k’aʔyya/ mannu hoguta faat’uulsanossaga 
ʔaddadda k’op’eenno richchu daglashshak’antaaʔa.

ʔamaaʔlameenno t’aʔmittuta  

1.	 Jamiilaashtu matmatu wokti katamiichchi fuleennoohu miihaatik’k’i ? 

2.	 Jamiilaashtu katamiichchi mariichchiiniitik’k’i fuleennoohu?

3.	 Jamiilaashtuu ʔolloosee katamiichchi ʔabilli fultaara meʔu ʔikkiiti”

4.	 Jamiilaashto  ʔolleessa mannu hogop’p’ota mayiti daglashshak’amanok’k’iihu?

5.	 ʔoosokiʔne k’aʔyaakkaan hogobiiha daglashshak’ameennok’k’iihu mayiti? kiʔne k’aʔya 
mannu hakkabahaa hakkabayiti maranoohu?   

Shazanata:-

Ka laʔye ʔooso ligibu zamaanisila ʔaada k’op’eennola hogop’p’eenno richchaakkati 
yooʔibiiha k’aʔya k’aʔyasiga daglashshak’amu ʔataaleenno

9k’k’i Saaminta

 Heesso 9k’k’i Wolliinsha :--  Mini foolaammataa ʔilassa

Sabbaanno kabaringa “Mini foolaammataa ʔilassa” yeenno heessuta moc’ooc’c’inaam. ʔabdi 
yeenno rosaanchu heʔyok’k’i. Matu bari rosisaanchuse ʔabdi hitti yiti t’aʔmitooʔu. “kiʔne 
mineen mi mi minna foolaamu richchu  yooʔu. ” ʔabdinga “ Ni mineen ʔadanit, wushat, harriti, 
faarsuti, boorrati, bak’ullati, hoollati feʔlaʔu yooʔu “ yeeʔi. “Memmeʔuhagoore dagganindo? “ 
yitooʔu. “ʔee dagaami yeeʔi mati ʔadanchutii lame ʔilaantasen, shoolu harriitii ʔontu meʔaa 
laluu, lami boorratii yoonne “ yeese. “Hayyagoona ʔabdi” yitoosi.” Hitti yitoosira ʔabdi ʔabba 
tashshi yeesi “Geesassa daggaantiyuha?”yitoosi.  rosisaanchuse  foolaammata lallisano misila 
hiirti lallisan hinde ʔooso ka misila laʔeenila ʔissa ʔaaziichchi Mini foolaammata ʔikkoora 
kulleʔe yitooʔu. sabbaannuti misilasi laʔoora ʔabba tashshiyeessa. Kodaan kodaan keʔan 
tashshitisala mini foolaammata ʔikkoora lallisan suʔmasa kultoose.misilisi ʔaleen laʔeenanta 
minna foolaamma misila wollaʔeen meʔu ʔiyusa kulle.rosisaanchuse ʔoosusi t’aranynya ʔikki 
minna foolaammata daggi suʔmasa kultoosera ʔabba tashshi yeese.rosaannosi mereeriichchi 
ʔabdi jaala ʔikkooti zaara rosisaanchuse mati t’aʔmittuta t’aʔmitooʔu. “ ka minna foolaamma 
ʔoosuta ma yeenno?” yiti t’aʔmitoose.zaara t’umata t’aʔmittu yitise minna foolaamma ʔooso 
suʔma hitiguta yitan kulu jammartooʔu.

�� Hare ʔoosuta wotara yeenno

�� Hoolla ʔoosuta wuʔlaannuta yeenno

�� Lali ʔoosuta laddata/waakkata yeeni kuleemmasa.

“ hikkaniiha ʔooso minna foolaammati loora daglashshati yoossa beechiiha t’umagga 
kaaddammosa, ʔagarnosa, ʔanfosa yetoossa yeemma.

ʔamaaʔlameenno t’aʔmittuta

1.	 Rosisaanchuti ʔabdi ma yiti t’aʔmitoosi?

2.	 ʔabdii minnaan meʔu minna foolaammati yooʔu?

3.	 Rosisaanchuse misilasi hiirti ma lallisoossa?

4.	 ʔabdii jaalati rosisaanchuse ma yiti t’aʔmitooʔu?

5.	 Rosisaanchuse minna foolaamma ʔooso suʔma ma ma yeen gaʔeenno yitooʔu?

Shazanata:-

ʔooso mini foolaammati ʔichchaata, hogoota, zaba ʔagariihaa daglaltaara ʔikkobiiha 
goorru ʔafibbassaga t’umagga ʔallaalu yoonne. T’umagga ʔafu/kaaddamu yoonne. ʔooso 
hittigoontibaʔa.

10k’k’i Saaminta

 Heesso  10k’k’i Wolliinsha:- Bargani Roshsha mini taariika

Sabbaanno kabaringa Bargani roshsha minitanne heessuta moc’ooc’c’inaami. 

Bargani lewu zamaani c’uuli ʔihan ʔoosimaantasi jismaankasi ʔiillitoosi miiraachchi keʔyooha 
kabare mini ʔiilla beechchiichchi beechchu haamsiissaassiru ʔabaroosu hank’afisiti, ʔamasita 
ʔoosuu ʔannahaa ʔamatasii .bargani ʔamati Bargana ʔamati Bargana ʔaakiimiiha ʔaddadda 
beechchu  massitoosigoore  lokkasi fayyu gibbooʔu. Bargani  guʔmaran gassimaan keʔyi minissa 
gooc’aan ʔafuuʔli k’aʔyasi ʔoosuti roshsha mini martaaha laʔanobiiha “ʔanik’k’ miihaati roshsha 
mini maraanbʔiihu?” yi sawwi yeeʔi. Ka t’awa ʔamaantasi ʔamaaʔlammo. Gassimankasin 
ʔamasi rossooga gujjoon ʔijjitisi roshsha mini martooʔu. Roshshasi mini martoohanne 
roshshasi mini gashshaanchiin dak’k’nti bargan roshsha mini ʔaagi haashshaʔaattuti  yoosiga 
kulti malusi mahaan yiti ʔamaalsiissooʔu. roshsha minisi gashshanchu Bargani ʔamati Bargana 
ʔeebboosibiiha mundaʔeen togeemmasi. Roshshasi minu Barganiiha ʔafuuʔli ʔotaʔani 
beechchiichchi beechchu lenk’eek’k’iu ʔataalano k’op’eennoohaa ʔotaʔanosi wok’k’ahaa, kifili 
ʔaaze makkisi ʔafuuʔlano wonbarahaa daʔleen bizzi ʔasseennosi mala ʔaʔeenaan tashshi 
yisi daraboontasi met’t’ubba roshshasi jammarro.

ʔamaaʔlameno t’aʔmittuta

1.	 Bargan lenk’eek’k’noohu miinitik’k’ie?

2.	 Bargain ʔoosuti roshsha mini martaaha laʔyora ma y sawwi yeeʔi?

3.	 Bargani ʔamatii roshsha mini ma t’awayitik’k’i ʔamaaʔlantooʔiihu?

4.	 Roshsha minu Barganiiha mi mi makkanoga ʔasseesi? 

Shazanata:-

ʔooso Barganigan jismimiirantooʔi jaalallakkiʔne roshsha mini ʔaazeen k’albissaga 
lenk’eek’itotaa rossotaa, roshsha mineen lenk’eek’k’iiha k’op’iihaa kifili ʔaaze ʔafuuʔlitaa 
borc’immataa ʔalap’itaa beechchuhaa rossaaʔi ʔodaataa wolu hassanossa richchu 
guʔmanka dak’k’itaaga haʔlaak’amu hasisanu.

11k’k’i Saaminta


Heesso 11k’k’i Wolliinsha:- Foolu yoossala yoossabaʔi 

richchaakkata

Sabbaanno kabari “ʔazgaagekiʔne dagantaaʔi foolu yoossa richchaakkataa foolu 
yoossabaʔiraa” yeenno heessuta moc’ooc’inaami. 

Matu bari Yeebaro rosisaanchu roshshata dak’k’ieenno haamittoota roshsha mininne 
ʔazgaageen dagamano bobirsak’k’ieenno beechchu marnaammi yeemmassa. Rosisaanchussa 
yeeha moc’oc’iiti ʔammadii jaallasii ʔabba mundaʔooʔu. Barisi gassimaan keʔi ʔammadi 
jaallasii roshsha mini martooʔu.  

ʔisiichchi ʔetariin rosisaanchiinkassa barganti matu bobirsak’k’ieennno beeechchu 
martooʔu. Beechchuse ʔiillitoogan ʔaddadda ʔilleeta tashshitaa kaasimmata, c’iʔuta, kinu, 
buchchi danaakkata, ganc’ataa shifaarahaa laʔikina ʔabba tashshi yeessa. Yeebarii jaallasii 
“ku laʔnaammi richchaakkata guʔma ma yeennoraan?” yiti rsisanchussa t’aʔmitooʔu. 
Rosisaanchussanga “ku laʔeenanta richchaakkati foolu yoossarala yoossabaʔi richchaakkata 
yamamti lamo beehantaaʔa. Foolu yoossa yeennoru ; foolaammata, laalchau,   kaasimmakkata 
kaan kaan ʔaguddaara foolu yoosabaʔirunga kinu, waah, shifaara, tibba, ʔarrichchuta, yooʔira.” 
Yeessa. Rosisaanchu “ foolu yoossarala yoossabaʔi richchaakkati manni ʔilaata hasissala 
dagilalitaaʔiha ʔikkobiiha ʔazgaaginne ʔagaru /ʔabaabuunu/ hasisanonne yeeʔi.

Yeebari “ ʔetaro ʔalap’p’inota ka firiirruta ,ganc’ata la boobbiluta ʔanii  jaalannuʔe mant’t’i massu 
ʔataalnaami?  yiti rosisaanchu fik’aadi t’aʔmeeʔi .rosisaanchchu firiirusi, ganc;asee mat’t’een 
ʔaaʔiyye. ʔikkora boobbilusi ʔaaʔu ʔatalteenantabaʔa. kaassimaakkata ʔabaabbunu/ʔagaru/
kaaddamu/hasisano beelu muru yoohiʔnebaʔa. yeessa. ʔisichchinga yeebari jaallantasi tonnu 
firiiruta tonnu ganc’ata mat’t’i ʔafooʔu. ʔisiichchinga gubinynyitisa shuultoochchi roshshassa 
miniba fank’altooʔu.yeenno.  

ʔamaaʔlameenno t’aʔmittuta

1.	 Yeebaro la jaallaannusi rosisaanchintasi met’t’ubba laʔanshiiha marti ma laʔooʔu?

2.	 Foolu yoossa richchaakkata hakkanuutani?

3.	 Kaassimaakkata miiha kaaddamu/kaaddamuhassisano?

4.	 Yeebarila jaalannosi laʔota martoo beechiichchi ma ʔaffi roshsha minnata ma ʔaffi 
fank’altooʔu? miiha?

5.	 Foolu yoosi richchaakkata manni ʔilaata hatiguta dagilalitaahiʔneha ʔagudaneehiʔne?

6.	 Foolu yoosabaʔi richchaakkata miiha daglashshak’amaami ʔataalnaami?

Shazanata:-

ʔooso laʔeeni ʔazigaagekiʔne daggeenanta foolu yoossa ʔikko yoossabaʔi richchaakkata 
manni ʔilaata hasisanola daglalitaabiiha Gaarro/gate/hassisano. 

12k’k’i Saaminta


Heesso 12k’k’i Wolliinsha  –  Jarmiiha maat’amano 

beechchu yoobaʔa

Sabbaannuti kabari jarmiiha mat’amano beechchu yoobaʔa yeennooha moc’ooc’inaami.
jarmula jaallasi mundinoo haʔro mini martooʔu. ʔabba ʔaddadda ʔikko tunsichchu gabala 
gabala ʔaffani ʔabbu goolu, dunke huura, sheede minihaa hitigunta binbiniyeeʔi beechchu 
t’uma maat’anonneha beechchu .guʔmu beechchunkusini baʔyooha ʔihoonkasi jarmiiha 
makkanoha beechchuk’e. sabbaannuti ʔangasa ʔaaʔlituʔnaani ʔitoochchi sabbaanno ʔafooni, 
k’oʔeenkasa ,godabissa ʔaazeeni,heʔota ʔaagi ʔabba t’izaaga ʔassanosa . 

Mundini la ʔabaroossusa haʔroo minissa martooʔu, maadi mini ʔaaze tawu c’iimeeʔi ʔichchata 
dak’eeʔi.  mundini sanusu ʔaffo .pe pe pe fooggalusi bobanooti yeeʔi ʔisi jaalaannusi meec’c’u, 
hogu, nat’a ʔassu jammartaaʔu beechchusi nat’t’a ʔikko. Jarmu, tawu,bararruti  ʔikkosiga 
daguddi fushshak’k’itooʔu “ʔagari fank’alinaakkeʔe” yitooʔu mundinootii matu bari nat’t’a ʔassu 
ʔagurtota ʔataaltaaʔa yak’k’ntaaʔa.

Mundini ʔabbaroosusa jaalannootasi tashshanola fayya mini met’t’oommata ʔikki minisa 
Gaarro/gate/ssa beechchuha laʔooʔu. “teessu naʔu nat’t’a , ʔabba nat’t’u minu yoonne”yitooʔu. 
“beellunga guʔma wokti fayya nat’t’a ʔikkoha ʔihota guʔmarani nat’t’a ʔasu yoonne ʔihibbaranga 
jarmaakkati fank’alti ʔameettaaʔa”yitooʔu mundini ʔammati.

Munddinooti woli ʔoossuta la ʔabaroosissa minnasa nat’t’a ʔassitaaga rosisoontasa ʔoolloo 
horintisi nat’t’a ʔikko. Kanniichchi ʔetaro jarmula jaalannusi maat’t’antaa beechchu yoossabaʔa.
minisila ʔazgaagisi nat’t’a ʔassibaahu k’alluha manna daggota ʔiilla sabbaannoochchi huntani 
heʔaaʔa 

ʔamaaʔlameenno t’aʔmittuta  

1.	 Jarmu, tawu, bararuti mundino minnata miihati  makkeessahu?

2.	 Jarmu manni godaba ʔaaganoohu miihati?

3.	 Jarmu, tawula bararuti mundino mini miiha ʔuujjiti huntooʔu?

Shazanata:-

Mininnela ʔazgaaginne guʔma wokti hat’aawwinoomiichchi hitigunta saamuniini hikkaranga 
t’abariini ʔaaʔlinoomiichchi jarmu, tawula bararuti heʔaabaʔa t’izanati ʔameettota 
ʔataaltaabaʔa naʔu fayya ʔinkaami .

13k’k’i Saaminta

 Heesso 13k’k’i Wolliinsha - ʔamiina ʔalashshatanneha

Sabbaannuti kabaringa ʔamiina ʔalashshata ʔalap’p’eennoga moc’ooc’c’inaami .

ʔamiina bayyabariʔoossoni met’t’ubba ʔalap’p’u ʔiittitaaʔik’k’ie. ʔamiina lokka t’orbeeta 
ʔalap’p’ula dagud:u ʔabba ʔiittitaata c’uuli . rosisaanchuse “ʔamiina goonchchuta c’uuli” yeese 
naaddose ʔihanini ʔamiina ʔalap’p’itaara meezaʔnitbaʔik’k’ie/ʔagaʔritibaʔik’k’ie/. ʔikkoraa 
matu bari t’ishshiti daguddani ʔubbi makkese lokkata biit’t’antooʔu miinisela ʔangakkase 
kanshantooʔu sanuse yaburuse k’egiini kegu ʔikko  muummuse tibba dip’p’eeʔi t’umimasi 
ʔillise met’ura ʔikkobaʔa ʔangase zuruʔmoo ligibusi lenk’eek’k’iu ʔuurrishsho . ʔamiina ʔabba 
wokti fayyitota ʔiilla ʔiittitaaʔi lokka t’orbeeta ʔalap’p’ituʔna fak’k’iooʔu . ʔamiina lokkati lodditani 
lodditani fayyitani ʔameetooʔu ʔisiichchi ʔetaro ʔamiina lokka t’orbeeta ʔagaʔritani ʔalap’p’u  
jamartooʔu 

ʔamaaʔlameenno t’aʔmittuta 

1.	 K’araʔammo heessuti marichchitanneehati?

2.	 ʔamiina goonsitaasseti/jaboonsitaseeti ʔayeti?  ma yitoose?

3.	 ʔamiina ʔabba wokti lokka t’orbeeta ʔalap’p’ituʔnaani fak’k’iooʔiihu miihati ?

4.	 Hakkani jismaantaseti ʔabbu miirati ʔiillitoose?

5.	 ʔagaʔrini ʔalap’p’enibbaachchi ma ʔiheenno?

Shazanata:-

ʔooso laʔeeni ʔalap’p’iteenani ʔagaʔriteeni ʔihu yoosi ʔihibbara jismi kifilikiʔne ʔale looru 
miirati ʔiillitohiʔneta ʔataltaaʔa. ʔangaakakkiʔne hikkaranga lokkaakakiʔne biit’anttota 
ʔataaltaaʔa .

14k’k’i Saaminta

 Heesso  14k’k’i Wolliinsha: –haakkiinchi shazanata

Sabbaannuti kabarii bargiti haakkinchi shazanatanne heessuta moc’ooc’c’inaami .

Matu bari jamiila roshsha miniichchi ʔameeti mini ʔaaze ʔalap’p’itani matu k’awu t’armuuza 
laʔooʔu jobbiti t’armuuzasi fanti ʔanjic’c’itoora zabbu ʔikko biiha ʔabba bobanootik’k’ie .hinde 
ʔagari “hinde ma ma yano ?”yiti zabbusi k’awu yoosiha k’ammasooʔu. dunkikena godabase 
ʔabba t’izhzhose. ʔamase daʔliti haakimi mini massemmase 

Haakinchuse maramarrise keʔyoochchi ʔetaro sabbaannoota ʔihibba zabbu ʔaguse dagammo 
. ʔisichchinga ʔamaantase ʔamaaʔlami zabbu ʔaasseese ʔamaatase zabbu ʔilati ʔiillitibba 
beechchoni ʔaffuushshu heʔanosega shazhzhose.gooffosi jamiila lamik’k’iiha ʔannula 
ʔammaannuti ʔaffuushshitoo ʔodaata ʔaassooʔnasa ʔuluha ʔikki la k’ammasu yoossabaʔiga 
shazhzhose .

ʔamaaʔlameenno t’aʔmittuta 

1.	 Jamiila roshsha miniichchi fank’alitooga mayiti ʔassitooʔik’k’ie?

2.	 Jamiila daggoʔirichchu ma ʔassitooʔu?

3.	 Jamiila ʔamati jamiila miihati haakimiiha massitooʔihu ?

4.	 Jamiila bilk’aat’a /t’armuuza / daggora ma  ʔassu yoosek’k’ie? miiha?

Shazanata:-

ʔooso laʔeeni ʔamati ʔannu ʔafuushshitoo richchu t’aʔmitooʔnaani ʔuluha ʔikki k’amasu 
yoohiʔnebaʔa

15k’k’i Saaminta

 Heesso  15k’k’i Wolliinsha – sasu goraayito feʔlaakkata

Sabbaannuti kabari bargiti sasu goraaayito feʔlaakka heessuta moc’ooc’c’inaami 

Wodo zamaani sasu gorraayito feʔlaakkati heʔooʔik’k’ie ʔissani k’awu gorraye 
feʔleechchu,mereerranchu gorraaye feʔleechchu la looru gorraye feʔlaʔaakkatak’k’ie. ku 
feʔlaakkati weeraachchi wudooni heʔaaʔik’k’ie. weeraachchi wudiini yooʔi hit’t’ita zaraaʔmiini 
higgi ʔittota hassooʔu. ʔikkogooreta matu looru wokkaʔleechchu zaraaʔmiichchi ʔaazini 
heʔanok’k’ie bariichchi mato bare k’awu feʔleechchu zaraaʔmisi ʔaliini higgi weeraachch 
wudu marota hashsho. hashshoochchi ʔetariin  zaraaʔmisi ʔaliini haamani higani “ʔayeeti 
zaraaʔmi ʔaliini haammanooti? yeeʔi, ʔitaansi yeeʔi!” yeeʔi wokkaʔleechchu. “ʔeegataki 
ʔesaa ʔittooteʔe . ʔiichchi bayiruʔe ʔameetano ʔisi ʔiichchi madilahala loorahani”yeeʔi 
k’awu feʔleechchu “ʔekku!higgota ʔataaltaanti”  ʔisiichchi ʔetaro mereeraanchu feʔleechchu 
haamani higu jammaro hikka wokti wokkaʔleechchu “ʔayeeti zaraaʔmi ʔaliini haamanoohu? 
ʔitaansi !” yeeʔi. mereeranchu feʔleechchunka  “ʔeegatakki ʔesaa ʔittooteʔe. ʔiichchi bayiruʔe 
ʔameetanoti ʔisi ʔichchi madilahanila loorahani” yeeʔi 

ʔisiichchi ʔetaro wokkaʔleechchu “ʔekku! Higu ʔataaltaanti” yeeʔi hikkanniichchinga 
looru feʔleechchu zaraaʔmisi ʔale haamani higu jammarro. Ka wokti wokkaʔleechchu 
“ʔayeeti zaraaʔmi ʔale haamani yooʔiihu ? ʔitaansi!”yeeʔi. “hinde k’awuta ʔuleʔe!” yeeʔiihu 
looru feʔleechchu. looru feʔleechchuu tup’p’i yikena loora buudiintasi wokkaʔleechchusi 
k’ashshosi . wokkaʔleechchusi weera ʔaazi waalli ʔubbo ….hikkani sirinynyiichchi keeshshi 
wokkaʔleechchusi ʔazgaageenkasui lank’iiha lalliyoobaʔa. sasu gorraayito feʔlaakkati 
zaraaʔmisi jismitolti weeraachchisi wudo yooʔi mut’t’a/tumaga kalantoo/ hit’t’ita ʔitti! ʔitti! 
ʔitti!duubbooʔu.gorru yeennorichchu baʔyo

ʔamaaʔlameenno t’aʔmittuta

1.	 meʔu feʔlaakkati heʔooʔik’k’ie? ʔaye ʔaye yeennosa?

2.	 zaraaʔmi ʔaaze ʔayi yooʔik’k’ie?

3.	 wokkaʔleechchusi zaraaʔminkasi  higgaaga ʔekku yeessa feʔlaakkati meʔuhak’k’ie? 
wokkaʔleechchusi higgota ʔekkuyeessaahu miiha ʔagudanehiʔne  

Shazanata:-

ʔooso matu richchu ʔassiihakkiʔne birita ʔazgaagikiʔne t’umaga/ zayisseeni laʔeeni/ 
salaami ʔiyusi hat’araru hasisano. Hitigunta dagu hasisanooha ʔihusi wokkaʔleechchiiha 
ʔiillesi k’eelamiini dagu hasisano. 


Heesso  16k’k’i Wolliinsha – yaadeemi ʔiittano 

boobbilchuta 

Sabbaannuti kabari bargiti yaadeemi ʔiittano boobbiluta yano heessuta moc’ooc’c’inaami.

Yaadeemi goonchu c’uulihaani. Bayyabari gassima gassima keʔani Gaarro/gate/ 
kaassimaakkasi waah ʔagisano. Gaarro/gate/ kaassimeesi beechchu ʔitiiha dagilaltaa 
maant’oolle , hamiillatala kaarroottati dagantaaʔa.hitigunta biishshu, gamadu, la bullu danu 
yoossa tashshi tashshi yitaaboobbillati dagantaaʔa.boobbilllasi mereerrichchi mati yaadeemi 
ʔiittano bullu takitaki yeesi gamada boobbiluta yooʔu; ʔisi gawunkusi kaashshotaani. T’umagga 
ʔabaabunanose beechchiha daʔlititi nap;p;itoosihu.

Matu bari yaadeemi roshshoga waah ʔagisota gasimaani keʔyyi kaassimmeesiba marro ʔiittano 
boobbilchuti danuse daama ʔikki k’oortooha laʔyyo . bargi waah ʔagishshosera k’oorichchi higgi 
t’umisosseta ʔataalu hoogosi ʔabba hazanynyo ; kaassimeesi beechchu maruha ʔuurrishsho/
ʔagurro/ kaani dageemma ʔannusi “ ʔii beeto hitta boobbilchuta ʔiittitaantiga dagaami  ʔihanini 
boobbilchchuse wuuh bataʔu ʔiittitabaʔi beechchiha nap’p’itota karmi t’eena higu yoose ; 
ʔatii ʔijibaattuʔna Gaarro/gate/yoohe” yeemmasi.hittikki matubari gasimma ʔannusi Gaarro/
gate/ kaassimee beechchooni ʔikki yaadeemi daʔliti yeemma yadeemi dagujji ʔillegani 
boobbilchchis yooʔihanneni ʔuullata waalti hit’ita ʔagudano dana lallissooʔu. ʔiita boobbilchu 
? yeeʔi ʔajjabisic’c’eeʔi ʔabba tashshi yeesi teesu Gaarro/gate/ kaassimma waaha ʔagisu ha 
haramuhaa jammaro . ʔiittami boobbilchuti boobbiltooʔu.

ʔamaaʔlameenno t’aʔmittuta

1.	 ʔichchaata dagilashshak’ameenno yaadeemi Gaarro/gate/ kaassimaakkachchi ma 
mahak’k’ie?

2.	 Yaadeemi boobbiluti daʔliti nap’p’itoosihu miihati?

3.	 Yadeemi ʔiittano boobilo danu maharani maharani ?

4.	 Yaadeemi ʔabba shaazhzhoohu ma ʔikko biihati ?

5.	 Yaadeemi ʔannu yaadeema ma yi shazhzhosi?       

Shazanata:-

ʔoosuti  ʔijibbaatuʔna t’aranynyiti ʔassitoochchi t’uma wut’eeti laʔu ʔataalamano matu 
richchu ʔijibaatooʔnaachchi bargeeni bargeeni wobbiyu wut’eetiha ʔiillisano 

16k’k’i Saaminta

 Heesso  17k’k’i Wolliinsha –fidali ʔamata

La yeenani gaʔeenno mati ʔamati heʔooʔu ti ʔamati shoolu ʔilata ʔiltooʔu guʔmu ʔoosunti 
danusa ʔaddaddahani gagisenga ʔilase malalittota ʔoriic’c’antaabaʔa . shoolinkasa madiini 
madiini k’araʔisiissano matimatu fidalu yoossa lu, li, le, lo yeennosa ʔamassa malaasi 
ʔaddaddoommat ʔoric’c’antuʔna dagaaʔa ʔissa mereerichchi matussa malaʔlantooʔik’k’ 
sawwitaaʔa, shaazzaʔa,guʔma ʔoossuntase k’it’t’u ʔiittitaaʔa, ʔabaabbuntaaʔa . guʔmu 
ʔamaannunti ʔoosussa fidali ʔamaannuta bargiti ʔilassa malalitaaʔi malaati yoossa .

ʔamaaʔlameenno t’aʔmittuta 

1.	 Heessontasi vamata yeemmasi fidalu ʔayeeti ?

2.	 La ye yeema fidalchuti ʔoosusse hatiʔassitiimalalitaaʔa ?

3.	 Make gabaliini yooʔi ʔaddadu malaati yoossa la ye ʔoossuti ʔayeetani?

Shazanata:-

ʔooso “la” ye fidala bichcha ʔiyuʔnaani guʔmu fidalla zarinti/ʔoosussa famalitaaʔi malaati 
yoossaga t’umagak’aagu yoosa.

17k’k’i Saaminta


Heesso 18 k’k’i Wolliinsha  :- ʔalap’p’itaaʔi richchu 

worak’atiini makkissu

Sabbaannuti kabari bargiti ʔalap’p’itaaʔi richchu worak’atiini makisu yanotanne heessuta 
moc’ooc’c’inaami

Tashshiteha sabbaanno roshsha mini jaallase mereerichchi ʔolleese c’uulu galato yeenno. 
Galati ʔalashshata hiilaga ʔiittano .barginga rop’p’ilaallata worak’atiini makisu ʔataalano. 
Rop’p’ilaalasi makkishshi ʔale waashshi torranora bobiri ʔale haantaaʔa. tashshiti woli jaallase 
galatiini bargainti valap’p’u ʔiittitaaʔa . worak’atiini rop’p’ilaallata makkisi fatiilini makkisi 
daguddani bobiri ʔaleeni laʔaara tashshi yanossa . galato  worak’ati ʔeranseenani ʔaddadda 
woreega makisu hati ʔasseeni makisu ʔataalennoga k’aʔya ʔoosoota guʔminka rosisissa.

ʔamaʔlameenno t’aʔmittuta 

1.	 ʔalashshata ʔiittano tashshite jaalu ʔayeeti?

2.	 Tashshiteeti ʔalap’p’itaaʔi ʔalashshati ma yamantaaʔa?

3.	 Tashshiteeti ʔalap’p’itaaʔihu richchu miichchu makkisamoʔiha?

Shazanata:-

galatooti  tashshiteetila woli ʔoosuti ka ʔalashshata lalank’iiha/guʔmara/ ʔalap’p’itaaʔa. 
ʔaʔnuu galatigala tashshitela tashshite jaallaga ʔaddadda ʔalap’p’eeno richchu 
makkiseenani valap’p’iyye

19k’k’i Saaminta


Heesso 19 k’k’i Wolliinsha :-  raammatila hallanynyase 

nut’imase

Sabbaannuti  kabaringa rammatela gagise nut’imata yano heessuta moc’ooc’c’itaaʔa .

Raammate ʔamati  jamilaashshitu  raammati roshsha mini martaara hoshshihase ʔiyano 
ʔichchataa waaha ʔafisiseennose . ʔichchase wokitiini ʔangase ʔaaʔliti t’umaga ʔitaaga 
shazzase ʔittibbaachchinga t’izanati ʔaffasega kultaase.  raammatiʔamase shazanata 

moc’ooc’c’iti ʔaasseemase ʔichchata ʔangase ʔaaʔliti ʔittaaʔa nat’t’a waaha ʔaggaaʔa 
shuultoochchi ʔetaro ʔangase ʔangase ʔaaʔliti hooshshise ʔodaata borsise ʔaazi worti 
k’aʔyyata martaaʔa. raammate ʔamati hayya ʔii beeto ʔichchakki wokitiini ʔitoonti biiha fayya 
ʔikkoonti

ʔamaaʔlameenno t’aʔmittuta

1.	 Raammate vamati raammate roshsha mini martaara ma vafisissase ?

2.	 Raammati ʔichchase ʔitiichchise birita ma vassitaaʔa ?

3.	 Raammate ʔamati ma yiti shazoose ?

4.	 Jismiihanne hasissano ʔokkooʔi marichchaakkata? 

Shazanata:-

laʔeeni ʔooso jismiihanne ʔichchatila wuuhu hassissanoohaani. ʔikkobiiha naʔuu 
raammatega t’umagga ʔitu laka gagi nat’mata ʔagaru yoonne.

21k’k’i Saaminta

 Heesso 20 k’k’i Wolliinsha :–fatiyya ʔadanita

Sabbaannuti kabaringa fatiyya ʔadanita  yano heessuta moc’ooc’c’inaami.

Matu bari fatiyya  minnata heʔibba fatiyya ʔadanita  gorru ʔaffose . gagise ʔoosuse gorru 
ʔaffossa . ʔabilli ʔichchata hassota martooʔu . daʔliti fank’altibba. Sasi ʔilantise ʔamassa 
ʔagartoogoore ʔameetibbasa 

hiti yiti zakkartooʔu :

nii ʔama daʔliti ʔamiibbe

ʔaffoonne gorruubbe 

Mayiti ʔikkoonti

Miihati dunkiiti

ʔaddadda wokti bargiti bargiti zakkartuni. ʔikkora ʔamassa daʔliti ʔameettobava. ʔamanne 
ʔagarnno yak’k’nti miniichchi fulti martooʔu ʔootaachchisa ʔabillini matu ʔelee waah daggooʔu 
muggiyitaara danassa laak’k’nchiga lallishshosa. ʔani ʔaagottati yitooʔu k’awu waajju 

ʔadanchuti ʔaagaami yitooʔu . gamballa ʔamaese beettuti ʔamase shazanata moc’ooc’c’iti 
ʔaaggooti yiti shazzoose. ʔamanne waah daggeentaachchi ʔaaggoonnoochche hiilaha yiti 
shazannebaʔindo? yiti ʔai ʔaagambaʔa yitooʔu. waajju ʔadanchchuti moc’ooc’c’toosebaʔa 
tup’p’iti ʔaaggooʔu hikkarani wuusi t’imbishshosera t’ishshiti yaartooʔu. ʔamase ʔoosuti tishshiti 
yaartani fushshitoose .shazanase moc’ooc’c’u hoogose hiilaga ʔamuʔritoose .shazanase 
moc’ooc’c’itoo ganbalaata biishsha ʔadannata ʔalap’p’eenno richchu sheelantoosa .

ʔamaaʔlameenno t’aʔmittuta

1.	 Sasinti ʔadaniti ʔootasa ʔaazichchi fultoogani ma daggooʔu ?

2.	 ʔamassa fak’k’ioora ma yitani sasu ʔaddannati ma yitani zakkartooʔu ?

3.	 ʔamase shazanata moc’ooc’itibbati hatani ʔadanchu?

4.	 ʔadannasi ʔamati gamballaatala biishsha ʔadannaata ʔalap’p’eenno richchu 
sheellantooʔihu miihaati? 

Shazanata:-

laʔeeni ʔooso ʔanniʔamaanokiʔne shazanatamoc’ooc’c’iteenani gawukiʔne miirachchi 
ʔagaru yoohiʔne

22k’k’i Saaminta

 Heesso 21 k’k’i Wolliinsha :-zaarala ʔolloose

ʔooso kabaringa zaarala ʔolloose salaaminila tashshitiini heʔu moc’ooc’c’inaami.

Zariwaashito wishshiri ʔollooni met’t’oomata heʔaaʔik’k’ie zariwaashshituu ʔolloose 
gassima hogoota martini hawoorruta hogoochchi fank’altani dak’k’ntaaʔa zariwaashshitu 
la ʔollose  wolliinshaani ʔontu ʔikkaaʔa . dak’k’taara fayya galteeni? Fayya hosseeni ? 
yak’k’ntaaʔa . met’t’oommata heʔossa tashshi yanossa.matimatoranga foolooc’eenno bari 
zariwaashshitu k’aawwa faarsiti ʔolloossa gaʔitaaʔa. hikkanichchini ʔontunku met’t’ubba 
k’aawwasa k’amaʔani hogossatanne, ʔoosossatanne, fayyimassatanne t’awaʔaak’antaaʔa. 
wolu baringa mominiwaashshitu hitigunta k’aawwwa faarsiti ʔontu ʔlloonkase gaʔiti met’uba 
ʔalap’p’itaaʔa.t’izhzho mannu yoochchi mart t’aʔmitaaʔa. hasisano richchuha massitaaʔa.
kani haaliini zaariwaashshitu ʔolleenkase met’ubba heʔooʔu.

ʔamaaʔlameenno t’aʔmittuta 

1.	 Zaariwaashshitok’aʔyasa suʔmu ʔayeeti?

2.	 Zaariwaashshitoola ʔollechchaakantasa ma wokti dak’antaaʔa ?

3.	 Zaariwaashshito ʔoolleechchakkati meʔuhaani?

4.	 Zaariwaashshito laka ʔollechchaakkasa ma bari foolooc’c’itaa bari ma ʔassitaaʔa ?

5.	 Zaariwaashitootila jaallase miiha mundaʔooʔiha ʔagudanehiʔne?

Shazanata:-

ʔooso laʔeeni ʔaʔnu ʔolleehakikiʔne la jaalannootakiʔne t’uma ʔikkeenani ʔissani 
met’t’ubba wageʔrateni taʔshetini ʔhahu hasesʔnoona

23k’k’i Saaminta

 Heesso 22 k’k’i Wolliinsha :- kaddijja la jaalannuse

Sabbaannoi kabari bargini kadijjala jaalaannusi ʔazgaageentasa yooʔi baarzaaffata hatiʔati 
kaaddantaasagoore moc’ooc’c’inaami .

Kadijjjaa Gaarro/gate/eni sasu baarzaafu yooʔu.kadijja ʔannu ʔamaannuti baarzaaffasi 
waah ʔagissanila t’ibba hank’afisiissani kaaddamu yoossaga kadijja shazeemmasi .kadijja 
shazeemmase shazanaani guʔmara hak’akkasi waaha ʔagissani buchcha hank’afisiissani 
kaaddamu  jammartooʔu.haramasi/c’alagusi/ butukkani ʔuujjitaaʔa kani sababaani hak’aakkasi 
t’ishshiti ʔiittitani ʔameettooʔu .matu bari kadijja saadiyyanila naʔimaani met’t’ubba ʔalap’p’itota 
hassi ʔissa minnata gaʔitaansa ʔameettooʔu ʔalap’p’itani saadiyyatanne hati hiti tashshittota 
ʔataaltooʔu ? yiti kadijja t’aʔmittooʔu kadijja jaalannotase hitguta yitooʔu kunii Gaarro/gate/
eni yooʔi hak’k’akkati hitti tashshiti nap’p’itooʔiihu ʔannuʔe ʔamaʔe ʔabaabuntaasabiiha/
kaaddantaabiiha/ ʔanii kuleemmaʔe haalatiini waah ʔagisaami tibba hank’afisisaami ,guʔmarani 
hasisanossa richchu ʔassaami biihati . ʔikkora ʔii jaalaannoo yitooʔu kadijja hitiguta nii ʔoota 
ʔaazeeni yooʔi hak’k’akkata k’aʔyaantakiʔne wolu ʔabbu hak’u yooʔu .hak’k’iu  mini  ʔijaariiha, 
bussiiha ,halleec’c’iiha, zabbinneeta kanni kanni dagilalalanno.hikkaniiha ʔan ʔazgaagiʔe 
ʔagaraami/ʔanboowam/. ʔaʔnu hak’k’akkata ʔigani ʔabaabunu/kaaddamu/ ʔataalteenanta 
yeenani shazoosa. Jaallatase hont’ayissooʔi ʔetaraabirita ini ʔeekku yiti hikkani bareechchi 
keesi k’aʔyaantassa ʔazgaagentasa yooʔi hak’k’akkata kaaddamu jammartooʔu hak’k’akkasi 

t’uma kidmata dak’k’itooʔi biiha tashshitani martooʔu .kadijja ʔannuse hitigunta ʔazgaagissa 
mannu ʔabba galatic’c’eesa.

ʔamaaʔlameenno t’aʔmittuta 

1.	 KadijjaGaarro/gate/entasa dagantaaʔi hak’k’akkata ma ʔassitaaʔik’k’ie?

2.	 Kadijja jaalanuse gaʔiti ma kultoossa?

3.	 Kadijjala jaallase ʔazigaageenta dagantaaʔi hak’k’akkata ʔabaabunusa ʔazigaagihasi 
ʔaassanno dagilashshasi mahak’k’ie?

Shazanata:-

ʔannu ʔooso kadijjagala jaallasega k’aʔyyaantak’ʔne dagantaaʔi hak’k’akkata hasisanossa 
richchu ʔasseeni Gaarro/gate/yoohiʔne.hak’k’iu nap’p’anora k’Aʔyakiʔne tashshi yitaaʔa. 
ligibe richchiha dagilalitaaʔa hikkaniiha bareeni bareeni/guʔmara/ ʔabaabunynyesa. ʔekku!.

24k’k’i Saaminta

 Heesso 23 k’k’i Wolliinsha :-bare bare/bayyabare/ hoguta

Kabaringa maammaedi ʔibiraahimi gasima ,barra , hawwoorruta la sup’p’ita yu ma yuhagoore 
moc’ooc’c’inaami

Barichchi mato bare maammadila ʔibiraahimi k’ullitto ʔaaze yooʔi matu roshsha mini 
rosisaanchiintas met’t’ubba martooʔu ʔiillitoogani matu sabbaanno kifili ʔaaggooʔu sabbaannuti 
guʔmunku ʔafuuʔlitooʔu. rosisaanchchusa hawoorruta yu ma yuhagoore sabbaannoota 
biyaanna ʔattani heʔooʔik’k’ie maammadila ʔibiraahime ka kalaammata moc’ooc’c’itoora 
tashshi yeessa sabbaannusi rosisaanchusa roshshasi k’at’t’alti gassima gisanaachchikiʔne 
keʔeentaachchi ,miinikiʔne ʔaaʔliteeni ʔafookiʔnefaʔniteeni dabitarakiʔne ʔap’p’iteeni 
hooshshi saʔaati ʔiilla rosseenanindo?.ku sirinynyu gassima yamamanno hawwoorruta 
yeennohunga guʔmunku mannu hogoochchi fank’aloochch hikkaranga roshsha minichchi 
fank’alani hankaʔreerati. guʔmunku ʔosso beechchu ʔaagi ʔoossaʔyoochchi sup’p’ita ʔiyano 
yitooʔu. ʔibiraahimi ʔangasi fushshi keʔyyi “rosisaanchu ʔuullati tunsisaʔihu ma woktiyiti ?” 
yani t’aʔmeeʔi.rosisaanchu/ti gasimu barroohu ʔarruha hawwoorruta sup’p’itaa tunsicchuha 
hitigunta hawworro wokti samaani  ʔaganchula beezzeeti lallitaaʔa yitooʔu.maammadi 
ʔibiraahimi saʔaatesi laʔoo richchini tashshessa . kabari kanne moc’ooc’c’inoomiiha jaallatane 
kulu yoonne yak’antooʔu.

ʔamaaʔlameenno t’aʔmittuta 

1.	 Moc’ooc’c’iteenta heessuti marichchitanne kultaaʔitak’k’i?

2.	 laʔiiha wolo sabbaanno roshsha mini martooru ʔayyetak’k’i?

3.	 sabbaannuti martoogani ʔayye /hakka/ kifili ʔaaggooʔu?

4.	 gassima ma ma ʔasseenno?

5.	 gassimaha barraaha mi lallano?

6.	  hawwoorruta mi lallano?

Shazanata:-

ʔooso ʔaʔnu gassima ,barra, hawwoorruta, sup’p’ita, yano wokti lallisa kalaammata dagu 
yoossa . hikkaniiha t’umaga ʔaddadda ʔiyussa dagge ʔekku.

25k’k’i saaminta

 Heesso 24 k’k’i Wolliinsha :-ʔamaʔe shazanata

ʔooso kabari ʔamaʔe shazanata yano heessuta moc’ooc’c’inaami.

Badiriyya madabanynyichchi bire rosaanchutaani . ʔaddadda wokti mannu matu richchu 
t’aʔmeennosera hinde ʔagari ʔamaʔe shazanata hasanondo? Yiti hasisanooha ʔikki 
lalleeseechchi ʔaʔa ʔamaantaʔe ʔamaaʔlammiti; yooni dagantaaʔa hitinibbaʔa ʔamasse 
ʔamiiniwaashshitu dagilalta shazanata ʔaasseennose biihati.

Matu bari badiriyya ʔyata ʔameechcho koyichchu jamaali laʔossata koyinnatu ʔameechchi 
badiriyya ʔassik’aammatc’i badiroote hayiliini  hoogomi ; hinde matora ʔaddinoochchi ʔaaziini 
ʔangakki ʔaagisi gujjuʔe k’usseʔe yeese. “ʔii c’uule dagu yoohe richchu kabare mini ʔiilla 
kulloonke t’awu yooʔu . ʔisini ʔoddinooni dibammo ʔalu /jismunne gagginneehaani wolu ʔayi 
laʔosita ʔulositaa ʔataalibbaha ʔiyuhaasi. Hikkanniiha hakku mannu t’aʔmohetta ʔataalanobaʔa 
. ʔulsiisambaʔi lallisaambaʔa yu yoohe .kani haalatiini ʔatii wolo manni hallanynyasi jisma 
ʔulu yoohebaʔa.hikkaniichchini korijjiti keʔi daguddani marti ʔamaatase kultooʔu. ʔii beetuti 
shazanaʔe k’aagukki tashshano yitoose . badiriyya ʔamaʔneemase beechchiiha tashshiyise 
tewu hiti yiti t’aʔmitooʔu

“daadde yiti hassuʔnaanila ʔeekku yuʔnaani ʔultooʔeechchi ma ʔassu ?” ʔamase 
ʔamiiniwaashshitu ʔii c’uule kuuni mist’riha moc’ooc’c’i t’awaʔooti yikena ʔayi ʔuloohek’k’ 
hikkaranga lalliseʔe yihohek’k’ daʔliti ʔeesa hikkaranga ʔannihakki kulu yoohe.yiti shazoose.
tewuunga roshsha minihagoore ʔanni ʔamaannuse gidano yoobaʔiichchi rosisaanchihaki kulu 
ʔataaltaaga rosiseemmase. 

ʔamaaʔlameenno t’aʔmittuta  

1.	 Badiriyya marichchiini dagantaaʔa ?miiha?

2.	 Badiriyya ʔamati ʔaminiwaashshitu badiriyya ma ma yeeni shazeemmase?

3.	 Badiriyya ʔamaatase ma yiti t’awaʔoose?

Shazanata:-
ʔooso  ʔoddinuta dip’p’eeʔi jismihallanynyakivneha wolu mannu laʔotaa vulota hasisanobaʔa 
ʔiyotasi ʔaʔnu wolo manni hallanynyasi jismiʔulu laʔu yoohiʔnebaʔa ʔikkora matu mannu 
ʔulloohiʔnek’k’ la lallishsheʔe yihohik’k’ ʔanniʔamaatakiʔne hikkaranga rosisaanchihakiʔne 
kulu yoohiʔne.

26k’k’i saaminta

 Heesso 25 k’k’i Wolliinsha : –Gaarro/gate/ kaassimma

Kabaringa Gaarro/gate/ kaassimmetanne heessuta moc’ooc’c’inaami .

Duuballatila jaalannusi foolooc’c’itaaʔi bari ʔaddaddara ʔazgaagesa dagantaaʔi hak’k’akkata 
laʔani la kaaddantan saʔaatissa higisaaʔik’k’ie. matu bari duubalila naʔima muniira gibbita 
t’orbeesa ʔaffi ʔalap’p’iiha ʔaaggooʔu.t’orbeesi torritani ʔalap’pitaara t’orbeechchusi minisi gujji 
ʔaddiini yooʔi kaassimmee mereerro ʔubbooʔu. t’orbeechchuse keessiha daguddaak’k’ntani 
martani naʔima bayiru kamaali laagasi gotti ʔassi “kulloonkiʔne!kaassimmooʔe kaddoonochche 
. t’orbeechchuse hasiiyati goore jobbiteeni madabisi mereero yooʔi booyita higgeeni martoonota 
ʔataalteenanta”yeessa. Duuballaati dagudusa ʔagurti gip’p’i yitooʔu. muniira “kamaala 
shaazzoti naʔu met’t’uraa beesiha hansaambaʔa. ʔekku yitoontiichchi haʔlinoheta ʔataalnaami. 
Kamaali “ haʔliteenantaʔe richchu teesootasi yoobaʔa. t’orbeekiʔnega ʔani keesaankiʔne” 
yeessa. Duuballaatinga “kaassimaakka suʔmussa ʔaye yamamano?”yitoosi ʔisi maraani 
maraani kaassantooʔi Gaarro/gate/ kaassimaakka dana ʔangaani lalliissani kulu jammaro ; 
kani lamo maarraani yooʔiihu kaarootahaani. Kani saso maharaniga yooʔihu maant’oolletaani.
kuuni mereero yooʔiihu matu maaratinga salaat’ahaani. Ku shooli maarratinga t’aat’t’amo 

hamiili fiishshuhaani.ʔonti maarratinga mit’imit’ohaani. ku lehu maarrati k’oost’ahaan ʔikkaani 
ku lamunga Gaarro/gate/ kaasimaahaan. laʔeenantagani hamiilusi muriiha ʔiilliyoʔihaani. 
Kuru Guʔmu nku Gaarro/gate/ kaassimaa yeennosa.karuuta ʔitu fayyimaata daglalanohaani. 
T’uma haalate kaaddamoonsabeechchiiha laʔeenantagani tashshitaaʔa. laʔi kaasimaakasi 
ʔiilitaara mini k’aameennorichiichchi higgi laallosiiha hiraammira birraakkata dagisiisaneʔe” 
yeessaduubballaati kaamaala galatic’c’itisi t’orbeesi toggi ʔalashshasaba martooʔu. 

ʔamaaʔlameenno t’aʔmittuta

1.	 Duubalila naʔima muniiraa gibbita miiha ʔaaggooʔu?

2.	 naʔima bayiruse kamaali laagasi gotti ʔassi ma yeessa?

3.	 Muniiraati gibbita heʔooʔiGaarro/gate/ kaassimaakkati ma ma ʔikkooʔu?

4.	 guʔma Gaarro/gate/ kaassimeechchi ligibu maarati yoosihu hakkannooti?

5.	 Gaarro/gate/ kaassimma ʔitu miiha daglalano?

6.	 Kamaali Gaarro/gate/si kaassimeechchi ma daglashshata dagano yiteenani

Shazanata:-

laʔeeni ʔooso Gaarro/gate/ kaassimmaakkati manni ʔilaata ʔabba t’ishshi dagilalitaaʔiraani. 
Hikkaniiha Gaarro/gate/ kaassimooha kaaddamu yoohiʔne.

27k’k’i saaminta

 Heesso 26 k’k’i Wolliinsha:-ʔayi gawwu yooʔu

Matu wokti k’amalchula gotiichchu met’t’o ʔazigaage heʔaaʔik’k’ie. bariichchi mato bare 
lamunku minnaachchisa k’eeʔriti ʔichchata hasiiha ʔaddini ʔaddintasa c’oot’t’a waalti martooʔu. 
ʔikkooraa gotiichchu ʔitano richchu dak’k’iu hoogosi  met’t’u dana ʔitano richchu daguʔna 
minisiba fank’allo. ʔabba gorru ʔaffoosik’k’ie ʔichchata dak’k’no wolu silta /ʔetaraabirita / 
doorro. “gorrooni rehaamihannichchi miiha k’amalchchuta ʔitaambaʔa yi sawweeʔi”.hati 
ʔassi ʔafanose goore bilaati sawwiyeʔi teessu k’amalchuti k’oot’iichchi fank’altaara minise 
ʔaazi ʔaagi maat’amo . minise ʔurruta fanti ʔaagaara korji ʔafaanse yani gayiintasi t’awaʔyo. 
K’amalchuti hak’k’iichchi hak’k’ tup’p’iyitani ʔichchase ʔittani hossi hawworanseera minnase 
fank’altooʔu. minise ʔiillitoogani minise ʔurruta k’oc’c’itani hitti yitani gotti ʔassiti gaak’k’ntooʔu 
“tee minchoʔe! ma ʔikkooʔu michchuʔe kabari! guʔmara gaʔaansera yee yitaaʔek’k’ie. kabari 

mi ʔullose yee yituʔnaani fak’ooʔihu” yitooʔu laagata gottiʔatti. K’amalchuti kaani t’awaʔaara 
gotiichchu ʔaaze ʔafuuʔli laagasi maac’c’I t’anbisannoti. Hikkanniichchinga gotiichchu ʔada 
minuse gaʔitaara yee yanose yi sawwiyeeʔihu “yee! Yee! Yani lamora gottiʔayi t’awaʔyyo. 
Hikkanniichchinga hayyichchu k’amalchuti ʔaaze gotiichchu heʔusi daggoora “ʔayi 
gawwu(k’allu) yooʔu! gawwakki hasi” yiti minise ʔuujjiti/ʔagurti/ daguddooʔu. gotiichchusi 
ʔurruta fanynyi laʔanora k’amalchuti yoobaʔa ʔabba hazanynyi minisi marro.

ʔamaaʔlameenno t’aʔmittuta 

1.	 Gotiichchu maat’amoohu ʔaye mineeti? Miiha?

2.	 K’amalchuti gaak’antooʔihu miiha ʔagudanehiʔne?

3.	 K’amalchuti gaaʔk’antuʔna ʔaaggoochchi mi ʔiillanoseeha ʔagudanehiʔne?

4.	 Gotiichchu miihati k’amalchuti gaak’;antoora yee yeeʔihu?

5.	 K’amalchutinga gawwaki hasi yitooʔihu ʔayyeyiti?miiha gawwaki hasi yitooʔu?

Shazanata:-

matimatorora t’arat’arula hayyichchu ʔihu fayyimaatanne hasisanhuu dagialalanohani. 
Hitigunta hallanynya dagilashshaata yeeni woli ʔale hiila richchu ʔassu hassisanobaʔa.

28k’k’i saaminta


Heesso 27k’k’i Wolliinsha: -   ʔagannala sirinynyi 

dooransha

Sannaannuti kabari bargiti ʔagannala sirinynyi dooransha yanooha moc’ooc’inaami .

ʔabddi la kadiiri bashshano yeenno roshsha mine rosaaʔa matu bari k’aʔyyani yooʔi baaddani 
hayilini k’iiza k’iizanotik’k’ie.t’eenu ʔameetano ʔagudanooti k’iiza k’iizanoti yeeʔi kadiiri 
teessu hawworre beechchihati k’izanoti yeeʔi ʔikkora t’eenu bataʔanoohu ma woktiyiti yi 
ʔabddi kadiire t’aʔmeeʔi. kaani ʔani daganbaʔa yeeʔi gassima rosisaanchu t’aʔminaami yiti 
minnata ʔorootoʔu . lamik’k’i bari gassima roshsha mini ʔiillitoogani rosisaanchooni dak’k’nti 
t’aʔmitooʔu ʔisee hititogota yitooʔu ʔarrichchuti bataʔaa wokti hagoo yiti ʔabdiha kadiireha 
fank’ashshitooʔu. ʔissanga ʔaattosa malsiini galatic;c;iti minisa ʔorootoʔu.

ʔamaaʔlameenno t’aʔmittuta

1.	 Kadiiri ʔabdi baaddani ʔafuuʔliti marichchitannehati hasaawwitooʔi? 

2.	 Kadiiri ʔabdi mayiti t’aʔmitooʔihu?

3.	 Rosisaanchuti kadiireha ʔabidiha mayitti fank’ashshitoosa? 

4.	 Hagoo yeennohu ma woktihati?

5.	 Karmi yeennohu ma woktiyiti

Shazanata:-

woktiakkati martaaʔi malalula sirinynyihasi hasisaaʔi ʔodinuta ʔoddaʔu hasisano. ʔekku

29k’k’i saaminta

 Heesso 28 k’k’i Wolliinsha:- Naadamo feenc’o

“naadammo feenc’o” ʔitu ʔiittano.

Maantasi met’t’uba ʔikki kaassimme made heʔano. Muuza timatima ,boobbillata ʔaddadda 
t’eʔaaʔi habaraha,gitee laalimooha ʔittota. ʔikkogoore ʔamasi guʔma woktinka habari 
sammutaati ʔaffoo feʔnnota habara; hurbaatiha ʔisunga hooshshiha ʔisunga ʔaassitasi.kaani 
ʔitu kirfishshiʔayooʔe.wot’aati bari ʔamaachchi maat’ami kaassimmeechchi matu muuza 
ʔichcho magargebe bari teesu hikkabanka marri biishshannu tashshita timaatima(dubbihandare) 
ʔichcho harp’ee bariha mari bulla boobiluta ʔichcho; kamsaha maat’ami marri t’eʔano 
habarrata ʔichcho; jimaatita marri tewu maat’ami marri gitee hamaamuta ʔichcho. ʔooso teesu 
naadammo feenc’c’ichchu duubboha ʔagudanehiʔne?yoobaʔa duubbobaʔa!

Hoffichcho bari  matu muuza, lamu timaatima bulla boobbiluta ,shoolu t’eʔanno habara, ʔontu 
gitee hamaamuta ʔichcho.hikka wokti naadamo feenc’c’ichchi godabu t’orbeega buusammo. 
Baarzaafi ʔaaze ʔafuuʔli ʔooʔu jammaro . ʔamasi beetuse ʔooʔanooha ʔiillitooʔu. ʔuullaachchi 
keessi ʔagano waaha ʔaattoosi .gisanati masitosita ʔiilla hank’afoosi. ʔabbata naadammo 
feenc’cx’ichchu k’okkosi. ʔamasi ʔaassitoosi t’eʔano habara met’t’ura feesuʔna ʔichcho.

ʔamaaʔlameenno t’aʔmittuta

1.	 Naadammo feenc’c’ichchu ʔamaachchisi maat’ami kaassimee beechchu marrohu 
miihati?

2.	 Naadammo feenc’c’ichchu wot’aatita mayiti ʔichchohu?

3.	 Naadammo feenc’c’ichchu hoffichchuta mayiti ʔichchohu?

4.	 Naadammo feenc’c’ichchu baarzafi ʔaaze ʔafuuʔli ʔooyyohu ma ʔikkiti ?

5.	 Naadammo feenc’c’ichchu k’okkosihu ma barihati ? hatigoti k’okkosihu?

Shazanata:-

 ʔooso ʔaʔnu saamintisi baraakkata ʔenkeeʔnula bareenkasi hashshaʔeenanta hoguta 
dagu yoohiʔne. ʔikkogoore ʔaddadda ʔichchata ʔitu beechchu ʔikkora ʔannaannuti ʔekku 
yituʔna ʔihano bikkichchi batiseeni ʔitu beechchuhabaʔa.

30k’k’i saaminta


Heesso29 k’k’i Wolliinsha:-    k’awu biishsha 

hant’abeechchuta

Matu bari k’awu biishsha hant’abeechchuti duntaʔyo ʔalasi zereta mato ʔabuura made 
dak’itooʔu. madenkasi yooʔi wushata,, ʔadanita la ʔasaama “ka ʔalasi zeretta wut’ota 
haʔliteenaʔne ?

“ yiti t’aʔmitoosa.wusichchu “ haʔlaankebaʔa”yeese. ʔadanchuti “haʔlaankebaʔa” yitoose. 
ʔasaamu “haʔlaankebaʔa” yitoose.

ʔorishshati yoobaʔa t’uma t’eena ʔubaani t’umagga mutuni yiti ʔalasusi met’t’intise  wut’t’ooʔu.

Maariti ʔiillitaani k’awu biishshu hant’abeechchuti “ ʔalasusi midota haʔliteenaʔne?” yiti 
t’aʔmitooʔu.. ʔadancchutaa ʔasaamahaa wusichchuu t’aʔmitooʔu wusichchu haʔlaankebaʔa 
yeeʔi, ʔadanchuti haʔlaankebaʔa yeeʔi, ʔasaamu haʔlaankebaʔa yeeʔi. Guʔmu nku 
haʔlinakebaʔa yitooʔu. ʔoriishshati yoobaʔa t’uma ʔarrichchuti heʔuni beellu yiti met’t’intise  middi 
ʔuujjitooʔu. k’awu hant’abeechchuti ʔoodu k’it’t’I ʔassitoochchi wok’k’ru haʔliteenaʔnedo? Yiti 
t’aʔmitoora ʔadancchutii ʔasaamuu wusichchuu hallak’amambaʔa yitooʔu. teesu ʔoriishshati 
yoobaʔa yiti t’eenama ʔubunka yiti ʔuujjiti wok’k’rti t’alashshitooʔu. t’alashshitoochchi riisisiha 

haʔliteenane yiti t’aʔmitooʔu.wusichchuu ʔadanchutiila ʔasaamuu horinti gimboomi yitooʔu. 
ʔoriishshati yoobaʔa yiti ʔarrichchuti heʔuni yiti ʔarrisooʔu. met’t’intise riisisooʔu

ʔamaaʔlameenno t’aʔmittuta

1.	 K’awu biishsha hant’abeechchuti t’umu t’eenu ʔubuni yitooʔiihu miihati? T’eena ʔihunka 
yitooʔiihu miihati? 

2.	 K’awu biishsha hant’abeechchuti ʔarrichchuta bobiraha ʔihunne yitooʔiihu miihati ?

3.	 ʔaʔnu k’awo hantabeechcho jaallata ʔikkeentaaʔik’k’  ma ʔassiteenanik’k’ie?

Shazanata:-

ʔooso ʔaddadda sirinynyi haali hansaami hogutala sirinynyi daglashshati yoosiga saʔaatisi 
beellu ʔihanorala bataʔanora miirata ʔiillisota ʔataalanoga ʔenkeeʔnisu yoohiʔne.

ʔaagittuta	

Sabbaannuti guʔma richiichchi birita ʔalashshaan rosaaʔa. Kan t’iraazi ʔaazeen ʔaddadda 
ʔalashshat bargantooʔu/ʔaaggooʔu .ʔalashshasi saamintisi ʔaazeen guʔma roshsha wokteen  
rossoo  buʔli ʔetaraabirita  t’aranynyisaara t’alaʔla ʔihuʔnaani buʔla ʔikko roshsha bilaatila jismi 
nigaakkassa t’aranynyisaaʔala jismi beechchaakkasi mereerooni ʔap’p’aak’ansu heʔanoga , 
kit’t’e galte, hasishshala buʔlissa nap’p’ittuta haʔlitaaʔraani.

woʔnaa ʔoosusi ʔap’p’itaaʔi  beechchu ʔihanooha ʔihusii fayyimassa ʔagarantaa beechchu 
ʔihusi hat’ararooni .ʔisiichchi ʔetariini ʔatalammo geesan guʔmu sabbaannuti ʔalashshasi 
ʔalap’p’aannuta ʔihussa hat’ararooni. jismi miirati yoossa sabbaannuti yoogooreeta ʔadda 
ʔikki ʔalap’p’itaaga haʔloonsa. Wut’t’eeti ʔafeen, mezaanoonila wolk’assa geesa ʔalap’p’itaaga 
ʔassoon. ʔissa budunisi wot’aammata ʔihussa moc’ooc’c’amanosaga ʔassiiha ʔatalammo 
geesa ʔap’p’amooni.

kani t’irrazi ʔaazeeni ʔamaale t’aʔmittuta hasaawwasi shuuleenno  sawwitu  ʔafuuʔliyooʔu. 
ku ʔamaale t’aʔmittutila hasaawwasi shuuleenno  sawwittata kanni bikkiiha hont’akkoora 
ʔikkobiiha haalatissaga t’aranynyiseenan daglashshak’amu ʔataalamano.

1k’k’i Saaminta 

 ʔalashsha  1k’k’i wolliinsha:- miine gismi  suʔma

sabbaannuta darru ʔikko dawuraani ʔuurriseeni  matu sabbeechchu birita fushshiti ʔuurrisi 
ʔaddadda miinessa jismigaʔanora sabbaannuti horinti gaʔammo ʔalissa ʔultuni (ʔagudissata 
mac’c’ata ,ʔillita, sanuta, ʔinkuta,ʔarrabitala kaani kaani ʔagudaara ʔikkora mac’c’ata yi sanusi 
bireeni yooʔi sabbeechchu mac’c’ata yi keʔyi sanusi ʔullooʔik’k’ sanussa ʔultuni.

Sabbaannusi ʔalashshaachchisi fulti lank’i kodaan ʔaaggaga ʔetarusi ʔiilla luussibba 
sabbeechchu k’eelaanchu ʔihano.

ʔamaaʔlameenno T’aʔmittuta

1.	 ʔalashshasi hattigutak’k’ie?(miiha?)

2.	 ʔalashshaachchisi ma daggeeni ?

3.	 ʔalashshasi ʔalap’iiha ma ma ʔassu hasissano?

4.	 moc’ooc’c;itto gismi  ʔikkooru ʔayeeti ʔayeetaani?

Hasaawwisi c’immiti

Moc’ooc’c’itto jismi suʔma beechchiini malalula kulammosaaha moc’ooc’c’een keʔeen 
beechchoon hosisoon

 ʔalashsha  2k’k’i wolliinsha:- foolaamma ʔalashshata

“foolaamma ʔalashshata” yano ʔalashshati ʔalap’p’iiha kanniichchi ʔetarooni yooʔi ʔetaraabirita 
ʔawooneeni ʔalabisisooni

1.	 ʔalashshaatasi makkano beechchu hassu ,

2.	 sabbaannoota lehu hikkaranga ʔisiichchi batiseeni buduna makkisu ,

3.	 sasu foolaammata malalteen(ʔagudissata wushata ,ʔadaniita, hant’abaa)

4.	 ʔiilleessa foolaami suʔma ʔiilleessa ʔoosoota mac’c’aan kulu ʔataalammogeessaan 
kit’t’u foolaammata   ʔiillitaassaga ʔassooni.

5.	 Kanniichchi    ʔetariin yooʔira lalliishsha, rosisuhaa ʔalap’p’itaaga ʔassuhaa.

•• Guʔmu  sabbaannuti ʔiilleessa foolaamma suʔma maat’t’i ʔafu yoossa.

•• Sabbaaannuti ʔiilleessa ʔap’pitaaga ʔassu.

•• Sabbaannuti ʔalap’p’itaa beechoon ʔillisa ʔaffeeni foolaamisi laagata moc’ooc’c’iti 
foolaamisiga ʔikkaaga ʔassu.

•• Sabbaannuti ʔaasseemmassa foolaamma laagata met’t’oomaani ʔangaakkani 
ʔuʔlaak’antani dak’antaaga ʔassooni.

K’aagoon

�� sabbaannuti foolaamma laagata moc’ooc’c’issani dak’k’ak’ataaga ʔassooni

ʔamaaʔlameenno t’aʔmittuta 

1.	 ʔalashshasi hatigotak’k’ie ? miiha?

2.	 ʔalashshaachchisi ma daggeeni ? 

3.	 ʔalashshasi wokti foolaamma laagata hatigooni malalteeni ?

4.	 Kani foolaamma laagata kanniichchi bire moc’ooc’c’iteeni kaseenanido?

5.	 ʔalashshasi ʔalap’p’iiha ma ma ʔassu hasissano?

Hasaawwisi c’immiti

Foolaamma laagata t’umagga ʔatteeni mattussa matiichchissa malaliiha daglalano

2k’k’i Saaminta 

 ʔalashsha 3k’k’i  wolliinsha:-jismi kifillata ʔulu

“jismi kifillata ʔulu” yano ʔalashshata ʔalap’p’iiha kanniichchi ʔetaro yooʔiiha ʔetaraabirita 
ʔawoonooni

1.	 Goobiichchi ʔale waashshe beechaakkata lalliiseenan t’aʔmiteenantassa jisma ʔu 
beechchakkata suʔ massa gaʔ itaaga ʔassu (ʔagudissata :- sanuta, ʔillita, mac’c’ata, 
ʔafoo, kaan kaan ʔaguddaara)   

2.	 ʔekku yitoo sabbaannuta bire ʔadda fushshiteen goobiichchi  ʔale waashsheen 
jisma lalliisseenan gaʔitaaga ʔassu. Wolu sabbaannuti ʔalap’p’itaaga bargti bargiti 
ʔalap’p’itaaga ʔassu.

3.	 Teesu goobiichchissa jismiwaashshi yooʔi jisma ʔuleeni lalliisu sabbaannuti lalliissan 
kultuni. 

4.	 ʔisiichchi ʔetariin guʔmu sabbaannuti ʔuurritaaga ʔasseenani jisma ʔuleenani 
suʔma gaʔitan lalliissaaga ʔassu. Jisma ʔuleen lalliisu beechchiin lallisu 
ʔataalibba sabeechchu ʔalashshaachchisi gabala waalli ʔalashshasi laʔyikina                                                                                        
lanki kodan bargamanoga ʔassu. Gooffimmo ʔiilla fak’k’io sabbeechchu ʔalashshasi 
k’eellooha ʔihano.

ʔamaaʔlameenno t’aʔmittuta

1.	 ʔalashshasi hattigotaatik’k’i? miiha?

2.	 ʔalashshaachchisi ma rosseen ? goobiichchi ʔale waashsheeʔi jisma ʔuleen 
ʔaʔyeetaan? 

3.	 ʔalashshasi ʔalap’iiha ma ma ʔassu hasissano?

Hasaawwisi c’immiti

Goobiichchi ʔaleen yooʔi  jismaʔuleen lalliisi suʔmassa beechchiin gaʔu tizaazi 
moc’ooc’c’een hogoon hosisu hasisano.

 ʔalashsha 4k’k’i wolliinsha:- manniin rosic’c’anto/
foolaammata hont’t’ayisula  
k’eersuhaa

‘mini foolaammata  hont’t’ʔisu  k’eersuhaa” yano ʔalashshata ʔalap’p’iiha kanniichchi ʔetaro  
yooʔi  ʔetaraabirita ʔawoonoon. 

�� Sabbaannuta ʔaddadda budunaan beekkeen mini foolaammata rosisuhaa k’eersuhaa 
yano ʔalashshata ʔalap’p’iinaammi yeen sabbaannoota kuloon.

�� sabbaannuti daggaaʔi ʔontu mini gizza malaltaaga ʔassu. (ʔagudissata :- wushata, 
ʔadanita, hoollata, lalu, feʔlaʔu).

�� ʔaliin kulantooʔi mini foolaammaachchi matusi gaʔiteen hattigaame laagaan 
gaʔitaassagooreeta sharritaassagooreetaa sabbaannoochchi matussa foolaami 
laagata moc’ooc’c’issaaga ʔassu. (ʔagudissata:- ʔadanita gaʔiiha ‘wurru,wurru,wurru…’ 
yeenno; sharriiha “ chif chif chif” yeenno. 

�� ʔisiichchi ʔetariin sabbaannuti malaltooʔi mini foolaammata  buduna makkissaagala 
hont’ahiseenno laagata moc’ooc’c’itoochchi hont’akkaaga sharreenno laagata 
moc’c’itaara hunt’akaaga ʔassiteenan ʔalasshasi ʔalapsiishshe. 

ʔamaaʔlameenno t’aʔmittuta	

1.	 ʔalashshasi hattigotak’k’ie? miiha?

2.	 Wolu daggeenanta mini foolaammata hont’ahisiiha sharriiha dagilaltaa 
moc’ooc’c’isanonneehu ʔayeeti?

Hasaawwisi c’immiti

Foolaamu hont’ahiseennnola sharreenno laagata daglashshak’ameen  mini foolaammata 
hont’ahisuhaa k’eeersuhaa ʔataaleenno. 

 ʔalashsha  5k’k’i wolliinsha:- wolliinshiin c’immiti kalak’u

“wolliinshiin c’immiti kalak’u “yano ʔalashshata ʔalap’p’iiha kanniichchi ʔetariini yooʔi 
ʔetaraabirita ʔawoonoon.

�� “wolliinshi c’immiti kalak’u” ʔalashshata ʔalap’p’itaaga” kulu. 

�� Guʔmu  sabbaannunt dawuriin ʔuurritaaga ʔassu

�� Guʔmu sabbaannunti gaggayiinkassa “hattigotaan hattigotaan”  yak’k’ntan dawura 
zahitaaga ʔassu.

�� 1-9 ʔiilla yoo wolliinshi ʔaazeen matussaa gaʔiteen sabbaannuti gaʔitooʔi wolliinshiin 
ʔangata ʔangaan ʔap’p’aak’antan buduna daʔliti kalak’k’aga ʔassu.

�� Buduniichchisi ʔabilleen yoo sabbaannuti ʔalashshaachchisi ʔabilli ʔikkaaʔa. 
ʔikkoogooree ʔalashshaachchisi fultooru lank’i kodahanniin fank’alti ʔaaggaaʔa. 

�� ʔagut’t’amano wolu wolliinsha gaʔoon sabbaannuti buduna makkissaaga ʔassoon.

�� Ka ʔalashshata bargiti bargiti ʔalap’p’itaaga ʔassu.

ʔamaaʔlameenno T’aʔmittuta

1.	 ʔalashshasi hattigotak’k’ie ? miiha?

2.	 ʔalashshaachchisi ma rosseen? 

3.	 ʔalashshasi k’eeliiha ma ma ʔassu hasissano? 

Hasaawwisi c’immiti

1-9 yooʔi wolliinsha malalu yeemmaaha moc’ooc’c’een daʔlleen beechchoon hosanoga 
ʔassuha.

4k’k’i Saaminta 

 ʔalashsha  6k’k’i wolliinsha:- habara ʔagudanooha

guʔmu sabbaannunt dawuraan ʔuurritaaga ʔassiteenan habara ʔagudanooha  yano 
ʔalashshata  ʔalap’p’u.  ʔalashshasi haaluʔihu yoosigu rosisaanchu biishshi barru biishshi 
barru yanora sabbaannuti dawurasi gaffartuʔna daguddaaʔa bulla yanora ʔafuuʔlitaaʔa; ka 
seera ʔassibba rosaanchu ʔalashshaachchisi fulano. Kan haaliin ʔalashshasi haamsiissaaʔa.

ʔamaaʔlameenno t’aʔmittuta

1.	 ʔalashshasi hattigotak’k’ie? miiha?

2.	 Biishshi barru biishshi barru yeemmaachchi ma ma ʔasseenno? Bulla yeennoranga ma 
ʔasseenno?

3.	 ʔalashshaachchisi ma daggeen? 

4.	 ʔalashshasi ʔalap’p’iiha ma ma ʔassiteen?

5.	  Yeenno richchu t’umagga moc’ooc’c’u miiha daglalanooha ʔagudanehiʔne? 

Hasaawwisi c’immiti

Matu richchu beechchiin ʔassiiha seerasi ʔawoonu hasissano.

5k’k’i Saaminta 

 ʔalashsha  7k’k’i wolliinsha:- Raammati yitooga

“Raammati yitooga” yano ʔalashshata ʔalap’p’iiha kanniichchi ʔetaroni yooʔi ʔetaraabirita 
ʔawoonoon. 

1.	 Rammati yitoogan tashshi yitaaʔi ʔalashshata ʔalap’p’inotaati yu,

2.	 Sabbaannuti laʔuhaa moc’ooc’c’uhaa ʔataaltaaga guʔmu sabbaannunti darre dawuraan 
ʔuurritaaga ʔassu, 

3.	 Kan ʔalashshaan Raammati yitooga yi keʔyyi ʔatteenanta richchu kulaankiʔnnega 
kulteenanta. Raammati yituʔnnaan yu yoohiʔnnebaʔa. tizaazisi ʔagaribba sabbeechchu 
ʔalashshaachchisi fulano.

ʔagudissata 1. 	 Raammmati yitooga sanukkiʔnne ʔaffe yitaara sabbaannuti 
gaggawussa laʔunnaan sanussa ʔaffaaʔa.

ʔagudissata 2.	 ʔillikiʔinne ʔaffe yeennora Raammati ʔaattoobaʔibeechchiiha 
sabbaannuti wolu laʔuʔnnaan ʔillissa ʔafu yoossabaʔa. sanussa 
ʔaffoo sabbaannuti ʔalashshaachchi gabala fultaaʔa. 

4.	 Kan haaliin ʔaddadda tizaazi (ʔagudissata:- buʔllakki ʔafu, mac’c;ata  ʔafu,gennanu 
ʔafu kaan kaan ʔaguddaara.)

Goofi muummi ʔiilla yoohu k’eellohaan.

ʔamaaʔllameenno t’aʔmmittuta

1.	 ʔalasshasi hattigotak’k’i ? miha?  

2.	 Ka ʔalashshata k’eello sabbeecchu ma ʔasseebiihaat k’eelota ʔataalloou? 
K’eelantoorunga ma ʔattooobiihaati?

3.	 Kan ʔalashshaacchi ma rosseen? 

Hasaawwisi c’immiti

Yemma  moc’ooc’c’uu yeemmaga ʔassu hasisano halla dagillalano.

7k’k’i Saaminta 

 ʔalashsha 8k’k’i wolliinsha:- foolaammata ʔagudeen 
ʔala’p’u

“foolaammata ʔagudeen ʔalap’p’u ” yano ʔalashshata ʔalap’p’iiha kanniichchi ʔetaro yooʔi 
ʔetaraabirita ʔawoonoon.

�� feʔnichcho tanneeha mayoomatala haamisega sabbaannoota ʔenkeeʔnisu

�� guʔmu sabbeechchunku feʔnichcho haamisega ʔagudaak’ansitan gaggayiinkassa 
ʔalap’p’itaaga ʔassu 

�� sabbaannuti ʔontu ʔontu budunaan ʔikki ka wonaanka k’eeʔrak’anti feʔnichcho haamu 
hec’c’aak’antaaga ʔassu.

�� Hec’c’i ʔiilleeʔi sabbeechchu wurirridisi k’eelaanchu ʔihano.

�� Kan haaliin wolu foolaammata doʔrak’anseenan ʔalapsiisu.

ʔamaaʔlameenno t’aʔmittuta

1.	 ʔalashshasi hattigotak’k’ie? miiha?

2.	 ʔalashshaachchisi ma rosseen?

3.	 ʔalashshasi k’eeliiha ma ma ʔassu hasissano? 

Hasaawwisi c’immiti

ʔaddadda ʔalashshata ʔalap’p’oon jismi t’aranynyimatala faat’uulimata bargak’k’iu 
hasissano. 

8k’k’i Saaminta 

 ʔalashsha  9k’k’i wolliinsha:- shoolu k’it’t’u madi 
hikkaranga wot’aatitaa 
magargebaaha

sabbaannuta kifiliichchi fushsheemmaachchi ʔetaro sabbaannuti buduna buduna ʔikki ʔuulla 
ʔale kanniichchi ʔetaro yooʔi woreega ʔassitaaga haʔlaak’amoonsa. ʔisiichchi ʔetarooninga 
matu sabbeechchu woneeha ʔihosi wonee kodan k’awu ganc’ata bire ʔaddiin jammareen 
sat’inaan torru ; ganc’asi yooʔi saat’ina tup’p’i yeenan maarase kadooʔnaan gabalase ʔiillu. 
Lanki kodan bire ʔaddiin torran marri ʔiilleehu lanki kodan ʔetaru waashshi torran gabalasi 
ʔiilla maru ʔataaluha. Kan lamo kodaanin met’t’u luusati yoobaʔiiha shuulloohu k’eelaanchu 
ʔihano. Maarata 

kajjoohula ganc’asi torrani ʔaarro beechchu luushshooha ʔikkoochchi ʔalap’p’aanchusi 
k’eelamaanchu ʔikki wolu sabbeechchu jammarano.

ʔamaaʔlameenno T’aʔmittuta

1.	 ʔalashshasi hattigotak’k’ie? miiha?

2.	 ʔalashshaachchisi ma rosseen? 

3.	 ʔalashshasi k’eeliiha ma ma ʔassu hasissano?

Hasaawwisi c’immiti

ʔaddadda ʔalashshata ʔalabsiiseenanjismi t’aranynyimataa faat’uulimata bargak’k’iu 
hasissano.

9k’k’i Saaminta 

 ʔalashsha  10k’k’i wolliinsha:- T’orbeeta kolonkooʔlisu 

“T’orbeeta kolonkooʔlisu” yeenno ʔalashshata ʔalap’p’iiha kanniichchi ʔetaro yooʔi ʔetaraabirita 
ʔawoonoon.

1.	 Mate sanoon wonee maarata malaata ʔassooni. Mato ʔaddiininga goofimmee maarata  
malaata ʔassooni. 

2.	 Sabbaannuta 3-6 ʔikkaaʔi budunnaan beehoonsa.

3.	 Guʔmu budununku get’t’I yitooʔi maarata makkissaagala get’t’I yitooʔi maaraachchisi 
ʔetari saffaan ʔuurritaaga kuloonsa.

4.	 Guʔma buduniinka bartichchutaa t’orbeechchutaa ʔaassooni.

5.	 Guʔmu sabbaannunti t’orbeechchutaa bartichchutaa daglashshaak’ami wot’u yoossaga 
kuloonsa. 

6.	 ʔalashshasi haashshaʔaatuti bartichchoon t’orbeechchuta ʔuulla ʔaleen 
kolonkooʔlliseenan gabali maarata ʔillisuhaa fank’ashshuhaa ʔihusi kuloonsa, ʔasseenan 
lalliisoonsa. Sabbaannuti t’orbeechchuta wok’k’rtaawokti batissi wok’k’rtibbaga 
shazoonsa. Zakki sabbeechchu ʔalashshasi jammaranoohu bireen yooʔi c’uulu wonee 
maara beechchu ʔeebanora ʔihuisi dagu hasisano. 

7.	 ʔalashshasi gooffaaʔiihu guʔmu ʔoosunti ʔalap’p’iiha kodata dak’k’itoochchiiti.

ʔamaaʔlameenno T’aʔmittuta

1.	 ʔalashshasi hattigotak’k’i? Miiha?

2.	 ʔalashshasi k’eeliiha ma ma ʔassu hasisano?

3.	 ʔalashshasi keeʔmmitaandoo keeʔmmitaabaʔa?

4.	 Jismunne t’aranynya ʔihisi marichchiiha daglalano? 

5.	 T’aranynyu jismu heʔonneta ma ma ʔassu yoonne?

Hasaawwisi c’immiti

ʔaddadda ʔalashshata ʔalap’p’eenan jismi t’aranynyimataa faat’uulimata bargak’k’iu 
hasissano.

 ʔalashsha  11k’k’i wolliinsha:- zanee t’orbeeta

“zanee t’orbeeta” yano ʔalashshata ʔalap’p’iiha kanniichchi ʔetaro yooʔi ʔetaraabirita 
ʔawoonooni.

1.	 ʔoosuta 6-10 ʔiilla budunaan beehoonsa. 

2.	 Guʔma buduni sabbaannuti dawura makkissaaga kuloonsa. Guʔma buduni ʔoosunti 
lokkassa hiirtaagaa guraa makkeen yooʔi jaalaannoon ʔikki lokkassa dak’k’ak’ansitaaga 
kuloonsa. Kan ʔaʔeennoohu t’orbeechchuti lokkassa balliin fultobaʔita ʔihusi rosisoonsa. 

3.	 Budunisi ʔaaze yooʔi sabbaannuti hiirtanila k’uraanynyitani hoc’o t’orbee ʔalashshata 
ʔagudisi makkissaaga kuloonsa. 

4.	 Guʔma dawurisi ʔaaze t’orbeeta ʔafuushshituni. 

5.	 ʔisiichchi ʔetaro yooʔiiha biyaana ʔasseen lalliisoonsa. 

6.	 Kan ʔasseennoohu t’orbeechchuti wolu  ʔooso lokkaakka balliin higgaaʔigala gagi 
lokkaakka balliin higgaabaʔiga ʔassiiha ʔihusi kuloonsa. 

7.	 Hakku c’uulu lokkaakkata ʔuurrishsho beechiichchi lenk’eek’k’isu yoosibaʔigoore 
lokkata t’aac’c’ooha zanee ʔagudishshi k’uraanynye ʔangaakkaantasi t’orbeechchuti 
lokkasi balliin fultaabaʔiga kaʔmak’amu ʔataaltaaga ʔuurreebeechchiichchi lenk’eek’k’iu 
hoogussa hat’araroon. 

8.	 T’orbeeti lokkassa balliin higgoossa ʔoosuti daglashshau ʔataaltaa ʔiihu mate 
ʔangaantassa ʔihusi biyaana ʔassooni. 

9.	 Lanki kodata t’arbeeti lokkassa balliin higgoo ʔoosuti miinissa ʔetari ʔadda zahiseen 
dawuriichchisi ʔabilli ʔadda laʔan ʔalap’p’u ʔataaltaaga biyaani ʔassooni.

10.	T’orbeesi lamiichchi batishshi lokkasa ʔaaziin higgoo ʔoosuta haʔroo ʔalashshata 
kalak’oon.

ʔamaaʔlameenno t’aʔmittuta 

1.	 ʔalashshasi ʔaaze ʔoriisanok’k’ie beechchu hakkanooti?

2.	 T’orbeeti lokkakkiʔne balliin higgaara hatti ʔikkeenanik’k’ie? 

3.	 T’orbeeti lokkakkiʔnne balliin fultibbaga ma ma ʔassu heʔyoohiʔnek’k’ie? 
Hasaawwisi c’immiti ʔaddadda ʔalashshata ʔalap’p’eenan jisma t’aranynyisuhaa 
faat’uuʔliihaa hasissano. 

10k’k’i Saaminta 

 ʔalashsha  12k’k’i wolliinsha:- ʔaamirakki ʔawooni

“ʔaamirakki ʔawooni” yano ʔalashshata kanniichchi woroon yooʔira ʔetaraabirissa ʔagari:-

�� Sabbaannuti dawura makkissi ʔuurritaaga ʔaassu

�� Sabbaanno ʔaazeen matu ʔaamiira malalteen guʔma jismanka lenk’eek’k’isu 
(ʔagudissata:- ʔaleworo, ʔaliin, woroon, ʔaazi, ʔabilli, birita, ʔetaru … kaan kaan 
ʔaguddaara) ʔassitaaga ʔassu.

�� Kuleemmasi richchi haaliin kalaammata malaltuʔnaan luussaaʔi sabbaannuti 
ʔalashshaachchisi fultaaʔa.

�� Goofimmosi ʔiilla fak’k’io sabbeechchu k’eellooha ʔihano. ʔalashshasi bargit bargit 
ʔalap’p’itan k’ilba malaatissarala ʔafuushsha haali ʔenkeensotaa kalaammata daggaaga 
haʔlaak’amoonsa.

ʔamaaʔlameenno t’aʔmittuta

1.	 ʔalashshasi hattigotak’k’ie? miiha?

2.	 ʔalashshaachchisi ma rosseen? 

3.	 ʔalashshasi k’eeliiha ma ma ʔassu hasisano> 

Hasaawwisi c’immiti

K’ilba laka ʔafuushsha haali kultaa kalaammata rossaaga shuulittuta ʔassu (ʔagdissata :- 
ʔale, woro, ʔaliin, woroon, ʔaaz, ʔabilli, birita , ʔetaru …kaan kaan ʔaguddaara)

12k’k’i Saaminta 

 ʔalashsha  13k’k’i wolliinsha:- K’ilbaakkata

“K’ilba” yano ʔalashshata ʔalap’p’iiha kanniichchi zakkiin yoo ʔetraa birita ʔawoonu.

1.	 ʔoosuti ʔalap’p’itaa beechchoon gaggayissa beechchu mak’k’isi miinissa rosisaanchi 
ʔadda zahissi ʔuurritaaga ʔassu.

2.	 Sabbaannuti kanniichchi zakkiin yoo k’ilba lalliisu ʔataaltaaga hat’arariiha t’aʔmeen 
laʔoonsa. Hikku ʔissan :- gurata, makkita, ʔetaru, birita, yamantaaʔiraan.

3.	 kanniichchi ʔetaro yooʔiiha ʔasseen lalliisoonsa. 

•• ʔoosuti k’ilba kuleenaansa kuleemmassa k’ilba haantuni. (ʔagudissata :- gura ʔadda 
korji, makke ʔadda korji, ʔetarsinynnya zahi, birita haami.. kaan kaan ʔaguddaara)

•• ʔisii/se lenk’eek’k’ishshasi k’ilba dooranora/doortaara ʔissaa kuleemmasa k’ilbi 
haalate lenk’eek’itaaʔa.

4.	 K’ilbasi t’umagga rosic’c’antoochchila daggoochchi ʔetaro wolu ʔasseen llliseenno 
lenk’eek’ishshata ʔassitaaga ʔassiyye. ʔagudissata gura ʔadda tup’p’iy, makke ʔadda 
kup’p’iy, ʔetari ʔadda zayi, birita waalti muggi ʔihano 

ʔamaaʔlameenno t’aʔmittuta 

1.	 kuleemmahiʔne k’ibla dagiiha ma ʔattteen?

2.	 minukkiʔne roshshakkiʔne miniichchi hakkan ʔaddiin dagamanoga kulu ʔataalteenan?

3.	 K’ilba dagu miiha daglalano?

Hasaawwisi c’immiti

K’ilba dagu keʔeenno beechchuhaa ʔiilleenno beechchuhaa dagiiha ʔataalsiisano? 

13k’k’i Saaminta 

 ʔalashsha  14k’k’i wolliinsha:- mezaana ʔagareeni 
ʔalap’p’i ʔoriishshata

“mezaana ʔagareen ʔalap’p’eenno ʔoriishshata” yano ʔalashshata ʔalap’p’iiha kanniichchi 
ʔetaro yooʔiiha ʔetaraabirita ʔaweeneeni ʔalabisisoonsa.

1.	 Biyaana ʔikki maarati keʔaaba makkisuha

2.	 ʔoosuta 3-6 ʔiilla yooʔi buduna beehu.

3.	 Maarati jammartaabiichchi ʔetaro ʔoosuti saffaani ʔuurritaaga ʔassu.

4.	 guʔma buduni bire ʔaddiini 5-10 meetira ʔiilla k’eeʔraashshima ʔale sasu madu yoosi 
ʔodaata ʔafuushshuha,

5.	 guʔmu buduniiha ʔalap’p’eenno t’aawula la t’orbeeta ʔaassu,

6.	 kanniichchi ʔetaro yooʔi sawwittata ʔassiteeni lallishshe. 

•• mezaannasi ʔagarti ʔalap’p’eenno t’aawuli ʔale t’orbeesi ʔafuushsheeni haantaaga 
kodata ʔaassu. 

•• ʔalap’p’eenno t’aawuli ʔale t’orbeeta ʔafuushsheeni guʔmu ʔoossuti ʔalashshasi 
t’aawula mezaanasi ʔagarti jobbiti haantaaga ʔassu;

•• T’orbeesi mezaana ʔagariiha lame ʔangaani t’orbeesi ʔafuuʔlitoo beechchi t’aawula 
lame ʔangaani ʔafuha.

•• Woneehu/ti c’uulu/ti guʔma buduni bire ʔaddiini sasu madu yoosi ʔodaata marri/marti 
zayeenani fank’ali/fank’alti maarati jammartooba haamanoga /haantaaga ʔassu ,

•• T’orbeechchusi k’ac’c’o t’aawuli ʔale ʔubboosi /ʔubboose sabboo/sabbeechchuti 
mati kodata ʔaasseenansi/se ʔalashshasi haamisissanoga ʔasseeno,

•• Matora matu saʔaati ʔalap’p’eenno t’aawuli ʔaleeni ʔafuuʔlitooʔi t’orbeeta ʔuujjuʔnaani 
keʔyo maarata ʔiilleeʔi sabbeechchu ʔetari kodata sabbeechchi higisaaʔa 

7.	 guʔmu sabbaannuti mahoogi matora kodata ʔiilitoossaachchi ʔetaro ʔalashshasi 
gooffaaʔa 

ʔamaaʔlameenno t’aʔmittuta

1.	 t’orbeechcho mezaana ʔagareeni ʔuurru hikkaranga haamu kamanoohu maharani? 

2.	 mezaana ʔagareeni ʔasseenno ʔassittuti mi mi yooʔu ?

3.	 mizaana ʔagareeni haamu marichcvhiha daglalano ?

Hasaawwisi c’immiti

makkela gura jismi beechchaakkata met’t’uba ʔasseeni daglashshau mezaananne 
ʔagareeni ʔassiiha hasisanonne.

12k’k’i Saaminta 

 ʔalashsha  15k’k’i wolliinsha:- c’immito k’arc’aattata

«c’immito k’arc’aattata»   yano ʔalashshata ʔalap’p’iiha kanniichchi ʔetariiini yooʔi ʔetaraabirita 
ʔawooneeni ʔalabisissoonsa.

1.	 ʔoossuta 3-6 beehheni ka yeenno maaraachch’i ʔetariini  ʔuuritaaga ʔassu.

2.	 guʔmu budunu shoolu ʔona borsaha wolu matu ʔaazesiʔodaati yoosi borsa ʔaassoonsa.
keʔeenno maraachchi 20 meetira k’eerseeni borsaakkata ʔafuushshooni.

3.	 kuleemmasaachchi ʔetarooni kanniichchi ʔetariin yooʔi ʔasseeni lallisooni.

•• guʔma buduniichchiini wone c’uulu keʔano.maaraachchi keʔyi borsaakka ʔadda 
dagudano.

•• C’uulu k’arc’aatisi beechchu  ʔiilleechchi ʔaddadda ʔodaata yoosi borsiichchi fushshi 
wolo borsi ʔadda daniini daniikassa guʔma laalchunka met’t’o borsaani woruha.

•• guʔma ʔirsaassanta wolu borsi ʔaazi kaani kaani ʔagudaara woru ʔihano. Kuuninga 
daʔlanseenani ʔassanooha.

•• Hogusi goofusi rosisaanchiini mezaanamoochchi c’uulusi guʔma richchunka wone 
borsa gigishshani yooʔi beechchu maarati keʔaaba dagudani fank’alano.

•• Maarasi ʔale ʔikki ʔagarano c’uuli ʔangata ʔulano. ʔulammosi c’uulu kodasi dagudani 
marri ʔodaata hikkaranga ʔodaata woʔnee c’uuli hoguta c’immi ʔassi budunisiba 
fank’alano.

4.	 ʔalashshasi gooffaaʔiihu guʔma buduni wot’aammati ʔassitaa richchaakkata shuulti 
woʔneessa beechchu /maaraba/ fank’altaaʔiha ʔiyano.

K’aagge 

ʔoossuti daʔliti matto borsiichchi ʔaddadda ʔodaata malaltani k’arc’aattaba daniini 
daniittassa woru ʔataaltaaga ʔassooni.

ʔamaaʔlameenno t’aʔmittuta 

1.	 ʔodaata daʔleeni malaliiha la c’immi ʔassiiha biillanondo keeʔmanno?

2.	 Kanniichchi birita roshshaata dagilashshak’anteenanta ʔodaata hati ʔateeni 
malalteenantagoore kulle.

3.	 Kanniichchi ma ʔassiteenan?

Hasaawwisi c’immiti

ʔaddadda richaakkata haaliinkassa maddabeenani hansaammira gidano dagamano 
haʔlanonne.

14k’k’i Saaminta 

 ʔalashsha  16k’k’i wolliinsha:- k’alama ʔalashshata

“k’alama ʔalashshata” yano ʔalashshata ʔalap’p’iiha kanniichchi ʔetaro yooʔi ʔetaraabirita 
ʔagarteeni ʔalabisishshessa.

1.	 ʔoosuta 3-6buduniini beehoonsa.

2.	 guʔmu budunku maaraani ʔikki miinissa mereeri ʔadda zahiseeni ʔuurritaaga ʔassooni 

3.	 guʔma saffaniini keʔeenno beechcho yooʔi ʔoosoota dani suʔmaakkata ʔaassooni 
woneehanniiha biishsha ,lank’ihanniiha gamada, sak’k’ihanniiha bulla, shoolk’k’ihanniiha 
hit’e dana, ʔontik’k’ihanniiha burtukaani danala  waajju lehikkihanniiha ganballa 
ʔaassoonsa. 

4.	 dawuri mereeroni k’ak’k’ichchu t’orbeeta ʔafuushshu 

5.	 kanniichchi ʔetariini yooʔiiha biyaana ʔasseenani gaʔeeni lallisu.

•• ʔaddadda dana gaʔiteenani ʔagudissata gayissa dana yunkuʔe biishsha gaʔitooʔi 
ʔoosuti dawuraani biresi buduna fank’alota ʔiilla guraachchi makke ʔadda dagudano 
biishshu dagudano wokti woli ʔoosuti buduniichchi buduniichchissa lamilamu 
ʔangata ʔangaani gayiichchissa ʔaliini ʔap’p’ak’anti massano wok’k’ieeni zaraaʔma 
makkisaaʔa. 

•• dagudaanchu/ti c’uulu makkisamo zaraaʔmi ʔaazi ʔaddiini higgani dawuri mereerooni 
ʔafuuʔlitooʔi ʔodaata ʔulu yoosi/se

•• ʔodaata birita ʔulloohu buduniihasi nat’iba dagano. ʔalashshasi goofaʔiihu matu 
budunu hasamano nat’iba ʔeebanoraati. ku nat’ibu wosanamanoohu rosisaanchiintasi 
ʔihano. ʔagudissata 10 nat’iba ʔihota ʔatalano. 

ʔamaaʔlameenno t’aʔmittuta

�� ʔalashshasi wokti mannoomakiʔne /jismakiʔne /ʔaddadda k’ilba dooransiteenan 
lenk’eek’iteenan keeʔmeehiʔne richchu heʔyokenendo?maha mahaani?

�� Kanniichchi birita ʔaddadda k’ilba lenk’eek’iteenani ma ʔassiteenikasa ?

�� jismakiʔne ʔaddadda k’ilba beechchiini lenk’eek’k’isiiha ma ʔassu hassisanehiʔne?

Hasaawwisi c’immiti

makke la gura jismi kifillata met’oommata ʔasseeni daglashshau meezana ʔagaʔreeni 
ʔassiiha hasissanohaani.

15k’k’i Saaminta 

 ʔalashsha  17k’k’i wolliinsha:-ganshi ʔalashshata

1.	 Dagudaak’ameeni ʔalap’p’iiha makkano beechchu k’it’t’aʔu.

2.	 ʔoosoota sharraak’ameeni ʔalap’eenno beechchu kullessa. 

3.	 Ganshu ʔaffosaaha ʔikki ʔagudi ʔalap’p’itota matiichchi lamu ʔiilla ʔekku yeeʔi  ʔoosuta 
hashshe/malalle/.

4.	 kanniichchi ʔetariin yooʔi kuleenansa ʔasseeni lallisu 

•• Ganshu ʔaffosi sabbeechchu wolussa sharri ʔulota ʔap’p’amu yoosi. ʔihoonkasi 
ʔalap’p’itaaʔiru ʔataalto geesa ganshu ʔaffosi sabbeechiichchi fushshak’k’ittota 
ʔap’p’amu yoossa.

•• ʔoossuti t’orbeeta lalliseenani t’orbeesi zabbu ʔikkaaga ʔassisiissaaʔa.

•• ʔoosusa ganshu ʔaffosi sabbeechchu ʔulanossara t’orbeeta ʔaffogoore t’izanasi 
ʔaffasabaʔa.kani yu zabbu maniiha ganshiini mirtaʔanobaʔiga kamano yuhaani.

•• T’orbeeta woliiha togisiisooʔnaani dunkiseennoohu 5 secondahati 

•• Matu ʔalap’p’aanchu t’orbeeta ʔafuuʔnaani ʔona ʔangaantasi ʔulamoochchi ganshiini 
ʔafammo buduna bargami keʔyi wolusa sharrak’ami ʔaffota ʔap’p’amu.

5.	 Ganshu ʔaffo c’uuli ʔaguji ʔalap’p’u bargeenani bargeenani ʔalap’p’u ʔataaleenno

ʔamaalita

1.	 ʔalashshasi wokti t’izanaani ʔafantoonobaʔita ma ʔassiteeni.

2.	 zabbu ʔaaʔiteenikassa ? miiha ʔaaʔiteeni?

3.	 kanniichchi ʔetaro ʔaddadda t’izanaani ʔafantoonobaʔita ma ʔassiteenani?

Hasaawwisi c’immiti

Zabbu ligibe t’izanaata daglalano.  

16k’k’i Saaminta 

 ʔalashsha  18k’k’i wolliinsha:- ʔangata dooraanseenan 
t’orbeeta togu

“ʔangata dooraanseenan t’orbeeta togu ”yano ʔalashshata ʔalap’p’itaaga ʔasseenani gurala 
makke gennaniin met’t’oommatala faat’ulimmata bargak’ittota haʔloonsa.

Sabbaannuti lehu lehu ʔikki buduna makkisaaʔa.guʔma buduna yooʔi ʔoosuti dawura 
makkisi la matu sabbeechchu mereero ʔuurri/ʔuurriti suʔmassa gaʔammo/nto t’orbeeta toggi 
fank’ashshano. t’orbeeti ʔuboosi c’uulu ʔalashshaachchi gabala fulano ʔetari muummi ʔiilleeʔi 
c’uulu k’eelaanchu ʔiyano 

ʔamaalita

1.	 ʔalashshasi tashshitoohiʔnek’k’ie ?miiha ?

2.	 ʔalashshaachchisi ma ma daggeeni?

3.	 ka ʔalashshata ʔalap’p’eennora hakku mannooma kifillati t’aranynyitaaʔa?

Hasaawwisi c’immiti

ʔaddadda hoguta ʔangata daglashshak’ameeni ʔassu ʔanga t’aranynyimaata hasisanohaani

17k’k’i Saaminta 

 ʔalashsha  19k’k’i wolliinsha:-“Dubu butuku”

“dubu butuku” yano ʔalashshata ʔalap’p’iiha sabbaannuta jismissa kifillata t’aranynyanoga 
ʔassuha. ka ʔalashshata ʔalap’p’iiha kanniichchi ʔetariini yooʔi ʔetaraabirita ʔawoonoon 
ʔalabisiisoonsa.

1.	 matu loora ʔalashsha beechchu malaata ʔassooni 

2.	 guʔma ʔoosoota ʔangaassa ʔaleeni k’awu hoc’c’uta ʔaassitila surreentassa /boggeessa 
ʔetari kiisi ʔaazeeni bataʔanosi hoc’c’uta ʔabilli waashsheeni c’anc’allanoga ʔasseenan 
ʔaagisaaga kuloonsa. 

3.	 ku hoc’c’uti dubussa ʔikkoga ʔoosoota kulooni.

4.	 kanniichchi ʔetariin yooʔira biyaana ʔaasseeni lallisooni.

•• ʔalashshasi hashshaʔaattuta ʔataaltoonti geesa dubu woliichchi ʔaaʔittota 
ʔap’p’amuhaan.

•• ʔoosuti dubussa ʔaaʔeennobaʔiga kaʔmu yoossa. ʔikkora dubussa ʔangaani 
ʔaffaabaʔiga wolu ʔoossuti ʔaaʔittota ʔikkaara ʔangasa wok’k’ru yoossabaʔa.

•• Mato c’uuli ʔaaʔammosiichchi woliichchi ʔaaʔi beechchosi woru ʔataalano 

5.	 dubusi butukkisiishshi shuullo budunu k’eelamaanchu ʔihano

ʔamaalita 

1.	 ʔalashshasi hatigutak’k’ie ? miiha? 

2.	 Dubusi ʔaaʔihala ʔaddinkasini gagi dubu ʔagaʔreenani manniiha hati ʔaʔeeni 
ʔagaʔreenno?

3.	  jismukkiʔne t’aranynyota ma ma ʔassiteenkasa.?

4.	 Kanniichchi ʔetaro battiseeni t’aranynyaannuta ʔikkoonnota ma yoohiʔne?

Hasaawwisi c’immiti

Kani ʔalashshaani sabbaannuti ʔalissa kifillati t’aranynyitaaga ʔaddadda jismi lenk’eek’u 
hikkaranga ʔalashshata ʔalap’p’u daglalanohaani.

19k’k’i Saaminta 

 ʔalashsha  20k’k’i wolliinsha:- Ganshu ʔaffisiisu

“Ganshu ʔaffisiisu” yano ʔalashshata ʔalap’p’iiha ganshu ʔaffo manni haalati lallisaaga 
ʔassooni. ka ʔalashshata ʔalap’p’iiha kanniichchi ʔetariini yooʔi ʔalashshata ʔalap’p’iiha 
kanniichchi ʔetaro  yooʔiiha ʔawoonoon.

1.	 sabbaannuta 6-8 buduna beehula guʔmu budunu dawura ʔuurranoga ʔassu.

2.	 sabbaannuti ganshi malaata gaʔitaaga t’aʔmooni. ʔagudissata:- hant’t’ishshi yu k’oʔee 
t’ulaawu, damuumita, la hoongita

3.	 guʔmunku ʔoosuti matu ganshi malaata ʔaaʔitaaga ʔasseenani ʔaaʔitooʔi malaaga 
ʔikkani ʔalap’p’itaaga ʔassu

4.	 guʔma buduniichchini gagisi ʔaddiini keʔano c’uuli marat’t’u; marat’antoosi ʔoosoota 
t’orbeeta ʔaassu.

5.	 kanniichchi ʔetaronga ʔetariisi biyaana ʔikko haalate laʔu

•• t’orbeesi ganshu wokkaltaaʔa. ʔekku yeeʔi c’uulu jammaranoohu t’orbeechchusi 
ʔale waashshi torrani malaasi gaʔano.

•• T’orbeeta daʔli torreegani malaasi gaʔeeʔi c’uuliichchi beellu hori ʔoossunti baaddasi 
ʔale binni yitaaʔa.ku c’uulu torre t’orbeechchuta ʔataalitoo geesaani daʔliti dagujji 
wolu ʔaaʔano.

•• C’uulu t’orbeeta ʔaffoochchi ʔetaro ʔuurri yano. horri ʔoosunti yooʔi beechcho 
ʔuurritaaʔa. ganshu ʔaffo c’uulu gidanoonkasi daggo ʔoosuta 

•• jobbiʔay t’orbeechchooni k’assota ʔap’p’amano ʔalap’p’itaaru t’orbeeta wok’k’rtota 
ʔataaltaʔiihu gennaniichchissa muggiʔyi beechchiini bichchayiti. c’uulisi torri 
k’ashshoochchi hukku k’assaʔyo c’uulu “Ga” yano fidala dak’k’i keʔyi lankiiha 
gaʔaanchu ʔihano. ʔikkoraanga torreeʔi c’uulu luushshoochchi “Ga” yano fidala 
ʔaaʔano.

•• guʔmu ʔoossunti ʔalashshasi ʔalap’p’itani ganshu yano kalaama  fidallata gaʔitobaʔita 
ʔap’p’antaaʔa

•• Torraanchchusi ʔetarisi malaata gaʔaanchu manna ʔihano.

ʔamaaʔlameenno t’aʔmittuta   

•• Ganshi malaata marichchuhai ?

•• kanniichchi birita matu Manchu ganshiini ʔafammoga hattigooni daggeenani ?

•• ganshi t’izanati wole t’izanaachchi marichchini malaʔlantaaʔa?

Hasaawwisi c’immiti

ʔaddadda t’izata hikkaranga tuloo moc’ooc’c’amu la malaasi ʔenkeeʔniseenani shuulle.

20k’k’i Saaminta 

 ʔalashsha  21k’k’i wolliinsha:- masaluta/woreega/ 
makkisu

ʔanga la lokka woreega buchchi ʔale ʔafuushsheenani kalak’k’iu ʔasseenani ʔikkosi 
richchaakkata beechchiini ʔafuushsheenani rosic’c’antaaga kanniichchi ʔetariin yooʔi 
ʔetaraabirita ʔawooneenan ʔalabisiisoonsa.

1.	  shifaara k’it’t’aʔu.

2.	 shifaarisi ʔale ʔangala lokka woreega ʔetaraabirita ʔasseen lalliisu (ʔagudissata 
ʔangata, lokkata, ʔangaalokkata )

3.	 ʔassami lallano richchi ʔaaze yooʔi goofi muummi hank’afitto ʔetaro mi ʔameetanogoore 
sabbaannuta t’aʔmooni.

4.	 laʔoosi haalate kodaan kodaan guʔmu sabbaannuti ka ʔetaraabirita ʔawoonti 
ʔetaraabirita si ʔassitaaga kulu.

5.	 ʔagudak’amano haalate wolu ʔetaraabirita  ʔazigaagessa dagantaaʔi richaakkata 
ʔassisisoonsa.

ʔamaaʔlameenno t’aʔmittuta 

1.	 ʔalashshasi hatigutak’k’ie? miiha?

2.	 ʔassiteenta ʔetaraabirita  haalatu mahaani?

3.	 ʔassiteenta ʔetaraabirita  ʔiittiteeni? Miiha?

Hasaawwisi c’immiti

Malaata/woreega/ beechchinkasi ʔafuushsheenani daʔleeni dageenno haalati 
daglashshak’antaaga kulteeni shuulle.

21k’k’i Saaminta 

 ʔalashsha  22k’k’i wolliinsha:- ganc’ata ʔalap’p’u

“ganc’ata ʔalap’p’u”yano ʔalashshata ʔalap’p’iiha ʔillitaa ʔangata ʔikkaaga ʔassiyye. ka 
ʔalashshata ʔalap’p’iiha kanniichchi ʔetariin yooʔi ʔetaraabirita ʔawooneeni ʔalabisiisoon.

Rosisaanchu/ti sabbaannuta ʔabilli fushsheechchi/toochchi ʔetaro t’inda t’inda ʔikkaaga ʔassiti 
ʔontu ganc’ata dagilashshak’ammi sasi kodata ʔalap’p’itaaʔita ʔalashsha. Saamiini/hit’iin/ 
matusi birita jammaraanchu ʔihanoga ʔassu hikkaniichchiini kanniichchi ʔetaro ʔalap’p’itaaga 
haʔloonsa.

�� 1k’k’i kodata:- ʔonte ganc’c’a ʔaaziichchi matusi ʔale waashsheeni torreenanila ganc’asi 
ʔale ʔubbuʔna daʔleeni ʔuulla ʔale yooʔi daʔleeni keesenani torrammosi ganc’ata ʔuulla 
jismiʔuluʔna togu. jismiwaashsheeni ganc’ata togooʔna fak’k’i ʔuullata ʔultoochchi 
hikkaranga ʔuulla ʔale yooʔi ganc’c’ati keʔunaani fak’k’ioochchi ʔalap’p’aanchu 
k’eelamaanchu ʔikki lamik’k’i ʔalap’p’aanchu jammarano. ʔalap’p’aanchusi mati ganc’ata 
jismiwaashshi torrani kodaan kodaan shoolunka ganc’c’ata keessu ʔataalloochchi 
k’eelaanchu ʔikki lank’i jammarano.

�� 2k’k’i kodata:- kani kodaan ʔenkeeʔnamogani matu ganc’ati ʔale waashsheeni torreeni 
la ʔuulla ʔale ʔubuʔnaani ʔuulla ʔale yooʔi hannuuchchi shoole ganc’aachchi met’t’ora 
lamusi wolu woktinka wolu lamussala ʔuullachchi ʔaliini ganc’asi toguhaani. Kaani 
ʔassu ʔataallohu sak’k’i kodata jammarano. torreema ganc’ati woroochchi keeshshi 
hikkaranga lamu ganc’ata ʔuullaachchi keesu ʔataalamibbaachchi ʔalap’p’aanchusi 
k’eelamaanchu ʔikki ʔetarisi ʔalap’p’aanchu kodata ʔaaʔano.

�� 3k’k’i kodata :- kani kodaani teesuu matu ganc’ata jismiwaashsheeni torreeni ʔuulla 
ʔale ʔubbuʔna ʔuulla ʔale yooʔi shoolunka ganc’ata met’t’ora c’uʔmula torreemmasi 
ganc’ichchuta ʔuullata ʔultuʔna toguhaani. k’eelaanchchu ʔihanoohu zazakko 
baʔunaansi sasi kodanta baʔibbaaha ʔihano.

ʔamaaʔlameenno t’aʔmittuta

1.	 ʔalashshasi ʔiittiteeni ?miiha?

2.	 ʔalashshaachchisi ma daggeeni ?

3.	 ʔalashshsasi ʔalap’p’iiha maha maha ʔassiteeni?

Hasaawwisi c’immiti

“ganc’ata ʔalap’p’i” ʔalashshata ʔillela ʔanga met’t’oommata bargigak’iiha daglalano 
ʔalashshataani. hikkaniiha sabbaannuti ka ʔalashshata guʔma wokti jalaannootassa 
met’t’ubba ʔalap’p’u heʔannosa.

22k’k’i Saaminta 

 ʔalashsha  23k’k’i  wolliinsha:- miirata ʔagarrak’amu

Miirata kaʔmaak’amu yano ʔalashshata ʔalabsiiseenansabbaannuti ʔaddadda ʔalashshata 
ʔalap’p’itaara kalak’antota ʔataaltaaʔi miirata hatiguta kaʔmak’antota ʔataaltaagoore 
ʔalabsiiseenanrosisoonsa. ka ʔalashshata ʔalap’p’iiha kanniichchi ʔetariin yooʔi ʔetaraabirita 
ʔawooneenani ʔalabisisoonsa.

1.	 Maliini 15 meetira k’eeʔrano lamu maarata ʔuulla ʔale k’it’t’aʔooni ,

2.	 Matik’k’i maarata keʔaa beechchu wolusinga ʔuurranoba yeenani keessoonsa.

3.	 ʔoosusi 4-6 buduna beehoonsa.

4.	 guʔmu buduni keʔano maaraachchi ʔatero saffa makkisaaga kuloonsa.

5.	 Kanniichchi ʔetariini yooʔira biyaana ʔassiteenani kulle.

•• lamo maarasi mereero yooʔi baaddata wokkaʔleeni wiimmo weerataani.

•• guʔma budunisi soyinnuti waasi ʔultuʔnaani weerasi toluhaani.

•• weerasi toleenno met’t’u wok’k’ioohu muraaranto worak’k’ttata hikkaranga habarrata 
kadeenaniiti.

•• buduniichchisi matu wot’aamu waasi ʔulloochchi budunu wiimunkusi gana ʔetaru 
fank’ali weerasi keʔyo beechchu haʔro ʔayyi jammarano 

6.	 lamu budunasi met’t’o wokti ʔalashshasi jammartaaga ʔassu 

7.	 ʔalashshasi hec’c’i shuullo budunu k’eelaanchu ʔihano 

ʔamaaʔlameenno t’aʔmittuta 

1.	 ʔalashshasi hatigutak’k’ie? miiha?

2.	 ʔalashshaachchisi ma daggeeni ?

3.	 ʔalashshasi ʔalap’p’iiha ma ma ʔassiteeni?

4.	 Miirata kaʔmaak’amiiha guʔma wokti k’aagu yoonne daglalano richchu marichchuhaani?

Hasaawwisi c’immiti

Weerata tolnaammira, kaameli wok’k’ mureenani ʔalap’p’inaamira miirati ʔiillitaannebaʔiga 
jobbeenani / daʔlansooʔna/la ʔagaʔriteeni higu yoohiʔne 

23k’k’i Saaminta 

 ʔalashsha  24k’k’i wolliinsha:- wok’k’aha gaffaru

Wok’k’ gaffaru yeemma ʔalashshata ʔalap’p’iiha kanniichchi ʔetariini yooʔi ʔetaraabirita 
ʔawoonoon.

1.	 guʔmu ʔoosuti muraaramo chooka ʔaasseenani maarata(matu shokka maarata ʔuula 
ʔale makkisaaga saffa ʔuurrishshassa geesa bikkuha/misila laʔye / 

2.	 kanniichchi ʔetariiiha kulle. 

•• makkiseenta maarata “lokka wokk’a” wokkalano

•• wole ʔuulla ʔale yooʔi horinti wok’k’ha wokkalano

3.	 1-5 ʔikkaaʔi ʔeekku yitooʔi ʔoosuta makkiin/kaameli wok’k’ani ʔalap’p’itaaga hikkaranga 
ʔotaʔaaga t’aʔmiyyesa

4.	 guʔmu ʔoossunti gayissa beechchooni lokka wok’k’aha mat’t’arti ʔuurritaaga ʔassiyye. 

5.	 mato c’uuliiha lokka wok’k’ie ʔale t’orbeeta ʔaassiyye. ʔalashshasi hank’i beechchi 
ʔalashshata ʔati ʔalap’p’itaaga ʔassiyye. ʔoosuti ʔalashshata ʔap’p’itaaʔihu 
gaggayintasa t’orbeeta togisiic’c’antaniti. ʔalashshasi ʔalap’p’itaaʔi lokka wok’k’ie 
ʔaleeniti 

6.	 kanniichchi ʔetaro yooʔi kulteenani ʔassiyye.

•• ʔalashshasi hashshaʔaattuti guʔmu ʔoosunti lokka wok’k’ieechchi wolo lokka 
wok’k’ani lenk’eek’k’itani ʔalap’p’itaaga ʔassiyye. 

•• ʔataalsishshossa geesaani t’orbeeta torritala ʔaffota ʔap’p’antaaga ʔassiyye 

•• hikkani woktiani “makiinata”/kaameellata/ ʔulu kamu yoossa ʔagut’antaaʔi makkiinata/
kaameellata/ teesu barginga ʔoosuti wok’k’ie ʔaleeni dagudaaʔi wokti ʔultota wobi 
yu yoossa(ʔoosusi t’orbeeta ʔaffoo wokti.)

7.	 c’uulu makkiinnata/kaameellata/ ʔulano wokti makkiinnati c’uulu hogussa dooʔrantaaʔa.

8.	 ʔalashshasi 5-15 dak’iik’k’ta ʔiilla ʔalap’p’itani mereeroonkasi barganto makiinnata 
bargamo t’orbeeta ʔooso hasishshaga bargeenani ʔalashshasi luuc’c’ak’antaaga ʔassu 

ʔamaaʔlameenno t’aʔmittuta    

�� makiiniin ʔulantooichchi mi moc’ooc’c’amoheʔe? 

�� makiini wok’aa dagilashshak’antuʔna lokka wok’k’ dagilashshak’antaaʔihu miihati? 
jaalaannotakiʔne met’oommata ʔalap’p’iteenanta wokti wok’k’ie miiraachchi gawukkiʔne 
hati ʔassiteeni ʔagarteenanta?

Hasaawwisi c’immiti

Wok’k’ie gabalaani ʔalap’p’u miirati yoosi .hikkaniiha sabbaannuti wok’ee seera ʔagaru 
yoossa 

 ʔalashsha  25k’k’i wolliinsha:- ʔuullata moshshaannuta

ʔuullata moshshaannuta” yano ʔalashshata ʔalap’p’iiha ʔetaraabirita ʔawoonooni 

1.	 ʔoosuti ʔuullata beesano richchu yu ma yuhagoore t’aʔmiyyessa 

2.	 ʔuullata mooshshaannuta yu huura ciimmaʔeenno ʔodaa ʔaazeeni torrooʔnaani ʔuulla 
ʔale ʔuujjeennooha yuhaani. 

3.	 Kani ʔalashshaani 1-3 yooʔi ʔeekku yitoo ʔoosuta ʔuullata mooshshano richchu ʔikki 
ʔalap’p’itaaga ʔassiyye. 

4.	 Fak’k’ioosi ʔoosuti 5-8 yooʔi wot’aammata buduna beekke. 

5.	 guʔmu ʔalap’p’eenno baadaan gabalaankasi mati mati baaldita ʔafuushshiyye 

6.	 guʔma ʔoosuti ʔuullata mooshshaanno ʔoosuti huuriini wiimmo mati matu k’arc’aata 
ʔaassiyye.

7.	 Kanniichchi ʔetariini yooʔi kulteenani ʔassiteeni lallishshe. 

•• ʔuullata mooshshanno ʔalashshata higiseeni higiseeni huura ʔuujjeenno;



2k’k’i T’iraaza: kifiliichchi ʔabilleen ʔalap’p’eenno ʔalashsha

57

•• Fak’k’ioosi ʔoossuti ʔataaltoo geesa huura c’immati fank’ashshiti budunissa 
k’arc’aatissa ʔaaze c’immaʔu yoossa

•• Mato kodaani matu huura bichchayiti ʔaffu yoosihu

•• ʔalashshasi gooffaʔiihu guʔmu huurunku k’arc’aati ʔaazeeni c’immi gooffanorati

ʔamaaʔlameenno t’aʔmittuta

�� huura guʔma beechcho ʔuujjiteenantara mi moc’ooc’c’amohiʔne?

�� k’aʔyaantakiʔne ʔuujjeenno huura c’iimmiʔaʔu miiha daglalano? 

�� kaʔyakiʔne beechchiini ʔabaabuniihala nat’imasi ʔagariiha guʔmichchinne ma ʔassu 
ʔagaramano?

Hasaawwisi c’immiti

Huura beechchooni beechchooni ʔuujju ʔazgaaginne bmooshshanno. ʔikko beechchiiha 
ʔazgaaginne nat’imaani ʔafu yoonne.

24k’k’i Saaminta 

 ʔalashsha  26k’k’i wolliinsha:- biishsha,bulla,hit’e dana 
korreentita

Biishsha korreentita, bulla korreentita, hit’e dana korreentita ʔalap’p’iiha ʔetaraabirita 
ʔawoonoon

1.	 ʔoosuti ʔalap’p’itaa baddani gaggayissa beechchu heʔanossaga ʔassu 

2.	 Kanniichchi ʔetariini yooʔi ʔassiteeni lallishshe. 

•• Biishsha korreentita, bulla korreetita, hit’e dana korreentita yitani gaʔi.

•• Biishsha yu ʔuurrisi yuhaani daʔliti beechchoki ʔagartaanti. 

•• Bulla yu jobbiti lenk’k’ieek’i yuhaani.

•• Hit’ita ʔagudanooha yu haami yuhaani jink’op’p’e hikkaranga makiini/kaameli 
ʔaaze yoontaga ʔassiteeni sawwiyye baadda ʔaleeni lenk’eek’itaaga ʔassiyye wole 
ʔoosooni met’t’oomata hambaʔlantaabaʔiga t’aʔmiyyessa 

•• zakkissano korreentita fani ʔiilla ʔoosuti wone lenk’eek’k’iu yunkuʔeeni lenk’eek’k’iu 
ʔuurru beechchosi meezanasi ʔagarriti ʔaassitaaga ʔaʔu 

3.	 k’awu wokti ʔaddadda dana gaʔiteenani ʔalap’p’itaaga rosisuha 

ʔamaʔlameenno t’aʔmittuta 

�� Korreentita gaʔitaara daʔliti lenk’eek’k’iu jobbiti lenk’eek’k’ila ʔuurri ʔorishshati 
ʔiillitoossak’k’iendo? Miiha?

�� Kanniichchi birita ka korreentita daggeenanido? hakkanne?

�� Kanniichchi ʔetariiha ku korreentiti hatiguta gagunne miiraachchi ʔagaʔrak’amiiha ma 
ʔetaraabirita  dagilashshak’amaammi?

Hasaawwisi c’immiti

Wok’k’ie jismimiirata/makiini hadaga / kaʔmiiha korreente malaata ʔagaru hasisanonne.

 ʔalashsha  27k’k’i wolliinsha:- Zuruʔmaaʔe  ʔawoonu

“Zuruʔmaaʔe ʔawoonynye” yeenno ʔalashshata ʔalabsiiseenan gura ʔadda hikkaranga 
makke ʔadda waalti lenk’eek’k’iu rossaaga ʔassiiha kanniichchi zakkiin yoo ʔetaraabirita 
ʔawoonoon.  

1.	 ʔoosuta t’inda t’inda ʔasseeni beehoonsa 

2.	 T’indaakkaachchisi matusi ʔawoonsitani ʔalashshata jammartaaga ʔassooni 

3.	 guʔma t’indichchini wolu jaalasi  zakkisaanchu  ʔihano biiha ʔalashshasi jammarano.

4.	 kanniichchi ʔetaro yooʔi ʔetaraabirita  biyaana ʔasseenani lallisoon 

•• marre yitaa kalaamata gaʔitaara guʔmu togaannuti gagissa sanuta gimitiini daro 
metira k’eeʔriti ʔaamirichchisa make ʔangata ʔassittota wobbi yitaaʔa 

•• ʔamiraannusi make ʔangata jismiwaashshitani woro waashshitani kifili ʔaaze 
marat’anto k’ilbaakkaba ʔangasa lenk’eek’k’isaaʔa 

•• ʔuurrishshe yeennora guʔmu ʔawoonaannuti ʔaamirrasa hoguta doorti jaalannusa 
makke ʔangassa ʔawoonsitaaʔa 

5.	 Lame dak’k’iik’a ʔaaze marre, ʔuurriyye yoonsa

6.	 guʔma wokti ʔoosuti jaalaannusa ʔawoontaaʔiiha ʔihusa hat’ararre/mezaanynye/

•• ʔamaaʔlameenno t’aʔmittuta

•• ʔalashsha wokti ʔaddadda k’ilba lenk’eek’eenan jaalikiʔne ʔangata ʔawonteenantara 
mi moc’ooc’c’amohiʔne?

•• Kanniichchi birita makke ʔaddala gura ʔdda lenkeekiteenan ma ʔassiteenikasa?

•• Gurala makke lenk’eek’k’ishsha ʔataalittukiʔne bargak’itoonota ma ʔassiteenan? 

26k’k’i Saaminta 

 ʔalashsha  28k’k’i  wolliinsha:- Nyuunk’iite 

Sabbaannuti ʔabilli fushshiteentaachchi ʔetaro t’inda  t’inda ʔikkaaga ʔaasseenani koda 
kodata matusa t’aʔmaannuta ʔikkaaga “Nyuunk’iti?” yitaaga wolusaga fank’ashshaanchu ʔikki 
“Nyuk’k’i” yitani ʔalap’p’itaaga ʔassu. ʔagudissata:-

Nyuunk’iiti:- 	 laalchi ʔaazichchi matuhasi

	 kansheeni ʔiteennoʔe 

	 kuluuli yiwoomiha

	 ʔaazeentaʔe ʔabbu wuuh yooʔe 

	 ʔani ʔayyeeti

Malsu:-	 burtukaana

Nyuunk’iiti:- 	 Gaarro/gate/ ʔataakiltiichchi matuhasi

	 ʔaluʔe Biishshahani 

	 dubuʔe hit’ita ʔagudano

	 ʔani ʔayeeti

Fank’ashshuʔe :- kaarotaha

28k’k’i Saaminta 

 ʔalashsha  29k’k’i  wolliinsha:-zabbu dagu

Zabbu dagu yeenno ʔalashshata ʔalap’p’oon miirati ʔiillitaara kaʔmaak’ami ʔenkeeʔnu 
rossaaga ʔassiiha kanniichchi ʔetariin yooʔiiha ʔetaraabirita ʔawoonoon.

1.	 ʔoosuta 6-10 yooʔi budunnaani beehu.

2.	 Guʔmu budunisi ʔoosunti dawura makkissaaga ʔassu

3.	 Guʔma buduniichchini doktoriga ʔikki ʔalap’p’itaa ʔoosuta mat’aruhaan   

4.	 Guʔma doktoriinka t’orbeeta ʔaassuhaan. 

5.	 ʔoosuti ʔikkosi t’izana malaata gaʔitaaga ʔassuha 



“ʔo”He kifili Roshsha pirogiraama

60

6.	 ʔisiichchi ʔetariin yooʔi biyaana ʔasseen lalliisoonsa

•• T’orbeechchuti wakkaltaaʔiihu t’izana zabbuhaati

•• Fak’k’iooʔi sabbaannuti t’izanaan ʔafantooʔi ʔoosoga ʔikki ʔalap’p’itaaʔa.

•• T’izanaan ʔafantooʔi ʔoosuti ʔuulla ʔaleen gulup’p’itaaʔa.

•• Fayyima lubbaamu guʔma ʔoosoonta guraachchi makkita waashshi zabbu torrano.

•• Zabbusi ʔaffo c’uulu keʔyi ʔuurrano.

•• Zabbusi ʔubboochchi c’uulusi gulubeen haamano. Wolussaa t’orbeechoochchi 
guraanila makkeen yooʔiruu gulup’p’itaaʔa.

ʔamaaʔlameenno t’aʔmittuta

�� ʔalashshasi wokteen t’orbeechchuti ʔubboohiʔnera ma ʔagujjohiʔne?

�� Kanniichchi birita miirati ʔiillitoohiʔne kassaando? Miiraachchisi t’ummitoonota ma 
ʔatteen? 

�� Mati miirati ʔiillitaankiʔne mala dak’k’iteenibbaachchi ma ʔikkeenan? 

Hasaawwisi c’immiti

Hakku t’izanatii  ʔaffaannera woktiin ʔakkamsiic’c’ula ʔaassammo zabbu beechchiin 
daglashshau hasissano. 

29k’k’i Saaminta 

 ʔalashsha  30k’k’i wolliinsha:-  dak’k’anshu yoosi 
nut’imata

dak’k’nshu yoosi nut’imata’’ yano ʔalashshata ʔalap’p’itan gagi nut’imata rossaaga ʔassiiha 
kanniichchi ʔetariin yooʔi ʔetaraabirita ʔawoonoon. 

1.	 Chooka hikkaranga maarakara daglashshak’ameen lallitaa maarata makkisuha.

2.	 Sabbaannuti 4-6 yooʔi budunaan beehu.

3.	 Sabbaannuti wonee maaraachchi ʔetariin ʔuurritaaga kulu

4.	 Guʔma buduni bire ʔaddiin ʔontiichchi tonnu meetira k’eeʔreen shoolu gagi nut’imata 
ʔagaʔreenno beechchu ʔenkeensi c’anbaarrata ʔuulla ʔaleen misilassa keesu

5.	 Nat’imassa ʔagaʔritaaʔi ʔodaata lalliissaaʔi ʔontu misila k’it’t’iʔaʔu.

6.	 Sabbaannuti guʔmunkussa nut’imata ʔagaʔritaaʔi ʔodaa suʔma tehuunga miiha 
dagalashshak’antaagoore kultaagaa t’awaʔaagaa ʔassuha ʔagudissata kuun ʔinkoha 
sowaakka ʔinkuta sowaakkak’k’iihaa nut’imata ʔagaʔriiha daglalano.

7.	 Guʔma c’anbaari ʔaazeenin gaggayissa nut’imata ʔagaʔritaaʔi ʔodaa misila ʔafuushshu 

8.	 Kanniichchi ʔetariin yooʔiiha kuleenansa ʔasseen lallisoonsa.

•• Matu sabbeechchu nat’ima ʔassittua gaʔanora guʔma buduniichchin mati mato 
sabbeechchiiha hogootasi hasissaaʔi ʔodaasi ʔafuuʔlitoo ʔadda c’anbaariba 
daʔlansan dagudanoga kuloonsi.

•• ʔagudissata :- ʔangata ʔaaʔlu yeennora saamunu ʔafuuʔle c’anbarcho ʔadda waalii 
dagudano. 

•• c’anbaarcho ʔadda hikkaranga ʔuulla ʔaleen keesammo misiliba ʔiillitaara 
mati lokkassa ʔaagissi ʔonto secondaan ʔangassa ʔaallitaaga; ʔinkussa 
sowaakkak’k’itaaga kaan kaan ʔaguddaara ʔagut’tak’ansu.

•• ʔisiichchi ʔetariin keʔoo beechchu fank’aloon ʔetari ʔaddiin ʔuurreen lanki hogoota 
kodata ʔagaʔrituni. 

9.	 Hogoontasi ʔassantaaʔi nat’ima ʔassittuta;

•• ʔinkuta sowaakku  

•• Muummi fit’ak’k’iu

•• jismiʔaaʔlu

•• T’ulunge t’uri fushshak’k’iu

•• ʔangata ʔaaʔlu  

ʔamaaʔlameenno t’aʔmittuta

�� Guʔma wokti ʔatteenta nut’imata ʔagaʔri hoguti mahaa mahaanik’k’ie?

�� jismiʔaddiin kulantoo fayyimata ʔagaʔri hoguta ʔassu miiha daglalano?

�� ʔinkukkiʔne meʔik’k’i bareen sowaakkak’k’iteenan?  

�� ʔangakkiʔne ma woktihiit ʔaaʔliteenantaahu?

Hasaawwisi c’immiti

Gagi natimata ʔagaʔru fayyimata ʔagaʔriiha dagalalano.

32k’k’i Saaminta 

 ʔalashsha  31k’k’i wolliinsha:- Kabajja bare hoguta

Kabajjasi bare ʔassantaaʔi hogutala miiha ʔasseennogoore ʔagudiseen ʔalap’p’eenno 
ʔalashshata ʔalap’p’itaaga ʔassoon hikkan bare ʔaazeen ʔassantaaʔi hoguta malaltaaga 
ʔassiiha 

1.	 Kabajja bareen ʔoddaʔeenno ʔoddinuta, seeri ʔalashshata, muziik’ata,zikira  k’it’tiʔaʔu 

2.	 Kabajja bareen mineenkassa ʔassantaa ʔassittotanneeha sabbaannuti kifili 
jaalaannootassa kultaagaa ʔamaaʔlantaagaa ʔassuha.

3.	 5-6 yooʔi sabbaanno buduna makkisoon 

4.	 budunaankassa matu kabajjata malalti kabajja bari ma ma hoguta ʔasseennoga 
ʔagudissi ʔalap’p’itaaga ʔassoonsa.

ʔaagittuta

Kani tiraazi ʔaazeen ʔaddadda buduni hoguti k’it’t’i yitooʔu. K’it’t’i yitooʔi hallanynya /buduni 
hogoon bargeen  sabbaannuti  ma hooggi bareen mati hoguta rosaanno roshsha t’iraazza 
ʔaaze yooʔi ʔassitaaga  ʔatteentaaʔik’k’  t’umahaan. Rosaanno roshsha t’iraazi ʔaleen yooʔi  
soyinuta ʔawoonteen rosaannusi ʔazzazantooha beechchiin ʔassussa meezaanoon. Tizaazisi 
ʔawoontota ʔoriisanosa ʔadda ʔikko dikkishshata ʔassoonsa. Ku buʔla ʔikko rosi ʔamaale 
wokti laka ʔaddadda hogoon rossooʔi ʔetaraabirita  batissi daggota haʔlaak’amiichchin bargi 
fidallata,kalaammatala wolliinshaakkata malaltanila katabban, misillata buurtan ʔangasa 
hiirtaagala tukkiti ʔassu rosaaga haʔlanosa.   

Kan t’iraazi ʔaazeen  hoguta ʔassiiha ʔataalsiissano bilaatu ʔafuuʔliyooʔu. Ku bilaattati kan 
bikkiiha  haali haalisiga laʔeen roseenan daglashshak’amu ʔataalamano.  

1k’k’i Saaminta

 1k’k’i Hoguta :- Gagu ʔenkeeʔnisu

Sabbaannuti kodaan kodaan keʔan heesso ʔaleen Faat’ima gagise ʔenkeeʔnissoogan kifili 
jaallaatassa gagussa ʔenkeeʔnissaaga kanniichchi zakkiin yoo ʔetaraabirita ʔawoonoon.

1.	 Sabbaannuti gayissa k’albiin keʔi jaallassa bireen ʔurritaaga ʔassu,

2.	 C’uulusi/ ise Faat’ima heessoochchi moc’ooc’c’iteenta haalatii gawussa ʔenkeeʔnissaaga 
goonsoonsa,

3.	 Sabbaannuti gagussa ʔenkeeʔnissa wokti fak’k’iooʔi sabbaannuti k’albiin/.t’umagga/ 
t’anbisaaga  ʔassuha,

4.	 Kan haalatiin guʔmu sabbaannunti kodaan kodaan  ʔenkeeʔnissaaga kodata ʔaassu,

K’aagge :
Sabbaannuta gagussa ʔenkeeʔnissaara wiima suʔmmassa, ʔumurissa, ʔabaroosi 
wot’aamma suʔmma, ʔiittitaaʔiihala gibbaaʔiiha hiirti t’awaʔussa tareeggac’c’e/
meezaanynye/.

 2k’k’i Hoguta:- 1-9  wolliinshaakkata wollaʔisiisu

1-9 ʔiilla yooʔi wolliinshaakkata kalaamaan gaʔitaaga kanniichchi zakkiin yooʔi ʔetaraabirita 
ʔawoonoon.

1.	 1-9 ʔiila yoo wolliinsha laagata gotti ʔaʔeen matiin matiin gaʔu,

2.	 Sabbaannuti gaʔitooʔi wolliinsha zakkissi laagata gotti ʔassitiimet’t’oomaan gaʔitaaga 
ʔassu,

3.	 Sabbaannuti wolliinsha bargiti bargiti wollaʔooʔiichchi ʔetaroon Sabbaanno 
mereeriichchi ʔekku yibba sabbeechchu birita fushshiteen wollaʔanoga ʔassiyye. 

4.	 Kan haalatiin sabbaannuti 4-6 ʔikko budunaan maddabeen kodaan kodaan wollaʔaaga 
ʔassu.



3k’k’i Tiraaza: Hogoon rosu

69

 3k’k’i Hoguta :- 1-9 ʔiilla yooʔi wolliinshaakkata wollaʔu

1-9 ʔiilla yoo wollinsha wollaʔaaga kanniichchi zakkiin yooʔi ʔetaraabirita ʔawoonoon

1.	 1-9 wollaʔiiha daglaltaa ʔodaata (ʔagudissata:- gagissa zuruʔmaakkaan, k’orkeen 
hikkaranga kaan kaan ʔaguddaa richchaakkata k’it’ti ʔaʔu,

2.	 ʔodaasi daglashshak’anti wolliinsha ʔetaraabirisi ʔagarti ʔaffi fank’alaansiti gaʔitaaga 
ʔassu,

3.	 Sabbaannusi wolliinshasi fank’alaansit wollaʔoochchi ʔetaro sabbaanno mereerriichchi 
ʔikku yitoossaru keʔi rosammo haaliin wollaʔisiissaaga ʔassu,

4.	 Kan haaliin sabbaannuti 4-6 yooʔi budunnaan maddabanti kodaan kodaan wollaʔaaga 
ʔassu.

 4k’k’i Hoguta:- 1-9 yooʔi wolliinshaakkata kalaamaan 
gaʔu

1-9 yoo wolliinshaakkata kalaamaan  gaʔiteenan kanniichchi zakkiin yooʔi ʔetaraabirita 
ʔawoonoon

1.	 1-9 ʔiilla yooʔi wolliinshaakkata ʔaffooʔi kaarda k’it’t’I ʔaʔu,

2.	 Wolliinshisi kaarda guʔmu sabbaannuti laʔaa beechchoon sutu,

3.	 1-9 ʔiilla yooʔi wolliinshaakkata k’eraaʔro bartiin lalliissan laagassa gotti ʔassitiigaʔituni,

4.	 Sabbaannuti gaʔitooʔi wolliinsha zakkissi laagassa gotti ʔassitiigaʔitaaga ʔassu,

5.	 Sabbaannuti wolliinsha fank’alaansiti gaʔitooʔiichchi ʔetaroon sabbaanno mereeriichchi 
ʔekku yeeʔ sabbeechchu keʔyi wollaʔisiisanoga ʔassu.

3k’k’i Saaminta

 5k’k’i Hoguta :-   wolliinshala wollaʔamaanchu 
dak’k’ak’ansu

1-20 yooʔi wolliinshaakkataʔaranchaata/ k’orkaakkaan/ hikkaranga ʔagut’t’amano richchiin 
daraddarti wolliinshasi wollaʔamaancho richchiin met’t’uba dak’aak’ansitaaga laka wollaʔaaga 
kanniichchi ʔetariin yooʔi ʔetaraabirita ʔawoonoon.

�� Sabbaannuta 4-6 buduniin ʔafuushshiyye.

�� Bayyabudunaankassa 1-20 yooʔi muraarantoo wolliinshi kardaakkata laka wollaʔantaara 
(ʔagudissata :- Baraati ʔaranchaata /k’orkeeta/ , ganc’ata, baarzaafi firiiruta kaan kaani  
ʔagudaara ʔaassiiyye. 

�� Sabbaannuti buduniin ʔikki  wolliinshaakkata wollaʔantaahaʔnuun  dak’k’ak’ansitaaga 
laka wollaʔaaga ʔassuha. 

 6k’k’i Hoguta :-   ʔirsaasa ʔafeennogala 
daglashshak’ameennoga

ʔirsaasa ʔafeennogala Daglashshak’ameennoga rossaaga ʔassuha. 1-20 yooʔi 
wolliinshaakkata hont’ahissaaga ʔetaraabirta ʔawoonoon. 

�� Guʔmu sabbaannunti ʔirsaasa ʔaffaaga ʔassuha, 

�� ʔirsaasa beechchiin ʔafeennoga lalliisuha. 1-20 yooʔi wolliinshaakka ʔaaziichchi  matu 
wolliinsha ganbaluuhi ʔale chookiin katabeen lalliisuha.

�� Guʔmu sabbaannunti 1-20 yooʔi wolliinsha maaraachchi fultuʔnan katabu rossaaga 
ʔassuha. 

 7k’k’i hoguta :-   Wolliinshi taktakkittaakkata 
somaak’ansu

Taktakkitiin k’it’t’i yitooʔi 1-_20 yooʔi wolliinshaakkata somaak’ansitan katabu rossaaga 
kanniichchi zakkiin yooʔi  ʔetaraabirita ʔawoonoon. 

�� 1-20 yoo wolliinshaakkata taktakkitiin k’it’t’i ʔaʔu,

�� Guʔmu sabbaannunti ʔirsaasa ʔaffaaga ʔassu,

�� Taktakkitiin k’it’t’i yitooʔi 1-20 yooʔi wolliinshaakka ʔaazeen matu wolliinsha ganbaluuhi 
ʔaleen dak’k’nsiteenan katabbeenan lalliisuha,

�� Guʔmu  sabbaannunti taktakkitiin k’it’t’i yitooʔi 1-20 yooʔi wolliinsha maaraachchi 
fultuʔnaan somaak’ansiti katabbaaga ʔassuha,

5k’k’i Saaminta

 8k’k’i Hoguta :- Buduni ʔaazeen faat’uuʔleen ʔassu

Sabbaannuti buduniin buduniiin dawura makkissi ʔafuuʔlitaaga ʔassuha. ʔiittitaa 
ʔalashshatanne t’awaʔaaga ʔassuha. Kan buduniiha ʔawoonsaanchu marat’t’aaga ʔassu. 

K’albiin moc’ooc’c’u. nashshaat’aan bargameen ʔassu. Rossaaga ʔassiiha kanniichchi zakkiin 
yooʔi ʔetaraabirta ʔawoonoon.

�� Sabbaannuti 4-6 yooʔi  buduni dawura makkissi ʔafuuʔlitaaga ʔassuha,

�� Sabbaannuti mereeroonkassa budunissa ʔawoonsaanchu mat’artaaga ʔassu,

�� Sabbaannuti ʔalap’pitaaʔi ʔalashshata (ʔagudissata, maat’amoote marat’oon 
ʔalap’p’itaaga ʔassuha,

�� Sabbaannuti k’albiin moc’ooc’c’itaagaa nashaat’aan ʔassitaagaa ʔataalsiisu

 9k’k’i Hoguta :- Wolliinshaakkata kalaamaan  katabu

1-20 yooʔi wolliinsha ʔafeen t’awaʔeenan sabbaannti bargiti bargiti katabban rossaaga 
ʔassiiha kanniichchi zakkiin yooʔi ʔetaraabirita ʔawoonoon.

�� ʔekku yitooʔi sabbaannuti ganbaluuhi ʔaleen wolliinsha katabban rossaaga ʔassuha,

�� Guʔmu sabbaannunti ʔirsaasa ʔaffaaga ʔassuha,

�� 1-20 yooʔi matiin matiin t;awaʔaagaa katabbaagaa ʔassuha,

 10k’k’i Hoguta :- Gagu dikkisu

Sabbaannuti buduniin dawura makkissi ʔafuuʔlitaaga “gagu dikkic’c’itanneeha yoosi 
daglalashshata” sabbaannuta ʔamaalsiisseenan ʔenkeʔnussa bargitaaga ʔassiiha kanniichchi 
zakkiin yooʔi ʔetaraabirita ʔawoonoon.

1.	 Kifili ʔaazeen sabbaannuti bare ʔassitaa hoguta ʔassitaa wokti hikkuunini ʔangaakkassaa 
miinissaa ʔaaʔlitaaaga, muummissa fit’ak’k’itaaga, ʔoddinussa ʔoddaʔaaga, c’aaʔmassa 
woʔritaaga, ʔichchassa ʔittaaga lalliisano misila kifileen sutoon. 

2.	 Bareen  ʔattaa hoguta sabbaannuti ʔattota ʔataalsiisanossa dikkissa/haʔlita/ ʔodaata 
kifili ʔaazi ʔebeen lalliiseenan sabbaannuti gawussa dikkissota roshsha mini rossaaga 
ʔassuha (ʔashangulliita, miiduta/fit’ak’k’ieennooha/,laak’k’nchu/laʔak’k’ieennooha/ , 
sowaakka/sowaakkak’k’ieennooha/)

3.	 Gagu dikkissi hasisano richchu sabbaannoota kullessa,

4.	 Bayyabari sabbaannuti gagussa dikkc’c’itota ʔassu yoossa richchu (ʔangassa 
ʔaaʔlu yoossa, muummissa fit’ak’k’iu yoossa, kaan kaan ʔaguddaara ) gagunkussa 
ʔassak’k’itaaga dikkisu goonsuu hasisano.

5.	 Muummi fit’ula jismiʔaaʔlu sabbaannuti kifili ʔaaze ʔashangullitiin rosak’k’ntaaga 
ʔassuha,

6.	 Gawusa ʔataalti ʔassitaaʔi hakka hogutaa ʔajjabsiic’c’eenan ʔenkeeʔnittuta ʔaasu/
ʔagata c’anbisiisu birita fushshiti lallisu/ woliiha lallisu/.

6k’k’i Saaminta

 11k’k’i Hoguta :- T’eʔyitoo wolliinshaakkata wiinshu

Sabbaannuti t’eʔyitoo wolliinshaakkata wiinshitan katabu rossaaga ʔassiiha kanniichchi 
zakkiin yooʔi ʔetaraabirita ʔawoontaaga ʔassuha,,

�� Rosic’c’ameenno /ʔangata hiiʔreenno/ kitaabi ʔaaze t’eʔyitoo wolliinshaakkata wiinshitan 
lalliisano saant’arazha  k’it’t’i ʔaʔu. (ʔagudissata :- kanniichchi woroon sant’arazhzhata  
ʔagudanohaan. )

�� Sabbaannuti t’eʔyitoo wolliinshaakkata wiinshitan katabu rossaaga ʔassu.

�� Kannigani wolu saant’arazhzhata wiinshitan 1-20 yooʔi wolliinshaakkata katabu 
rossaaga ʔassu.

1 3 5

7 10

11 13 15

20

7k’k’i Saaminta

 12k’k’i Hoguta :-  Manna dikkisula miiru

Sabbaannuti manna hattiguta  dikkisula miiru ʔatalannoga  ʔamaaʔlantaagaa  kifili jaalaannoota 
kultaaga ʔassiiha kanniichchi zakkiin yooʔi t‘aʔmittuta ʔetaraabirta ʔawoonoon. 

�� Sabbaannuti 4-6 ʔikki buduniin ʔafuuʔlitaaga ʔassu,

�� Mannu hattigoon miirtaʔotaa hattigoon dikkisamota ʔataalanogaa sabbaannoota 
biyaana ʔassu (ʔagudussata:- manna borooriin, hanbaʔlanshiin, wok’k’ʔramoonila 
hogo batinynyiin miirtaʔota ʔataalano; mannu ʔoric’c’ammoochchi makkaraarroochchi 
yoosi ʔoriishshaachchi fushshiiha dikkisu hasisano.

�� Matu bikku budunu mannu hattigoon miirtaʔota ʔataalanoga matu bikkusinga mannu 
hattigoon dikkisamu ʔataalanoga ʔamaʔlantaaga ʔassu.

�� Sabbaannuti ʔamaaʔlantoo richchu kifili jaalaannootasa kultaaga ʔassu. 

�� Gooffittuta ʔodinootassa dibammu ʔalussa hallanynyassa  ʔikkoga ʔannaannoochchissala  
haakinchiichchi beellu woliiha lallisu ʔattaltaabaʔiga gidiin laʔanossa heʔannora 
ʔannaannootassa  hikkaranga rosisaanchihasa kulu yoossa.

8k’k’i Saaminta

 13k’k’i hoguta:-  haamiiha k’op’eennorichchaakka dana

Sabbaannoota haamiiha k’op’eennorichchaakka danassaa haalissaga  madabantaaga /
bargantaaga/ ʔassiiha kanniichchi zakkiin yooʔi ʔetaraabirissa ʔawoonoon. 

�� Sabbaannuta buduniin buduniikassa ʔafuushshu,

�� K’op’eenno richchi dana gabbootiseen kulu,

�� Muraarantoora hikkaranga kit’t’i yitoora k’op’eenno richchi dana misiliin (ʔagudissata 
:- makiina, rop’p’ilaala, baabura, gaarrita, faarsuta, bak’ulata, harrita, kaan kaani  
ʔagudaara) budunihasi ʔaassuha,

�� Sabbaannuti saso worak’atiin bo- bobira, ʔu-ʔuullata, ba-baara, katabammo worak’ati 
buduniihasi ʔaassu, 

�� Sabbaannuti muraarantoo  k’op’eenno richchaakka misila haalatissa haalatissaga  
maddabbaaga ʔassuha,

�� ʔisiichchi zakkiin ʔagut’t’antaaʔi k’op’eenno richchaakka dana zamaanisila wodo 
zamaani /gammaammu/ yiti  maddabbaaga ʔassu,

 14k’k’i Hoguta :- Wolliinshaakkaan  misila makkisu

Sabbaannuti wolliinshaakkata  somaak’ansitan maʔaanati yoosi misila keessaaga ʔassuha,

�� Wolliinshaakkan k’it’t’itooʔi misillata sabbaannoota ʔaasseenan

�� Sabbaannuti wolliinshi madeen taktakkittaakkata somaak’ansitan misillata keessaaga 
ʔassu,

�� Ligibu danu yooʔi ʔirsaasa ʔaassiteen Sabbaannuti keessaaga ʔassuha,

11k’k’i Saaminta

 15k’k’i Hoguta :- Santibbatala birri Noottaakkata

Sabbaannuti saantibbata birri noottaakkata buduniihasi ʔaassiteen k’ayiichchi keessi loori 
ʔadda waashshitan ʔafuushshitan ʔassiiha kanniichchi zakkiin yooʔi ʔetaraabirita ʔawoonoon.

�� Kanniichchi woroon yooʔi santibbata, birri noottaakka misila keesu 

�� 5, 10, 25, laka 50 santiba tehuunga 1, 5, 10, 50, 100 birri noottaakkata ʔeebeen lalliisu,

�� Baraattoo santibi laka birri noottaakkata sabbaannoota buduniiha ʔassitteen k’ayiichchi 
loori ʔadda ʔetaraa birisi ʔagartaaga ʔassu,

13k’k’i Saaminta

 16k’k’i  hoguta:- Bartaakkata bikkiinkassa daraddaru

ʔaddaddu likku yoossa sabbaannoo bartaakkata  beeheenani likkiinkassa 
daraddarantaagaʔassiiha kanniichchi ʔetarone yooʔi ʔetaraabirita ʔawooneenani ʔassisisooni.

1.	 ʔaddadda bikku yoossa  bartaakkatala madilimaantasa k’it’t’aʔu.

2.	 Sabbaannuta budunaani budunaani beeheeni ʔafuushshu;

3.	 ʔaddaddu ʔuurrishshati la madilimmati yoossa  budunnaatasi beehu,

4.	 Sabbaannuti ʔaddadda ʔuurrishshati yoossa  bartaakkata gabbanchu, mereeraanchu,la 
k’iraaʔru yitani ʔafuushshiti ʔaddadda  bartaakkata, k’ac’u, mereerraanchu, madila yiti 
ʔafuushshitaaga ʔasssiyye.  

 17k’k’i hoguta:- ʔodaata k’alamasi daniin maddabu

ʔaddaddu danu yoossa woreeggata sabbaannoota ʔaassiteenani daniikkassa malaltaaga 
ʔassiyye. kanniichchi zakkiini yooʔi ʔetaraabirissa ʔawoonteenani ʔassiyye. 

1.	 ʔaddaddu danu yoossa woreeggata k’it’t’iʔayye.

2.	 Sabbaannuta buduniini buduniini beekkeeni ʔafuushshiyye,

3.	 ʔaddaddu danu yoossa  budunnaata ʔaassiyye,

4.	 Woreeggata danasa ʔagut’ansiiha biishsha, bulla gamada,kani kani ʔagudaaru yoossa 
ʔaddaddu danu yoossa woreeggata met’t’oomani daniikkasa maddabaaga/bargitaaga/ 
ʔassiyye.

 18k’k’i hoguta – mato richchi suʔmasila daglashshasi 
kulu

ʔazgaageentakk’iʔne yooʔi ʔodaata ʔaffo misila ʔeebbeeni sabbaannuta dagilashshasa 
kultaaga ʔassoon. ʔagudissata silka, ʔalga , kubbaayya, wushata , ʔadanita, kani kani 
ʔagudaaran…kanniichchi zakkiini yooʔi ʔetaraabirita ʔawoonenani ʔassoonsa.

1.	 ʔazgaageeni dagantaaʔi richchaakkata (ʔodaata) ʔaffo misila k’it’t’aʔu;

2.	 Misilasi lallano beechcho sutuha;

3.	 Bartiini malaatiseenani sabbaannuti suʔmassa la dagilashshassa kultaaga ʔassu,

 19k’k’i hoguta –fidallata malalu

Halaabissa fidali  ʔafuushshata lalliseenani gaʔitaaga ʔasseenani fidalla danassala zarissa 
malaltaaga ʔassooni. Kanniichchi ʔetarone yooʔi ʔetaraabirita ʔawooneeni ʔassooni

1.	 Saamintisi fidallata malalu (TA, SHA, K’A, la  RA)ye laagantassa la woreegintassa 
ʔenkeeʔnissu;

2.	 Fidali (TA, SHA, K’A, la RA)ye zarissa laagantassa la woreegintassa malalitaaga ʔassu;

3.	 guʔmanka (TA, SHA, K’A, la RA)ye zarita matusi woliintasi marichchiini malaʔlamanogoore 
sabbaannuti ʔamaaʔlantaaga ʔassu;

4.	 sabbaannuti fidallasi woreega ʔulu ganbaluuha dagilashshak’ameenani malalitaaga la 
matusi matiintasi wuriridisiissani kulu ʔataaltaaga ʔassu;

5.	 katabanto (TA, SHA,  K’A, laka RA) la zarissa ʔaffo  worak’k’ttata sabbaannoota 
ʔaasseenani fidallasi geesani geesankasa bargiti bargiti milkaansitaaga ʔassu, 
ʔagudissata wonaa TA ye zakkini TU  ye ʔetarosinga TI ye….TO  ye ʔiilla milkaansitaaga 
ʔassooni

6.	 milkaansitoosiha jaalaanootassa lalliisaagala mahagoore t’awaʔaaga ʔassu.

7.	 takkitakkitiini katabanto (TA, SHA, K’A laka RA ) la zarissa ʔaffo worak’k’ttata 
sabbaannoota beeheenani sabbaannusi gesaani gesaankasa takkitakkiti dak’k’nsitaaga 
ʔassu.

8.	 ʔalale ʔikki katabanto (TA, SHA; K’A;laka RA) la zarissa ʔaffo worak’k’ttata sabbaannoota 
beeheenani fidallasi gesaani gesaantassa maarachchisi fultuʔna k’alamata buurtaaga 
ʔassooni,

9.	 ʔaddadda woreeggatala fidallata ʔaddadda richchaakkaani makkisula katabu 
rosic’c’amu; k’orkeeni , hak’k’i laalchu, wiit’i kibiriiti hak’k’, ganc’ata …/

10.	Wiih dana daglashshak’ameeni zuruʔmeentasa ʔenkeeʔnatooʔi fidallata katabu rosu;

11.	 Sabbaannuti (TA, SHA; K’A,  la RA)ye fidallata la zareentassa laaganila woreegiintassa 
malaleenani kodaan kodaani Halaabissa fidali ʔafuushsha ʔaleeni  k’araʔaaga ʔassu;

12.	Sabbaannuti (TA, SHA; K’A; la RA) la zareentassa laagaanila woreegini malaleenani 
kodaan kodaan Halaabissa fidali ʔafuushsha ʔale k’araʔisiissaaga ʔassu;

13.	ʔenkeeʔnitoosi la k’araʔoosi fidalla woreeggata worak’k’ti ʔale katabbaaga goonsiyye;

14.	Sabbaannuti katabbooʔi TA ye fidala zareentasini bargiti bargiti katabbani rosic’c’antaaga 
ʔassu   

14k’k’i Saaminta

 20k’k’i  hoguta –  ʔilanshsha laka ʔetaraabirita

ʔodaa mereero yooʔi ʔilanshoomata la ʔetaraabirita daggaaga ʔalabisiiha kanniichchi zakkiini 
yooʔiiha daggota ʔetaraabiita ʔawoontuni.

�� Baraati yooʔi ʔaddaddu danu yoossa ʔodaata ʔagudissata t’orbeeta, k’orkita, fiishshu, 
k’ariisa, meetira gooba,ganc’c’ata kani kani ʔagudaaʔira baraatiseen ʔafeen kifili 
ʔameetooni.

�� zakkiini sabbaannuti budunaani beekkessa.

�� hikkanniichchinga ʔaddaddu likku yoossa ʔodaatala wollaʔantaaʔi lik’alak’k’i  buduna 
buduna dagantaaʔi sabbaannoota beehoonsa,

�� zakkishshinga ʔagudak’anta ʔikko wollaʔantaara met’t’ubba ʔassiti dak’ansitaaga 
goonsiyyesa (ʔagudissata hant’at’t’ara/shifaara ʔikkoha/ laafa, k’ak’k’ichchu, loora, 
kani kani ʔaguda ʔikkooʔira met’t’ubba c’immi ʔassiha)

�� Marichchiini ʔagudak’antaagoore sabbaannuta t’aʔmeensala malsa ʔaassitaaga 
goonsiyyessa ,

�� ʔisiichchinga ʔagudak’antibba (ʔaddadda) wollaʔantaara fushshiti ʔafuushshitaaga 
sabbaannuta goonsiyye,

�� marichchini ʔagudak’antaabaʔigoore t’aʔmiteeni malsa ʔaassitaaga goonsiyye,

�� ʔawoonynyinga ʔaddadda ʔilanshaani c’immattooʔi richchaakkata ʔetaraabirita 
ʔafushshitaagala marichchi ʔetara bireeni ʔafuushshitogoore t’awaʔaaga ʔassiyye.

�� gooffosinga ʔodaa mereero yooʔi ʔilanshala  ʔetaraabirita buʔla ʔikko ʔetaraabirita  
ʔale shuulittuta ʔaassoonsa. 

15k’k’i Saaminta

 21k’k’i hoguta:- c’immiti makkisu

wollaʔantaaʔi ʔodaatala meerchu ʔaasseeni ʔodaati meerchi ʔaazeeni c’imm’itaaga ʔasseeni 
c’immiti buʔla ʔikko ʔetaraabirita  dagaaga ʔassiha kanniichchi ʔetarone yooha ʔetaraabirita 
ʔawooneenani ʔassooni 

1.	 wollaʔanta ʔodaatala meerchu k’it’t’aʔu 

2.	 c’immiti yu ma yuhagoore sabbaannoota kulooni

3.	 meerchintasi ʔootata ʔooti k’orkaakkani ʔagudissata  c’immiti makkisi lallisoonsa 

4.	 k’it’t’itto wollaʔanta ʔodaatala meerchu sabbaannoota beehooni 

5.	 sabbaannuti laʔo haliini wollaʔanta ʔodaatala meerchu/sibaaguta/ ʔaddadda c’immiti 
makkisi lallisaaga ʔassooni

 22k’k’i hoguta – tirachchata makkisu

Habariini kulullaanchu worak’atiini markaba makkisu rosissu ʔaddadda tirachchata 
ʔattaaga dikkishshata ʔaassoonsa. kanniichchi ʔetaroon yooʔi ʔetaraabirita ʔawooneenani 
ʔassisiisoonsa.

1.	 habarahaa worak’atiha makisu/k’it’t’aʔu/,

2.	 habariichchi kululaanchu, worak’k’tichchi markabaha jettaha ʔasseeni lalliisu,

3.	  sabbaannuti laʔoo haalini makkisi lallisaaga ʔassu 

16k’k’i Saaminta

 23k’k’i hoguta – k’alamata  k’it’t’aʔu

Biishsha buchchiichchila habara c’afaleeni t’uunsheeni k’alamata k’it’t’aʔu rosic’c’antani 
ʔaddadda  t’irachchata  ʔassitaaga dikkiseensa kanniichchi ʔetarooni yooha ʔetaraabirita 
ʔawoneeni ʔassisisooni 

1.	 buchcha, habara ,boobilutaa waaha, saanaha k’ut’t’umuha k’it’t’aʔu,

2.	 ʔaliini kulantoora daglashshak’ameeni k’alamata hati ʔasseen makkiseennoga lalliisu 
ʔataalu 

3.	 ʔale ʔaddiini yooʔi richchaakkata t’uunsheenani bobbat’eenani k’alamata makkisula 
rossaaga lalliisu	

 24k’k’i hoguta –c’immitaakkata wurirrdisiisu

Sabbaannoota ʔaddadda ʔodaata ʔaasseeni hoffaʔano ,bataʔano,k’it’t’u ʔihano yitani 
woriridisiissaaga ʔassooni.kanniichchi zakkiini yooʔi ʔetaraabirita ʔawoonennani ʔassisiisoonsa 

1.	 Zangaakkat/ bartaakkata / a , ʔuulla metiri woreeggata, meerchu budunaani 
ʔafuushsheeni ʔoosota beehu,

2.	 Sabbaannuti ʔaassammosa meerchiini lamu ʔoottata hikkaranga c’immiti ʔassitaaga 
ʔassu ,

3.	 ʔisiichchi zakkiini woreeggasi mereerooni k’ak’k’wu  sasu bikka mizaashshu ,  
shooligeesa mizaashshu wortaaga ʔassu,

4.	 Lamik’k’i ʔoota ʔaaziini ʔontu zangaakkata wortaaga ʔassu,

5.	 ʔisiichchi zakkiini makkisoo ʔoottata  madini madini ʔafuushshitaaga guʔma ʔootasi 
ʔaaze yooʔi wollaʔantaara wollaʔaaga ʔassu,

6.	 ʔisiichchi zakkininga ʔabbu wollaʔeenno richchaakkati yoosihu hakka ʔoottata ʔihusi 
k’awu wollaʔeenno richchaakkati yoosihunga hakkaani ʔoota ʔaazi ʔihusi  dagaagoore 
t’aʔmu.

7.	  ʔisiichchi zakkini hakku c’immitu  bataʔanoga hakkuunsinga hoffaʔanoga t’aʔmoonsa 
malsasinga c’immitisi wuriridisiissani kultaaga t’aʔmu

8.	 Rosisaa t’aʔmittuta bargiti bargiti ʔassitani c’immittaakkasi ʔassila wuriridisi buʔla ʔikko 
ʔetaraabirita  daggaaga ʔassu. 

17k’k’i Saaminta

 25k’k’i hoguta – Hak’k’a  mutisu

Buchcha, waah, ʔarrichcho nuuriha, daglashshak’ameeni taanikaani hak’k’a mutisu ʔataaltaaga 
haʔloonsa.

Kanniichchi zakkiini yooʔi ʔetaraabirita ʔawooneenani ʔassisisooni.

1.	 Buchcha, taanikaha waah k’it’t’aʔu,

2.	 Buchcha k’it’taʔeeni taanikki ʔaaze woru,

3.	 Wut’t’a zeretta, ʔagudissata; baak’k’ieela woreeni buchchusi ʔarru dak’k’no beechcho 
ʔafuushshu.

4.	 guʔma barinka waah ʔagiseenani ʔabaabuneeni nassu,

5.	 ʔetaroonkasi guʔmu sabbaannuti kaassi mutissooʔiha laʔani matimatiichchisa 
ʔenkeeʔnu dak’k’itaaga ʔassu,

 26k’k’i hoguta:   ʔodaata beechchi ʔalbaaʔlimaani 
wurirridisu

ʔaddadda ʔikko ʔodaata ʔaasseeni loora ʔodaachchila k’awo ʔodaachchi hakkuni ʔalbaaʔlu 
beechchu ʔafanoga kultaaga ʔassu.

1.	 ʔaddaddu bikku yoossa ʔodaata buduniha ʔaassu,

2.	 ʔodaasi t’arap’p’eeze ʔaleeni madiini madiini ʔafuushshu,

3.	 ʔodaata ʔaffo beechchu laʔi ʔalbaaʔlu beechchuha ʔaffooha malalti kultaaga ʔassu. 

 27k’k’i hoguta; kalaammata malalula k’araʔu

Rosic’c’antooʔi fidallata daglashshak’ameeni makkisanto kalaammata ʔafeeni k’araʔagala  
kanniichchi zakkiini yooʔi ʔetaraabirita ʔawooneeni ʔassisiissooni.

1.	 Sabbaannuti rosaak’antooha TA, SHA, K’A la RA fidallata la zarissa malaltani 
laagantasala wurirridintasa k’aaggaaga ʔassu. 

2.	 Rosso fidallaani makkisantoo kalaammata ʔodaasila hogosi misiliini dak’k’nseenani 
maʔaanassa daggaaga ʔassu,

3.	 TA, SHA,  k’A, la RA, ye ʔuurrishshata zaabeeta katabbeen sabbaannuti madadiini 
k’araʔaaga ʔassu( tashshu,shaashsha, k’arata, k’ara, kani kani ʔagudaara…)

4.	 Muraarranto fidallata (TA, SHA, K’A la RA ) k’uraanynyitani kalaammata makkisaaga 
ʔassu,

5.	 makkisooʔi kalaammata fank’alaansiti k’araʔaaga katabbaaga ʔassu,

6.	 ʔetaroonkasinga k’awu ʔagarteeni fidallasi dabbuta ʔuurrishshata zaabeeta 
katabbeenani madadiini k’araʔaaga ʔassu

7.	 guʔma fidali zareenini kalaammata makkisaaga ʔassu.

8.	 Rosso fidalla dabbooni makkiso kalaammata ʔodaasila hogosi misilini dak’k’nsitani 
maʔaanassa daggaaga ʔassu. ʔagudissata k’arata yitaa kalaammata k’ara misiliini 
lallisu

9.	 Kodaan kodaan jaalaannosa bireen makkissoo kalaammata k’araʔaaga k’araʔisisaaga 
goonsu

 28k’k’i hoguta:- wiima t’awa ʔijaaru

Rosaak’anto fidallaani lami sasi kalaammata hank’affo wiima t’awaakkata ʔijaartaagala 
tawaʔaaga ʔassu. Zakkisi ʔetaraabirita  ʔetaraabirita ʔawooneeni ʔassisisooni.

1.	 Sabbaannuti rosic’c’antooʔi fidallata (TA, SHA, K’A, la RA) fidallatala dabbusa/zarissa/ 
daglashshak’anti ʔassitooʔi kalaammata laagaani k’aaggaaga ʔassu,

2.	 Rosic’antooʔi fidallatala zareentasa makkisantooʔi kalaammata daglashshak’ameeni 
biillashsha ʔikko wiima t’awaakkata makkisaaga ʔassu ; ʔagudissata k’arc’aatu 
tashshano.

3.	 Makkisoosi wiima t’awaakkata bargiti bargiti k’araʔaaga ʔassu;

4.	 Kodaan kodaan jaalannosa bireeni makkisoosi wiima t’awaakkata k’araʔaaga goonsiyye 

18k’k’i Saaminta

 29k’k’i hoguta:-  Ganc’atala waa ʔagudaa richchaakkata 
bikku

Sabbaannuti ganc’atala waa ʔagudaa richchaakkata bikkeeno buʔli ʔetaraabirita  dagaaga 
ʔassiiha kanniichchi zakkini yooʔi ʔetaraabireen ʔassisiissooni

1.	 Kubaayya, t’aassa, baalde waah, ʔafula shifaara k’it’t’aʔu;

2.	 Sabbaannuta buduniini ʔafuushshooni;

3.	 Sabbaanno bireen ʔaddiini  lamu k’it’t’u ʔikko  kubaayyaakkata la baaldeeni wiimmo  
waah ʔafuushshu,

4.	 ʔisiichchi ʔetaro mato kubbayya baalde wiichchi ʔinkiilteeni waah wiinshiyye. Lamik’k’i 
kubbaayya ʔona ʔassiyye.

5.	 ʔetarosi kubbaayyi ʔaaze wortooʔi waah ʔonaantasi dorooni

6.	 Mato kubayyichchisi wolo kubbayyaan waah wortaara kubbaayyakkasi k’it’t’u waah 
ʔafaaga rosishshesa.

7.	 ʔetaronga matu t’aasa matu kubbaayya ʔasseenani kubbaayyi wiini wiinshiti t’aasani 
doorti lallisuni t’aasusi wiimmobaʔiga la t’aasusi kubaayyichchi bataʔanoga rosishshesa,

8.	 Kubaayya, t’aasa, baalde waah beekkenani lalliseenta wok’k’ieeni waasi ʔinkiiltani 
galabbat’t’ani bikkitaaga ʔassiti zaazaanchula t’at’ara ʔikkora lallinsani buʔla ʔikko 
ʔetaraabirita si  ʔenkeeʔnitaaga ʔassu,

9.	 Hogusi ʔassantani likkeenno ʔodaasi hoffaʔaagala bataʔaaga ʔassooni.

 30k’k’i ʔalashshata:- ʔuurrishshaani wurirridisu

ʔuurrishshaani bataʔaak’antaa richchaakkati likkantaagala wuriridiseennoga ʔassooni 

1.	 Sabbaannuta saso buduna beehoonsa ,

2.	 Sasu ʔaddaddu ʔuurrishshati yoossa bartaakkata (k’iʔraaru, mereerraanchu, 
gabbanchu, k’it’t’aʔooni.

3.	 Matu budunu k’iraaʔru,lamik’k’i buduniha mereeraanchu, sak’k’ihaniiha gabbanchu 
ʔuurrishshati yoosi zangakkata beehoonsa,

4.	 ʔisiichchi ʔetaro matik’k’i buduniichchi matu sabbeechchu gaʔeeni k’iraaʔru zanga/
barta/ ʔafuushshanoga ʔassooni,

5.	 Lamik’k’i buduniichchi matu sabbeechchu gaʔeeni k’iraaʔro zangichchi zakkiini 
mereeraanchu zanga ʔafuushshanoga ʔassooni.

6.	 Gooffosinga matu sabbeechchu gaʔeeni gabbanchu zanga lamo zangaakkachchi 
ʔetaro ʔafuushshanoga ʔassooni.

	 Kani haalate guʔmu buduni ʔaazeeni yooʔi sabbaannuti kodata ʔiillisula k’awu, 
mereeranchu, loora yano kalaammata daggaaga ʔassu 		

ʔagudissata:-

 
 rosisaanchu:- saso buduniichchini kodani kodani 

bartaakkata /bartaakkata /kani haalini 

19k’k’i Saaminta

 31k’k’i hoguta:-pazillata dak’aak’ansu

ʔaddadda pazillatai dak’anseenani beechchosila geesisi bikkaani yooʔi ʔaddadoommata 
ʔenkeeʔnisaaga ʔassooni. Kanniichchi bireeni yooʔi ʔetaraabirita ʔawoneenai ʔassooni.

1.	 Sabbaannuti budunaani ʔafuuʔlitaaga ʔassooni 

2.	 Kit’t’antooʔi ʔaddadda pazillatai guʔma buduniikkasi beehooni(ʔagudissata;- 
kanniichchi worooni yooʔila puzila lubbima misili kitaabi ʔaaze 5k’k’i misila daglashshau 
ʔataalamano.

3.	 Birita kanniichchi ʔetariini yooʔi woreega beehanshaakkata guʔma budunka beehenani 
gat’antaaga (dak’k’nsitaaga) haʔlu. Hec’c’I gat’amoohu k’eelaanchu ʔihusi kulu.

4.	 Sabbaannuti budunaani ʔikki gat’antoosi puzila jaalannotasa lallisaaga ʔassu. 

 32k’k’i hoguta:- k’ilbala k’eʔraashshimata malalu

Beechchu, k’ilbala keʔraashshimata lalisaaʔi kalaammata ( gidanu, k’eeʔraashsha , ʔaazini 
kani kani malaltaaga ʔassiiha kanniichchi ʔetarone yooʔi ʔetaraabirita daglashshak’ameeni 
ʔassu.

1.	 Misillata ,t’arap’p’eeza, t’orbeetala t’armuuza k’it’t’aʔu,

2.	 Sabbaannoochchi bireeni sabbaannoota lallano haalatiini t’arap’p’eezi mereerooni 
ʔaliini t’orbeesi ʔafuushshooni. ʔisiichchi ʔetaro kani t’arap’p’eezi mereerooni mi 
ʔafuuʔliyooʔu yeeni t’aʔmoonsa,

3.	 T’arap’p’eezi gabaliininga t’armuuza ʔafuushshooni. Hikkanniichchi ʔetaro t’arap’p’eezi 
gabalaani mi ʔafuuʔliyooʔu yeeni t’aʔmoonsa 

4.	 T’arap’p’eezi mereerooni t’orbeechchuta ʔafuuʔlitooʔu ,t’arap’p’eezi gabalaani 
t’armuuzu yooʔu yiteeni kullessa

5.	 Teesu lamu t’orbeeta sabbaanno bire ʔaddini matusi k’eersiteeni matusi gidansiteeni 
ʔafuushshiteeni sabbaannootasi hakkuni gidano hakkuni k’eeʔraashsha ʔihusi 
t’aʔmoonsa ʔisiichchi ʔetaro malsa ʔaassiyyesa. 

6.	 Bargit bargiti ʔaddadda k’ibiin ʔodaata ʔafuushshitan k’ilbala k’eeʔrashimasi 
t’aʔmiyyessa.

20k’k’i Saaminta

 33k’k’i hoguta: ʔazgaagi dagu

Sabbaannuti ʔazgaageentasa  dagantaaʔi kilk’atila mannu makkishshoha yiti malaltaaga 
kanniichchi ʔetaro yooʔi ʔetaraabirita ʔassisishshesa 

1.	 Sabbaannuti ʔazigaagi yannotanne buʔla ʔetaraabirita  ʔenkeeʔnu heʔanossaga ʔassu;

2.	 ʔazigaage ʔaddaddu kilk’atu la mannu makkishsho richchaakkata dagantaaga daggaa 
haalate ʔenkeeʔnisu;

3.	 Kilk’ati richchaakkati yinaammiru gayissa ʔaddini kalak’antaani dak’inaamira foolu 
yoossala yoossabaʔi richchaakkata ʔikkani hak’k’ihabara , foolaammata , waah, 
buchcha, kinu, ʔarrichchuta, ʔaganchu, beezzeta foogali, bobira, , gomata, hankafanoha 
ʔihusi dagisiisu;

4.	 Sabbaannuta gubinynyiti(lallisi) masseenani ʔazgaagesa dagantaaʔi richchaakkata 
dagu yoossaga ʔassu;

5.	 laʔeeni fank’alosa laʔoosirichchitanne ʔamaaʔlantaaga ʔassu;

6.	 hak’k’ yanno kilk’ati  richchitanne ʔaaze baarzafa, hit’t’ita , ʔaddadda kaassimaakkata, 
Gaarro/gate/ kaasimaakkatala laalchaakkata, hank’afantaaga ʔenkeeʔnisu;

7.	 foolaamma ʔaaze mini gizza, ʔabilli foolaamu/busaawa/, birri yitaarala seeʔranu 
foolaammata, c’iiʔutala wii ʔaazi foolaammati hank’afantaaga dagisiseenani 
beechchintasi daggaaga ʔassu(ʔagudissata mini gizza ʔadanita, wushata …busaawa 
zoobbo,samaaga, gota…kaan kaani ʔagudaarani;

8.	 .mannu makkishsGuʔmu  mini, wok’k’, zaraaʔmaaha, t’arap’p’eeza, wonbara ʔikkorala 
wolu ʔagudano ʔazigaagesa manni hogo wut’eeti ʔikkora sabbaannuti t’awaʔaaga 
goonsiyye.  

 34k’k’i hoguta:- ʔodaata keeʔmashshimaantasa 
wirirdisiisu

kifili ʔaaze dagantaaʔi ʔodaata keeʔmusa lalliisaaʔi biillaashsha, keeʔmano, ʔabba keeʔmano 
yiti wuriridisissaaga ʔassiiha kanniichchi ʔetarone yooʔi ʔetaraabireeni ʔassisisoon;

1.	 sabbaannuti dawura makkisi ʔafuuʔlitaaga ʔassooni,

2.	 ʔisiichchi ʔetaro bikkiintasala woreegini k’it’t’u ʔikko richchu ʔikkora ʔaddaddu 
keʔmashshomati yoossa hak’k’kkata hikkaranga wolu ʔodaati ʔafuuʔlito sabbaanno 
mereero ʔafuushshooni;

3.	 Zakkishshinga sabbaannusi kodata fushshitani ʔodaata ʔangaasa ʔale ʔassiti bargiti 
bargiti wuriridisissuni.

4.	 Kanniichchi bilashshusila keʔmaashshu hakkaan ʔikkogoore t’awaʔaaga goonsiyyesa ,

5.	 Zakkishshinga k’it’t’u meezaanula met’t’u danu yoosa feestallata k’it’t’aʔooni,

6.	 Hikkanniichchi ʔetaro ʔaddadda keeʔmaashshimati ʔaazesa woroonsa.

7.	 Goofosinga sabbaannuti kodaan fultani ʔangaantasa keessanila ʔafuushshitani 
mazzantani wuriridisissaga ʔassooni;

8.	 Goofosinga biillashshula keʔmashshu hakkannigoore t’awaʔaaga goonsooni.

21k’k’i Saaminta

 35k’k’i hoguta:- ʔangala ʔille  dak’k’ansha t’aranynyisu

Sabbaannuti ʔaddadda richchaakkata ʔassitaaga ʔaʔeeni ʔillela ʔanga dak’ansha 
t’aranynyisiiha kanniichchi ʔetaroon yooʔi ʔetaraabirita ʔassisiisoonsa. 

1.	 Shifaara, c’ika, hak’k’la worak’k’iti k’it’t’aʔu;

2.	 Shifaara dagilashshak’ameenani malatissa zurumeechchooni dawura, mini 
bok’k’nbok’k’, ʔagudaara ʔassitaaga ;

3.	 C’ik’k’ daglashshak’anti ʔelloo ʔassiti disit’t’a, saana, gabita, t’aabita, foolaamma 
woreega, ʔagudaara ʔassitaaga,

4.	 Hak’k’ini/kibiriti hak’k’ dagilashshak’ameenani mini , wok’k’a ʔagudaara, 

5.	 Worak’ati daglashshak’anti ʔaddadda maarata, ʔuulla meetira, mini, ʔashshanguliita, 
ʔagudaara ʔassitaaga ʔaʔeeni ʔillela ʔanga met’t’oomata bargak’k’itaaga ʔassu. 

 36k’k’i hoguta - ʔodaata ʔafittoontasa daraddaru 

ʔaddadda ʔodaata ʔafittuta lallisaaʔi ʔona, wiima, hofaʔyo, bataʔyo yitani wuriridisissaaga 
ʔassu.

1.	 Shoolu met’t’u dana wii  baaldita k’it’t’aʔu,

2.	 Matik’k’i ʔodaani waa wiinshu, lamik’k’i ʔodaani darru waah wiinshu,

3.	 Sabbaannusi buduna buduna ʔafuuʔlitaaga ʔassu.

4.	 K’it’t’eeʔi shoolu baaldita guʔma buduniha ʔaassu,

5.	 Sabbaannuti ʔonichchi wiimiba la wiimichchi ʔoniba ʔetaraabireeni ʔafuushshitaaga 
ʔassu.

6.	 Goofosinga sabbaannoota t’awaakkatanne beechchiini ʔafuushshisiga rosishshesa.  

22k’k’i Saaminta

 37k’k’i hoguta:-  fidallata, kalaammatala gabbanchu 
wiima t’awa katabu

Saamintisi fidallata (TA, SHA, K’A, la RA) daglashshak’anti fidallata, kalaammata, la keeʔmibba 
wiima t’awa katabbaaga ʔassiiha kanniichchi zakini yooʔi ʔetaraabirita ʔawoonooni.

1.	 Saamintisi fidallata la zarissa daglashshak’anti kanniichchi worooni yooʔi ʔagudissa 
haalate lallisi malaata ʔawoonti takitakkiti dak’ansitani fidallata bargiti bargiti katabbaga 
ʔassooni. 

2.	 saamintisi fidallatala zarisi daglashshak’anti kanniichchi worooni ʔagudisi. haalate 
kalaammata bargiti bargiti katabbaaga ʔassooni. ʔagudissata;- TA. tashshu, SHA ; 
shamiiza K’A: k’abattuta RA: rak’k’iu kani kani  ʔagudaara la kalaammasi ʔaazichchi 
t’eʔyitoota fidallata la wiima t’awi ʔaazeeni t’eʔyitooʔi fidallata wiinsheenani katabbaaga 
ʔassu. (ʔagudissata: manni suʔmaakkata (K’a__la; Rama__), foolaamma suʔma (ʔa__
nchuta, wusi___.. kani 

	 kani ʔagudaara

3.	 saamintisi fidallata la zarisa daglashshak’ameeni makkiseemma kalaammaan 
biillashsha wiima t’awa bargiti bargiti katabbaaga ʔassiyye , ʔagudissata; tamaammi 
tashshesi, ʔagudissata; shamiizu shammo  ʔagudissata; k’amaliti rabbooʔe.

4.	 sabbaannuti gagissa suʔmaha ʔannissa suʔmaha rossaaga suʔmissa ʔaazeeni yooʔi 
fidallata k’aaggagala katabu rossaaga ʔassuha   

 38k’k’i hoguta – k’ilba malalu

Gagu dagamannoba, ʔodaata dagantaaʔi k’ilba kultaaga ʔassiiha kanniichchi ʔatarone yooʔi 
ʔetaraabirita ʔawoonooni,

1.	 t’arap’p’eezi ʔaleeni ʔaddadda ʔodaata ʔafuushshooni .

2.	 t’arap’p’eezi ʔaleeni ʔafuuʔlitooʔi ʔodaata laʔikena k’ilbasa kulu yoossaga goonsu.

3.	 Matu ʔekku yeeʔi sabbeechchu minisi zayishshi ʔurranoga ʔassoni,

4.	 ʔafuuʔlito ʔooso mereeriichchi matusi suʔmasi gaʔanoga ʔasseenani  gaʔeesiiha 
hakkani ʔadinigoore lallisanoga ʔassooni,

5.	 K’ilba malatissaaʔi misillata girgidi ʔaleeni lat’t’afula sabbaannuta kodaan kodaan 
gaʔeenani ʔayi hakkanne ʔuurriyoogoore , ʔafuuʔliyoogoore, hakani ʔaddini yoogoore 
misilasi laʔeeni malsa ʔaassitaaga goonsuha,

6.	 Lamu sabbaannuta gaʔeeni wombari mereerooni ʔuurritaaga ʔasseenani ʔayi gura 
ʔaddini ʔayi make ʔaddini ʔuuriyoogoore wolu sabbaannuta t’aʔmeenani malsa 
ʔassitaaga ʔassu.

7.	 Zakkiininga matu sabbeechchu k’eerseeni wolusi wombariba shik’aʔeeni ʔuurriseeni 
mereeroossa wombari haale ʔuurritoo beechchu ʔayi k’eeʔrashshaha ʔayinga 
wombariiha gidanuhagoore wolu sabbannuta t’aʔmeenani malsa ʔaassitaaga ʔassu.

 39k’k’i hoguta :–tiraafik’k’i miiraachchi gagu ʔagaʔru

Sabbaannuta tiraafik’i seera/damba/ daggaaga ʔassiiha kanniichchi ʔetaro yooʔi ʔetaraabirita 
ʔawoonooni. 

1.	 Sabbaannuti tiraafik’i miiraachchi gawussa hati ʔassiti ʔagaʔru yoossaga yoossaga 
ʔannu ʔamaannuti t’aʔmitan kifili ʔaaze hont’ayisaaga ʔassoon.

2.	 Sabbaannuta wok’aaha higaara tiraafik’k’i damba/seera/ kabajju yoossaga ʔenkeeʔnisu,

3.	 Tiraafik’k’i korrentita biishsha ʔabarraʔanora makkiinnati ʔuurriti mannu wok’k’ Murano 
ʔataalanoga, bulla ʔabaraʔano wokti, la hit’t’ita ʔagudanoohu ʔabarraʔannora mannu 
ʔuurru yoosigala makkiinnati haantaaga rosisuha,

4.	 Makini wok’k’ani t’orbeeta ʔalap’p’u miirata ʔiillisanoga kuloonsa 

23k’k’i Saaminta

 40k’k’i hoguta:– Miirata ʔiillisaaʔi guʔma 
foolaammaachchi gagu ʔagaʔru

Sabbaannuti miirata ʔiillisaasa foolammaachchi gagusa ʔagaʔru ʔataltaaga ʔassiiha 
kanniichchi ʔetaron yooʔiiha ʔawoonoon.

1.	 Sabbaannuti miirati ʔiillisaassa richiichchi gagu hati ʔasseeni kaʔmeennoga 
ʔannaannuta t’aʔmiti kifilihassa hont’ayissaaga ʔassu

2.	 gaʔmaak’antala miirata ʔiillisu ʔataltaaʔi foolaammachchi gawusa hati ʔassiti ʔagartaaga 
ʔagaʔritaaga kulu(ʔagudissata: wushata, k’ac’c’amano boora kani kani ʔagudaraani)

3.	 kartarala t’izanata ʔeebbaaʔi foolaammata malaleenani sabbaannuti hatiʔati gagussa 
ʔagaʔru yoossagoore ʔamaaʔlamu (ʔagudissata ziizza, biinbita, torroojja,.worriichchu 
kani kani ʔagudarani) 

 41k’k’i hoguta :- Dingati /libeenibba miirachchi gagu 
ʔagaʔru

Sabbaannuti ʔaddadda giirata bussitaaʔi richchaakkata , korreentitala wii miiraachchi ʔagaʔru 
ʔataltaaga ʔassiha kanniichchi ʔatarone yooʔi ʔetaraabirita ʔawoonooni.

1.	 Sabbaannuti ʔaddadda giirata bussitaa richaakkaachchi , korrentela wii miirraachchi 
gagu ʔagaʔru hattigoote ʔataltaagoore ʔannaannuta t’aʔmitani kifili ʔaaze hont’ayissaaga 
ʔassu.

2.	 ʔaddadda giirata bussita richchakkata ʔafu hoogula kibirtiini ʔalap’p’u 
yoossabaʔigadagisiisu,

3.	 Mabiraati Shubuta ʔafeennobaʔiga baashshinga shaaramo beechchu miirata ʔilisanoga 
dagisiisu

4.	 Weeraani, dirsiini wuuh ʔeellobeechchu la wuu wiimmo beechchu barmeeli ʔale 
c’anc’c’alleeni ʔalap’p’u miirata ʔiillisanoha ʔihusi ʔagujjo hale ʔamaaʔlamu, kannichi 
bire gambati kulu  

 42k’k’i – worak’atiini  woreega  makkisu

Worak’ati boobbiluta makkisaagala daggaaga zuruʔme daʔlansha  bargak’k’itaaga ʔassiha 
kanniichchi zakkini yooʔi ʔawonooni

1.	 Worak’ati, worak’ati ʔafisisseenno richchu, mak’asa, masimara  k’it’t’aʔu 

2.	 Worak’ati k’ac’c’iseeni  maraani muru ,

3.	 Muraarantosi worak’attata c’ambari dana t’aat’eenani matu c’ambaara wolo worak’ati 
c’ambaarini k’uranynyeenani worak’ati boobbiluta makiseeni lallisu.

4.	 Sabbaannuti laʔoo haalate muraaranta worak’attata sabbaannuti laʔooʔi haalatiini 
c’ambari haalini t’aat’t’eeni matu c’ambaara wolo c’ambaariini k’uraanynyeeni worak’k’ti 
boobbillata makkisaaga ʔassu.

 43k’k’i hoguta :-ʔodaati dagantaaʔi beechchu malalu

Kifili ʔaaze dagantaaʔi ʔodaata daglashshak’ameenani beechchiini ʔafuushshennogala 
ʔafuushshasi haaliini ʔodaasi daganta beechchu t’awaʔaaga ʔassiiha kanniichchi ʔetarone 
yooʔiiha ʔawonoon. 

1.	 Kifili ʔaaze yooʔi ʔodaata beechchiini ʔafuushshu la daraddaru ,

2.	 ʔodaa ʔafuushshata gagi dagameenno beechchila wole ʔodaachchi ʔafuushsha 
haaliichchi bireeni , ʔetariini, guraani, makkeeni, kani kani ʔagudaara hati ʔasseeni 
kulu ʔataaltaagoore lallisuha.

3.	 ʔodaa ʔafushshata sabbaannuti yooʔi beechiichchi  bireeni, ʔetariini, guraani, makkeeni, 
yitani kultaaga ʔassu.

4.	 ʔodaa ʔafuushshata wole ʔodaachchi ʔafuushsha haalichchi bireeni, ʔetariini guraani, 
makkeeni kani kani ʔagudanoha yitani kultaaga ʔassuha 

 44k’k’i hoguta - ʔaddaddoomata hasula ʔaguddaak’ansu

ʔagut’ant’antaa ʔikko ʔodaata ʔikkora k’awu ʔaddaddoomati yoossa lami misillata 
daglashshak’anti teʔyeeʔiiha k’aaaggi malaltaaga la ʔagut’ansitaaga ʔassiiha kanniichchi 
ʔetarone yooʔi misillata dagilashshak’amooni

25k’k’i Saaminta

 46k’k’i hoguta – bareen  ʔassantaaʔi hoguta

Sabbaannuti bareeni ʔassitaaʔi hogutala bare ʔaaze yooʔi saʔaati lallisaaʔira malaltaaga 
ʔassi kanniichchi ʔatarone yooʔiiha ʔawoonooni.

1.	 Gassimaani, barraani, hawwoorrooni,sup’p’eeni, ʔassantaaʔi hoguta misiliini 
lalliseenaan ʔamaalsiisoonsa.

2.	 Bareeni bareeni galtessa/heʔissa/ ʔaaze roshsha mini hossara la minnata hossaara ma 
ʔassitaagoore t’aʔmiyyessa.

3.	 Misillata k’it’t’aʔeeni misilisi ʔaleeni lallitaaʔi hoguta laʔeenani ʔagudissantasi met’t’uba 
dak’ansu.

4.	 Bari dawura makkisi dawurisi ʔaaze burtukaani dana k’alamata buurti ma sirinynyna 
ʔagudanogoore rosishshessa.

5.	 Hawwoorrutanga darru dawura makkisi ganballa dana k’alamata buurti beezzeeta 
makkisi ma wokti lallisanogoore rosisoonsa.

6.	 ʔisiichchi ʔetaro saʔaati lallisaaʔi malaata sirinynyisi ʔaaze ʔassantaaʔi hoguta lallisaaʔi 
misillani dak’anseenani wuriridisiseenani lallisoonsa.

26k’k’i Saaminta

 47k’k’i hoguta:- Gambaati  kulu

Sabbaannuta mineentassa ʔolloontassa,roshshassa mine bereta ganbaatissa t’awaʔaaga 
ʔassiiha kanniichchi zakkiini yooʔiiha ʔawoontuni

1.	 Sabbaannusi roshsha minnaan gibbe ʔaazi laʔaaga ʔassiyye.laʔaasi wokti gibbe ʔaaze 
dagantaaʔi richchaakkata k’aaggaaga ʔassooni.

2.	 Lank’k’i bari kabaringa beereta hakkaba hakkaba marnoomi, laʔnoomiihu yiteeni 
laʔeenosi sirinyny ma ma richchaakkata laʔogoore t’aʔmiyyesa.

3.	 Kanniichchi zakkini guʔmu sabbaannuti mineentasa la ʔolloonkasa bere bari la kabare 
bari gambatisa kodaan kodaani ʔekku yiti jaalaanootassa t’awaʔaaga ʔassiyye. 

27k’k’i Saaminta

 48k’k’i hoguta – saamintisi baraakkata

Saamintisi baraakkati malaltaaga ʔassiiha kanniichchi zakkiini yooʔiiha ʔawoonooni 

1.	 Wone fidaliini jammari  makkisantooʔi saamintisi baraakkata ʔaffo luuha makkisu, 
( ʔagudissata : wo, wot’aatita ma, magargeba, ka, kamisa, ʔa, ʔabbata kaan kaani 
ʔaguddaara)

2.	 Saamintisi barrata ʔaffo luuha sabbaannoota lallano beechcho suteeni gaʔisiseenani 
baraakkasi daggaaga ʔassu.

3.	 Saamintisi barrata ʔetaraa bireeni ʔawooneeni malaltaaga ʔassu.( ʔagudissata, 
wot’aatita la roshshati jammarta bari, magargebohu saamintisi lamik’k’iha bari kaan 
kaani ʔaguddaaran…



“ʔo” he kifili Roshsha Pirogiraama

96

Saaminta yuu lamala baru yoossiga ʔontu baru wot’aateechchi keeshshi jimaattita ʔiilla hogo 
bari ʔihusila hoffichchutila ʔabbati foolooc’c’eenno bari ʔihusi kuloonsa.

 49k’k’i hoguta:- Gaarro/gate/  kaasimaa kaaddamu/

ʔaddadda gaarro/Gaarro/gate// kaasimaaha maddabi ʔaleeni hikkaranga t’aassaani 
kaassantaaga ʔasseenani haʔroo  richchu makkisi  lallisaaga ʔasseeni kanniichchi ʔataroni 
yooʔi ʔetaraabirita ʔawoonooni.

1.	 Gaarro/gate/ kaassimma , kaasseenno ʔodaatala zeretasi k’it’t’aʔu,

2.	 Buchchu dagamano beechchu malaleeni ʔodaasi buchchini wiinshshitaga ʔassu.

3.	 Hati ʔasseeni wut’t’eennogoore lalliseenani guʔmu sabbaannuti wut’aaga ʔassooni

4.	 Bareeni bareeni ʔassamu yoosi richchu ( ʔagudissata waa ʔagisu yoossaga k’aagisu.

5.	 Bayyabare nap’p’ussa laʔaaga la jaalaanootasa lallisaaga goonsoon.

28k’k’i Saaminta

 50k’k’i hoguta :-ʔichchata ʔichchata

Sabbaannuti nassitaa ʔichcha daglashshata  t’awaʔaaga ʔassiiha kanniichchi zakkiini yooʔi 
ʔetaraabirita ʔawoonooni.

1.	 Kanniichchi worooni yooʔi rugichchu gayiihakiʔne ʔenkeeʔniiha ʔihani sabbaannuti 
nassita ʔichcha daglashshata darajaantassa rossaaga ʔassooni keeʔmibba haalate 
gabbanchooni kuloonsa.

2.	 Katabitoontasi met’t’ubba dak’k’nshu yoossa t’aʔmittuta t’aʔmeenani sabbaannuti 
fank’ashshitaaga ʔassooni

Nassitaa ʔichchata 

Kit’t’u ʔikko ʔichchata ʔitu fayya ʔihota buʔla ʔikkota hogu. Gayinne ʔadda ʔikko jisma 
t’aranynyisu ʔenkeeʔnittota ʔadda ʔadda ʔichcha danu hasissano .karbohayidireettata 
mannoomaatanne hasissano wolk’ata ʔaassitaannera,pirootinuga mik’anne  la niganne 
t’aranynyisaaʔa . k’ibaatinnatu yoossa ʔichchati nap’p’pitaa sabbaannoota hasissano ʔihani 
vayitaaminula maʔidinu fayyimaata haʔlitani t’izanata kantaaʔa. ku ʔichchati fayya ʔinkoota 
metoommata ʔikki haʔlitaaʔa..

guʔma ʔichcha middibi ʔaaze matichchi bataʔyo dagilashshati ʔaazesi ʔaffooʔu ʔikkoranga 
keʔmibba wok’k’ieeni rosisiiha makkannoga ʔichchasi ʔaffaʔi buʔla ʔikko dagilashshaniti 
ʔichchasi middibi ʔaazeti. Sabbaannuti ʔadda ʔadda daglashshata ʔaffo richchu daʔliti 
k’aaggota ʔataaltaaga yeemmara wolk’ata ʔaattara, jismit’aranynyisaara,t’izanata kantaa 
ʔichchata yini gaʔinaansa.

Wolk’ata ʔassitaara(karboohydireti) ʔichcha daglashshata

Wolk’ata ʔassitaara hikkaranga karbohaydireti ʔichchata ʔalap’p’inota, dagundota, hoguta 
ʔassinotala roshshata ronsota, wolk’ata ʔaassitaanne. Wolk’ata ʔaassita ʔichchata 
ruuziichch, ʔalasiichchi, bok’k’ioliichchi, zokkeechchi, shankkor ʔagadichchi, dinnichiichchi, 
malabiichchi, buuriichchi, zayitiichchi, sukkar dinnichiichchi ,waassiichchi moollo laalchchi 
ʔochcholoneechchila kani kani ʔagudaahannuuchchi dagantaaʔa.

mannoomata t’aranynyisa (p’irootiinna) ʔichcha daglashshata 

Jisma t’aranynyissa hikkaranga pirootiini ʔichchati nap’p’inota la fayya ʔinkota ʔassitaara 
jismanne t’aranynyisi hoguta ʔassitaaʔa. mannoomata t’aranynyissa hikkaranga pirootini 
ʔichchata ; maaliichchi hant’abeechchi, k’urc’c’umeechchi buup’p’eechchi, baak’k’ieeliichchi, 
bolok’eechchi, ʔochcholoneechchi, k’eessiichchi, geʔiniichchila ʔaguddaahannuuchchi 
dagantaaʔa.

T’izanaachchi kanta(vaaytaaminnatala maʔidinna) ʔichcha daglashshata

T’izanaachchi ʔagartaaʔi ʔichchata ʔinkaakkanne,mak’aakkanne, goganne t’aranynyala 
fayya ʔassitaanne. T’izanaachchi ʔagartaaʔi ʔichchata; salaat’a, k’oost’a, hamiilu,dabak’uliiga 
yoo kaassimeechchi,maangoochchi, muuziichchi, papayeechchi, burtukaaniichchi, hitine 
laalchiichchi ʔagudaarani.

29k’k’i Saaminta

 51k’k’i hoguta:-sabbaanno hoguta c’immiʔaʔu

ʔoosuti ʔaddadda wokti k’it’t’atooʔi hoguta met’t’ubbati k’it’t’aʔti misili kitaabi k’it’t’aʔeenani 
wolo rosaannooni dooʔrantaaga ʔassiiha kanniichchi ʔatarone yooʔi ʔawoonooni.

1.	 Sabbaannuti ʔaddadda wokti keessooʔiiha, katabbooʔiiha muraaransiti lat’afooʔi 
hoguta c’immiʔasseeni k’it’t’aʔaasu.

2.	 C’immiʔassitooʔi hoguta mato doseen ʔusureeni ʔafuushshitaaga ʔassu.

3.	 K’it’t’eʔi misili kitaabi jaalaannootassa dooʔrantaagala laʔaaga ʔassu

Goofosi hogusi mato ʔafuushsheenno madaddari ʔale beechchiin ʔafuushshitaaga ʔassoon. 

 52k’k’i hoguta:- bari wolliʔeennooha/kalaandara/

Katabammo zamaanisi bari wolliinshi kalaandara shik’k’i ʔasseen kalaandarisi ʔaliichchi 
ʔaganaakkata la baraakkata malalti lallisaaga ʔassiiha kanniichchi ʔetaro yooʔiiha ʔawoonoon

1.	 Zamaanisi tonaasasu ʔagannata ʔetaraabireeni malaltaaga ʔassu.

2.	 Matimato ʔaganaani meʔu baru yoogoore kultaaga ʔassiyye.

3.	 Katabammo bari wolliinshi kalaandara hont’ayiseen kalaandarisi ʔaliichchi baraakkata 
ʔagannata laʔaaga ʔassuha.

30k’k’i Saaminta

 53k’k’i hoguta:-  ʔiteenno wokti ʔassammu yoossa 
fayyima seera

ʔiteenno wokti ʔassammu yoossi fayyima seerrati ( ʔagudissata ʔichaachchi biritala ʔetaro 
ʔangata ʔaaʔlu, ʔintaami ʔichchata ʔaanshu, ʔaguda hoguta) rosic’c’antaaga ʔassiiha 
kanniichchi ʔetaro yooʔi hoguta ʔawoonoon.

1.	 Waah la saamuna hikkaranga t’abaru k’it’t’aʔu.

2.	 Sabbaannuti kifiliichchi ʔabilli fultaaga ʔassu.

3.	 ʔangata k’ufiseeni saamuna ʔulu,beechchiini k’ussu la ʔaaʔleeni lallisu.

4.	 woʔna ʔekku yitoora zakkiini guʔmu rosaannuti kodaan kodaan ʔangassa ʔaaʔlitani 
rosaaga ʔassu .

5.	 goofosi ʔichaachchi biritala ʔetaro ʔangassa saamuniini hikkaranga t’abariini guʔma 
wokti ʔaaʔlu laka ʔitoosi ʔodaata ʔaanshu yoossaga rosisuha.

ʔaagittuta 

Misili roshsha wokti sabbaannuti ʔaddadda woreeggati yoossa .misillata murtaagala lat’t’afaaga,. 
ʔaddadda misillata makkisaagala k’alamata buurtaaga, c’ik’iin ʔagudasi makkissaaga, 
worak’ati ʔertanila murtan ʔaddadda woreeggata makkisu ʔataaltaaga ʔassinaamiiha wokti. 
Misili roshsha wokti  sabbaannuti haʔroo richchu kalak’i ʔenkeeʔnu bargak’itaaʔihaan. 

kan t’iraazi ʔaazeen hoguta ʔassiiha ʔataalsiisano bilaattati ʔafuuʔlitooʔu. Ku bilaattati kan 
bikkiiha  hont’akkooha ʔikko biiha haalatisiga t’aranynyiseenan daglashshau ʔataalamano.

3k’k’i Saaminta

 1k’k’i Misili Roshshata :- Misillata lat’t’afu

“Misillata lat’t’afu” yeennooha ʔassitaaga ʔassiiha kanniichchi ʔataron yooʔi ʔetaraabirita 
ʔawoonoon

�� ʔaddadda misillata ʔassittooʔi gaazeet’aakkata, postarrata, kitaabbata, zamaani 
wolliinshi worak’ati kaan kaani  ʔaguddaara k’it’t’i ʔassu,

�� Sabbaannuti budunaan budunaankassa ʔikki misillata kaartooniin hikkaranga gidgiddaa 
lat’t’affaaga ʔassu  

4k’k’i Saaminta

 2k’k’i Misili Roshshata:- misillata Somaak’ansu

K’aʔeentanne dagantaaʔi ʔaddadda woreeggata muransiteen sabbaannoota 
somaak’ansiteenan fank’alaansiti rossaaga ʔassiiha kanniichchi woroon ʔafuuʔlitooʔi misillata 
ʔagudissa haaliin kanniichchi zakkiin yooʔira ʔetaraa birissa ʔawoonoon.

�� ʔassittooʔi gaazeet’aakkata, postarraata, kitaabbata, zamaani wolliinshi worak’ati kaan 
kaani ʔaguddaara murteenan woreega fushshu,

�� Murteenanta ʔassittooʔi gaazeet’aakkata, postarraata, kitaabbata, zamaani wolliinshi 
worak’ati kaan kaani ʔaguddaara kawona woreega fushsheen sabbaannoota 
lalliisoonsa,

�� Sabbaannuti budunaankassa ʔikki ʔaddadda woreega murtani maʔanaantassa 
ʔafuuʔlitaaga ʔassu,

�� Daʔli somaak’ansee budunu k’eellooha ʔihano, ʔagudissata kanniichchi woroon lamo 
misili haaliin muru ʔataalteenanta. 1abbaannuti rossan martaaga puzila ʔaddadda 
wulaak’at’ammooha ʔassu hasissano. 

 3k’k’i Misili Roshshata :- Misillata Buuru

Rosaannuti rossaaʔi kitaabi ʔaleen k’aʔeentakiʔne dagamano ligibu daglalano beechchu 
misiliin sabbaannuti buurtan rossaaga ʔassiiha kanniichchi woroon ʔafuuʔllee misila ʔagudassa 
haaliin ʔaddadda daglashshata ʔaattaaʔi hogo minna misila ʔaasseensa k’alamata buuru 
rossaaga ʔassoonsa.    

LOSA’N MINE

FOOLIIS XAABA’A

Roshsha mini ʔusuri mini

Hospitaala

Hospitaala

5k’k’i Saaminta

 4k’k’i Misili Roshshata :- mannooma kifilla misila buuru

Rosaannuti rossaa kitaabi ʔaleen ʔaddadda jismi misillaan k’alamata buurtaaga ʔassiiha 
kanniichchi woroon yooʔi ʔafuuʔleeʔi misila ʔagut’t’ansi misila ʔaasseensa buuru rossaaga 
ʔassoon.  

ʔillita ʔarrabita

ʔangata

Sanuta Mac’c’ata

9k’k’i Saaminta

 5k’k’i Misili Roshshata:- Mini foolaamma misila k’alamata 
buuru

�� Rossaannuti rossaaʔi kitaabi ʔaleen ligibe mini foolaamma misili ʔaleen k’alamata 
buurtaaga ʔassiiha kanniichchi woroon yooʔi misili haaliin wolu misiliha ʔaasseenaansa 
k’alamata buuru rossaaga ʔassoon.   

Wusichchu ʔadanchuta

Hant’abeechchuta Saata

Harruuchchuta Faashshu

Hoolchu feʔleechchuta

10k’k’i Saaminta

 6k’k’i Misili roshshata:-  ʔabaroosi wot’aamma hoguta 
ʔassitan lalliisano misila 
k’alamata buuru

�� Rosisaanno roshsha kitaabi ʔaleen ʔabaroosi wot’aammati hoguta ʔattaara lalliisano 
misillaani k’alamata buurtaaga ʔassiiha kanniichchi woroon ʔafuuʔleeʔi misila 
ʔagudissasi haaliin misila ʔaassoonsa.  

ʔana ʔamata

ʔamabeetu ʔamabeettuta

 7k’k’i Misili Roshshata:- ʔaddadda foolaamma Misila 
k’alamata Buuru

Rosaannuti rossaaʔi kitaabeen ligibe foolaamma misillaan k’alamata buurtaaga ʔassuha. 
Kanniichchi woroon yooʔi misili ʔagudissaan misillata ʔaassoonsa.  Buuru rossaaga ʔassoonsa. 

Zoobbeechchu zanooha

Samaaga Gotiichchu 

Gidaanchu ?k’ac’c’ine

ʔabilli Harrita ?awuraariisi

11k’k’i Saaminta

 8k’k’i Misila:- ʔaddadda hak’k’i misila k’alamata buuru

Rosaanno roshsha kitaabeen ʔaddadda hak’k’ misila gindasi, habara, t’ap’alaka jeelisi k’alamata 
buurtaaga ʔassuha. Kanniichchi woroon ʔafuuʔlleeʔi misili ʔagudissa haaliin ʔaassiteensa 
buuru rossaga ʔassiyye.  

Gindaa Habbara

T’aap’a

bobeluta

Laalchu

 9k’k’i Misili Roshshata:- C’ik’iin mini foolaamma 
woreega makkisu

Sabbaannuti kadeemma c’ik’a daglashshak’anti mini foolamma ʔaaziichchi matusi marat’t’i 
woreeggasi makkisu rosaaga ʔasseenan ka nniichchi woroon ʔafuuʔlitoo misila haalate 
kanniichchi ʔetaro yooʔi ʔetaraabirita ʔawonoon.

�� ʔazgaagesi dagantaaʔi woreega makkisiiha ʔihano t’ibba marat’t’i c’ik’a hec’c’een 
k’it’t’aʔu hikkaranga pilaastiinita(fabriiki c’ik’a) yoogoore k’it’t’aʔu

�� C’ik’iin mini foolaamu hatiguta ʔasseennogoore ʔasseen lallisuha

�� Sabbaannuti ʔiittitaaʔi foolaamu marat’aaga laka woreegasi makkisu rosaaga ʔassu.

�� Goofi muummenga ʔassitooʔi woreega kifili jalaannotasa lallisaaga ʔassu. 

13k’k’i Saaminta

 10k’k’i misili roshshata:- Takitakkitiin fidallata 
  somaak’ansu

Rosaannuti roshsha kitaabi ʔaleen taktakkiti ʔassitan rossaaga ʔassiteen haʔllaak’k’mmessa.

Rosisaanno roshsha kitaabeen kanniichchi woroon hont’akkoo ʔagudissa haalatiin taktakkitiin 
ʔassantoo maarata dak’k’nsiteenan ʔaddadda fidallata malaltaaga ʔassiyye.

 11k’k’i Misili Roshshata :- C’ik’iin woreeggata  Makkisu

C’ik’a kaddeen sabbaannoota ʔassoon mini ʔaazi ʔodaata fank’alaansiti makkissaaga ʔassoon. 
ʔodaasi marichchiiha daglltaaga kultaaga goonsiyyessa. Kanniichchi woron yoo ʔetaraabirita 
zakkiseenani ʔawoonsoonsa.    

1.	 Kadeemma c’ik’a k’it’t’i ʔaʔu,

2.	 Kadeemma c’ik’a sabbaannoota ʔaassu , 

3.	 C’ik’iichchi mini ʔodaata hatti makkiseennogoore lalliisu,

4.	 Sabbaannuti laʔooʔi haalatiin hasoo mini ʔodaata makkisu rossaaga daglalasi 
t’awaʔaaga ʔassu,

5.	 ʔassitooʔi hoguta jaalaannotassa lalliissaaga ʔassoon.

15k’k’i Saaminta

 12k’k’i Misili Roshshata :- Worak’attata Muraaransu

Danusi ʔaddadda ʔikko worak’ati sabbaannoota ʔaasseenan mak’asiin murtani waajjo 
worak’ateen latt’t’affaaga ʔassooni. Kanniichchi zakkiin yooʔi ʔetaraabirita ʔawoonoon.

1.	 Danusi ʔaddadda ʔikko worak’atilaka mak’asa k’it’t’i ʔaʔu,

2.	 Worak’atisii mak’asasii sabbaannoota ʔaassu,

3.	 Danusi ʔaddadda ʔikko worak’ati makasiin murteenan waajjo wrak’ati ʔaleen lat’t’afeen 
sabbaannoota lalliisu,

4.	 Sabbaannuti laʔoo haaliin danusi ʔaddadda ʔikko worak’ati makasiin murtan waajjo 
wrak’ati ʔaleen lat’t’affan rossaaga ʔassu. 

 13k’k’i Misili Roshshata :- C’ik’iin Fidallata Makkisu

Kadammo c’ikiin sabbaannuti Fidallata makkisaaga ʔassoon; kanniichch zakkiin yoo 
ʔetaraabirita ʔawoonooni.

1.	 Kadeemma c’ik’a k’it’t’i  ʔaʔau,

2.	 Kadeemma c’ik’a k’it’t’i  ʔaʔeen sabbaannoota ʔaassu,

3.	 ʔassitooʔi hoguta jaalaannotassa lalliissaaga ʔassoon.

4.	 Sabbaannuti laʔooʔi haalatiin hasoo fidallata makkisu rossaaga ʔassu,

5.	 ʔassitooʔi fidallata jaalaannootassa lallisaaga ʔassoon.

 14k’k’i Misili Roshshata :- Woreeggata Mureen 
   Somaak’ansu

ʔaddadda woreeggata kaartooni ʔaleen makkisoon maarase gaffarooʔnnaan muraaransitan 
somaak’ansu rossaaga haʔloonsa. Kanniichchi zakkiin yooʔi ʔetaraabirita ʔawooneenan 
rosisoonsa.

1.	 Kaartoonhaa Mak’asahaa k’it’t’i ʔaʔu,

2.	 Kanniichchi zakkiin yoo ʔagudissa haaliin ʔaddadda woreeggata kaartooni ʔaleen 
makkisu ; maarase zakkiseen muru,

3.	  Muraarammo worak’ati somaak’anseenan lalliisuha,

4.	 Sabbaannuti laʔoo haaliin kaartoona muraransitan hassoo woreeggata makkissaaga 
ʔassuha. 

5.	 makkisooʔi woreeggata kifili jaallaatassa ma makkisooga kultaaga ʔassuha. 

  

 

 15k’k’i Misli Roshshata :-Tangiraamiin  mini ʔodaata 
  Somaak’ansu 

Mislata daglashshak’ameenan ʔaddadda woreeggata somaak’anseenan mini ʔodaata 
makkissaaga haʔloonsa. Kanniichchi ʔateron  ʔetaraabirita ʔagareen ʔassisoonsa, Taangiraama 
daglashshak’anteenan kanniichch woroon hont’akko ʔagudissa haaliin ʔasseenan ʔodaata 
makkissaaga assuha. 

1.	 Misila muraarammooha k’it’t’i ʔassu,

2.	 Woregata sabbaannoota ʔaassu,

3.	 Kanniichchi zakkiin hont’akko ʔagudissa haaliin taangiraammi muraarammooha 
daglashshak’anti ʔaddadda woreeggata makkiseennoga ʔasseen lalliisuha,

4.	 Sabbaannuti laʔoo haaliin hassoo woreeggata ʔassu rossuni.

5.	 Makkissoo woreeggata kifili jaalaannootassa lalliissaaga ʔassu.   

17k’k’i Saaminta

 16k’k’i Misili Roshshata :- doseen  woreeggata Makkisu

Kaartoonaha ʔafsiiseenno richchuhaa daglashshak’ameenan muraarammo worak’ati kaartooni 
ʔaleen lat’t’afeenan woreeggata fushshahaa rossaaga ʔassu 

1.	 Kaartoonahaa worak’atihaa ʔap’p’aak’anseenno richchuhaa k’it’t’i  ʔaʔu,

2.	 ʔodaasi sabbaannuta buduniin ʔafuushsheenan beehu,

3.	 ʔaliin yooʔi ʔodaata daglashshak’anti muraarammo worak’ati ʔaleen lat’t’affeen 
lalliisoon,

4.	 Laʔooʔi haalatiin woreega fushshitan lat’t’affan rossaagaaga ʔasu,

5.	 ʔassittoosi richchu kifili jaallaatassa lalliisuni.

18k’k’i Saaminta

 17k’k’i Misili Roshshata:-Fidallata Muraaransula 
  Somaak’ansu

Kaardi ʔaleen yooʔi katabantooʔi richchaakkata muraaranseenanii keeʔmmitiibba kalaammata 
makkissaaga haʔllaak’amoonsa.      

1.	 Kaardi ʔaleen katabeemma fidallaata mak’asahaa, ʔafsiiseenno richchuhaa k’it’t’i ʔaʔu,

2.	 Kaardi ʔaleen katabeemma fidallaata mak’asahaa, ʔafsiiseenno richchuhaa 
sabbaannoota ʔassu,

3.	 Fidallata mureen keeʔmmitibba kalaammata ʔasseen lalliisu,

4.	 Laʔoohaaliin kaardi ʔaleen katabantoo fidallata mureenananii dak’k’nsitan makkissaaga 
ʔassu,

27k’k’i Saaminta

 18k’k’i Misili Roshshata:- Jiʔoomeetiri woreeggata 
  Makkisu

Worak’ati ʔeraaranseenanii Muraaranseenanii  ʔaddadda woreeggata makkissaaga ʔatteenan 
jiʔomeetiri buʔla ʔetaraabirita  daggaaga ʔassiiha kanniichchi woroon yoo ʔetaraabirita 
ʔawoonooni.

1.	 Worak’ati, ʔirsaasa, mak’asa, laap’p’isa, maarata fiileenno ʔodaataa kaan kaan 
ʔaguddaara k’it’t’I ʔaʔu,

2.	 Worak’ati dagalshshak’ameen jiʔomeetiri woreeggata ʔagudissata woreega, sasu 
madihaa Shoolu madihaa kaan ʔaguddaa woreeggata lat’t’aeenanii muraaranseenanii 
k’t’t’i ʔasseennoga lalliisoonsa,

3.	 ʔisiichchi zakiin guʔmu sabbaannunti laʔooʔi haalatiin worak’ati ʔeraaransitanii 
muraaransitani woreeggata makkissaaʔa,

30k’k’i Saaminta

 19k’k’i Misili Roshshata: Wolliinshaakkaan Misila 
 Makkisu

Wolliinsha daglashshak’antan misilasi makkissaaga ʔassooni. 

1.	 Guʔmu sabbaannuti loorsiti 3 wolliinshaa 8 wolliinsha daftarissa ʔaleen misilasi keeshshi 

2.	 3 wolliinshiin manni mac’c’ata, 8 wolliinshiin ʔadane misila keessaaga lalliisu,

3.	 Milasi ʔaddadda bare bargiti bargiti keessaaga ʔassuha,

4.	 Misili lalliiseenno buruusha daglashshak’anti k’alamata buurtaaga ʔassuha,

5.	 Kanni beellunka k’aʔeentassa laʔaa richchaakkata misiliin hikkranga woreegiin 
ʔafuushshitaaga ʔassooni,

6.	 Wolu sirinynyihaa makkanoga laʔeen ʔetaraabirita ssa kultaaga wokti ʔaassoonsa.

31k’k’i Saaminta

 20k’k’i Misili Roshshata:- yimeechchutila ʔilasee

Kanniichchi ʔaterone  yoo 6 misila sabbaannoota beheenan misillasi  buurtaagaa misiliichchisi 
keʔi heessusi kultaaga haʔloonsa  

5 6

3 4

1 2

5 6

3 4

1 2

5 6

3 4

1 2

5 6

3 4

1 2

5 6

3 4

1 2

5 6

3 4

1 2

 21k’k’i :- Hak’k’uuchchosi nap’p’i taariika

Kanniichchi ʔaterone yoo misili sabbaannoota ʔassitan k’alamata buurtaagaa misilisi heessuta 
kultaaga dikkisooonsa,    

ʔaagittuta

Kani t’iraazi ʔaazeen  kifili ʔaazi hoguta ʔassiiha ʔatalsisano bilaattati ʔafuuʔlitooʔu.  .ku kifili 
ʔaazi ʔalashshati saamintisi ʔaaze rossani yooʔi ʔenkeeʔnu/ʔataalu/ t’aranynyisi lenk’eek’u 
bichcha ʔiyuʔna buʔla ʔikko roshsha bilaatihaan.bargaminga ʔalashshasi buduniin ʔasseenno 
beechchiiha sabbaannusi buduniini rosila ʔassi ʔenkeeʔnu, ʔataali laʔittuta bargak’itaaʔa. 

Wona guʔmu ʔalap’p’aanchu ʔalashshasi seera dagusi hat’ararre. ʔalashshasi beechchiini 
ʔalap’p’u la ʔalap’p’uhoogu ʔeebano daglashshatala miirata ʔenkeeʔnishshesa/kullessa/. 
ʔisiichchi ʔetaro ʔalashshasi wokti hont’ayeeni laʔeenani hasishsho laʔittuta/ʔetaraabirita / 
ʔaassoonsa. guʔmu ʔalashshati gayisi ʔikko lallano ʔalap’p’eenno haalatu ʔaassammosibiiha 
ʔaassammosi richchu hikkaranga tizaazisi/seerasi ʔawoonynye.

Kan t’iraazi ʔaaze hoguta ʔassiiha ʔatalsisaaʔi bilaattati ʔafuuʔlitooʔu. ku bilaattati kan bikki 
hont’akkooha ʔikkobiiha woktisi haalatiga t’aranynyiseen/k’owaak’anseen/ daglashshau 
ʔataleeno.   

1k’k’i saaminta

 1k’k’i ʔalashshata:— mi moc’ooc’c’amohiʔne?

Sabbaannuti tashshitila ʔajjabisic’i moc’ooc’c’ittuta malaltota kanniichchi ʔetaro yooʔi 
ʔetaraabirita ʔawoonoon.

1.	 ʔalashshasi moc’ooc’c’amossa richchitanne ʔihusi sabbaannoota kulu.

2.	 Sabbaannuti daru dawura makkisi miinissa ganbaluuhiba zayisi ʔafuuʔlitaaga t’aʔmu,

3.	 ʔaddadda moc’ooc’c’ammossa moc’ooc’c’ittuta gaʔitaaga ʔoossuta t’aʔmu ʔagudissata 
ʔamuʔru,t’ijju,tashshiti, mundinuta, waajju,)

4.	 Kanniichchi ʔetaro  yooʔira kuleenani ʔasseeni lalliisu.

•• k’awu bikka moc’ooc’c’ittuta misiliini lallisu (ʔagudissata: tashshiti, shaazanata, 
ʔamuuʔrita, waajjuk’ansha, kani kani ʔagudaara…)

•• sabbaannuti misilisi ʔale lallanossa moc’ooc’c’ittuta gammataaga ʔassu.

5.	 guʔmu sabbaannuti kodan kodan ʔaddadda moc’ooc’c’ittusa ʔagudisi lallisaaga ʔassu.

ʔamaaʔlameenno  t’aʔmittuta

�� ʔalashshasi hatigootak’k’ie? miiha?

�� ʔalashshaachchi ma rosseeni?

�� ʔalashshasi ʔalap’p’iiha ma ma ʔassu hasissano?

�� mi mi mundisisanehiʔne? minga shaazisanehiʔne?

 2k’k’i ʔalashshata:- wolliinshi loottuta(wolliinshaakkata 
dak’aak’ansu)

“wolliinshi loottuta(wolliinshaakkata dak’aak’ansu” yano ʔalashshata ʔalap’p’iiha kanniichchi 
ʔetaro  yooʔi ʔetaraabirita ʔawoonoon

1.	 Sabbaannuti 4-6 buduniini buduniini ʔafuushshu.

2.	 Hit’a guʔma buduniiha ʔaassu

3.	 Muraaranto k’ut’t’urrata sant’arazhzha ʔale yooʔi k’ut’uriini met’t’ubba dak’anseenani 
ʔalashshasi sabbaannoota lalliisu,

4.	 Sabbaannuti laʔoosi haali wolliinshaakkata gaʔitani dak’ansiti malaltaaga ʔassu  

ʔamaaʔlameenno t’aʔmittuta 

1.	 ʔalashshasi ʔiittiteeni? Miiha?

2.	 ʔalashshasi ʔalap’p’iha ma ma ʔassu hasissano?

4k’k’i saaminta

 3k’k’i ʔalashshata:-   ʔaddadda ʔumuri ʔaaze yooʔi manni 
laagata malalu

“ʔaddadda ʔumuri ʔaaze yooʔi manni laagata malalu” yano ʔalashshata ʔalap’p’iiha kanniichchi 
ʔetaro yooʔi ʔetaraabirita  ʔawoonoon.

1.	 Wonaa ʔaddadda ʔumuri ʔaaze yooʔi manni laagata moc’ooc’c’c’iti malaltaaga 
t’aʔmooni ʔagudissata:- baalik’k’i, mereeraanchu, wodallichchu, sabbeechchu, 
meʔaata, labbaha,kani kani ʔagudaara…

2.	 Kani haaliini ʔaddadda ʔumuri ʔaaze yooʔi manni laagata ʔagut’ansitaaga ʔassu,

3.	 Sabbannuti ʔagudissaaʔi haalatiini kodaan kodaan yooʔi laagata moc’ooc’c’issaaga 
ʔasseenani wolu sabbaannutinga ʔaye laagata ʔikkoga t’awaʔaaga ʔassooni .

ʔamaaʔlameenno t’aʔmittuta  

1.	 ʔalashshasi hatigutak’k’ie? miiha?

2.	 ʔalashaachchisi ma daggeeni?

3.	 ʔalashshasi k’eeliiha ma ma ʔassu hasissano?

7k’k’i saaminta

 4k’k’i ʔalashshata: ʔijaari ʔalashshata

“ʔijaari  ʔalashshata”yano ʔalashshata ʔalap’p’iiha kanniichchi  ʔetaro yooʔi ʔetaraabirita   
ʔawoonoon.

�� Sabbaannuta 3-4 budunaan ʔikki ʔafuuʔlitaaga ʔassu.

�� ʔijaari ʔalashshaata daglalano ʔaddadda ʔodaata ʔagudissata:- somak’anta laaskittata 
, ʔalale ʔikko  t’aawula  k’ac’aannu zangaakkata  ʔagudaara buduniiha ʔaassu .

�� Sabbaannuti budunaani ʔikki ʔaddadda richchakkata ʔijaartaaga ʔassu.

�� ʔijaartoosi richchu kifili jaalaannoota lallisaaga ʔassu.

ʔamaaʔlameenno t’aʔmittuta

1.	 ʔalashshasi hatigutak’k’ie?

2.	 ʔalashshasi k’eeliiha ma ma ʔassu hasissano?

8k’k’i saaminta

 5k’k’i ʔalashshata:-c’immitaakkata wurirridisu 

“c’immitaakkata wurirridisu”yano ʔalashshata ʔalap’p’iiha kanniichchi ʔetaro  yooʔiiha  
ʔetaraabirita ʔawoonoon.

��  woreeggata ,ganc’c’ata, firiirruta ʔagudaara lamu lamu meerchaakkata buduniini 
ʔafuushsheenani sabbaannoota beehooni.

�� Sabbaannuti ʔaassemmassa meerchiini ʔaassemasa lamu ʔootata (c’immiti) ʔassitaaga 
kulu.

�� Kanniichchi ʔetaro lamo ʔootaani hassooʔi  bikka  woreeggata , ganc’c’ata, firiiruta kani 
kani ʔagudaara wortaaga ʔassu.

�� ʔisiichchinga lamu ʔassitoo  ʔootata madini madini ʔafuushshitaaga ʔoota ʔootantasi 
ʔaaze yooʔi wollaʔantaaʔira  wollaʔuhani.

�� ʔisiichchinga hakku ʔootati ligibu wollaʔantaaʔi richchaakkati yoossiga hakku ʔootati 
k’awu wollaʔamano richchakkati yoossiga t’aʔmoonsa.

�� ʔisiichchi ʔetaro hakku c’immitu bataʔanogoore ,hakku c’immitu hoffaʔanogoore 
hikkaranga k’it’t’u ʔikkoga ʔamaʔlantaaga ʔassu.c’immitisi wuriridisiseenani kifilissa 
jaalaannoota t’awaʔaaga goonsoon.

�� Ka t’aranynyisi roshshata bargiti ʔassitani c’immiti ʔassila wuriridisisaa buʔla ʔikko 
ʔetaraabirita  rossaaga ʔassiyye.

ʔamaaʔlameenno T’aʔmittuta 

1.	 ʔalashshasi hatigootik’k’ie? miiha?

2.	 ʔalashshaachchisi ma daggeeni?

3.	 ʔalashshasi k’eelihia ma ma ʔassu hasissano 

9k’k’i saaminta

 6k’k’i ʔalashshata:- miirtaʔyo manna dikkisu

“miirtaʔyo manna dikkisu” yano ʔalashshata ʔalap’p’iiha kanniichchi ʔetaro  yooʔi ʔetaraabirita 
ʔawoonoon.

1.	 Sabbaannoochchi matu miirtaʔyooha ʔagujji:-burc’uk’uti murtoosiga , godabu 
t’izhzhosiga , kani kani ʔagudaara ʔikki lallissaaga ʔassu.

2.	 Wolu jaalaannuti wok’k’a  higgani miirtaʔyooha  laʔaaga ʔagudiseenan wona hont’akki 
ma ʔikkogoore t’aʔmeennoga, wonee dikkishshata ʔaassitaaga kulu.

3.	 Hasishshi dagamoochchi ʔannannoota  t’awaʔaaga ʔassu.

4.	 miirtaʔyo sabbo ʔannaannuti ʔameeti c’uulissa haʔlitaaga ʔassu.

ʔamaaʔlameenno t’aʔmittuta

1.	 ʔalashshasi hatigutak’k’ie? miiha?

2.	 ʔalashshaachchisi ma daggeen?

3.	 ʔalashshasi k’eeliiha ma ma ʔassu hasissano?

11k’k’i saaminta

 7k’k’i ʔalashshata:- ʔabaroosi wot’aamma hoguta

“ʔabaroosi wot’aamma hoguta”yano ʔalashshata ʔalap’p’iiha kanniichchi ʔetaro yooʔi 
ʔetaraabirita ʔawoonoon

1.	 Sabbaannuti buduniini buduniini ʔikki ʔaddadda ʔabaroosi wot’aamma hoguta 
beek’k’ntuni (ʔama, ʔanni., ʔooso la wolu),

2.	 Beek’anto ʔabaroosi hogo haali ʔaguddi ʔalap’p’u rosic’c’antaaga ʔassu.

3.	 Rosic’c’anto haalate kifili jaalaannoota ʔabaroosi ʔagudi ʔalashshata lallisaaga ʔassu.

ʔamaaʔlameenno t’aʔmittuta
1.	 ʔalashshasi hatigutak’i? miiha?

2.	 ʔalashshaachchisi ma ʔenkeeʔniteen?

3.	 ʔalashasi k’eeliiha maha maha ʔassu hasisanehiʔne?

 8k’k’i ʔalashshata :- gebee ʔalashshata 

“gebee ʔalashshata” yano ʔalashshata ʔalap’p’iiha kanniichchi ʔetaro yooʔi ʔetaraabirita  
ʔawoonoon.

1.	 Sabbaannuti buduniin buduniini ʔikki matu bikku hiraannuta matu bikku hiʔraanchu 
ʔikkaaga ʔassu.

2.	 hiʔrannootaa ʔikki hiraannoota ʔaddadda birri nootta ʔaassu.

3.	 Hiraannuti hirtaa ʔaddadda richchaakkata ʔaffi hont’akaaga ʔassu (ʔagudissata:- 
ʔirsaasa, k’alamata, kibiriti k’afuta, ʔaddadda habarrata, ganc’c’ata kani kani ʔagudaara)

4.	 ʔetaro  sabbaannuti hassooʔi ʔodaata t’aʔmiti hiʔru  rosic’c’antaaga ʔassu.

ʔamaaʔlameenno t’aʔmittuta

1.	 ʔalashshasi hatigutak’k’i? miiha?

2.	 ʔalashshaachchisi ma rosseeni?

3.	 ʔalashshasi k’eeliiha ma ma ʔassu hasissano?

13k’k’i saaminta

 9k’k’i  ʔalashshata:- fidali wot’ita

“fidali wot’tita ”yano ʔalashshata ʔalap’p’iiha kanniichchi ʔetaro  yooʔi ʔetaraabirita ʔawoonoon.  
sabbaannuti fidala dagula yeemmasi fidaliini jammartaaʔi kalaammata k’aaggaaga  ʔassu.

1.	 “laʔye! Matu disti wot’iti  yooʔe  kiʔne ʔaaziichchi meʔukkiʔne wot’ta ʔitteentaaʔa?  ku 
fidalu keessahaani teessu wot’ta  ʔulansaami ʔisiichchi ʔetaro ʔilleʔe ʔiffishshi matu 
fidala huzuuzaami” hinde ʔaʔnu keessa ʔulteenantaaha  ʔagujje ; wot’isi k’ammashshe 
. k’imammata wortaara ʔagujje. ʔetaronga ʔaʔnu wot’chchisi  fidali caarda fushsheenani 
(filashshasi) ʔangani ʔafooni.

2.	 Kaardisi ʔaleeni sabbaannuti ma ʔagudano fidalu yoogoore sabbaannuta t’aʔmooni 
. ʔisiichchi ʔetaro sabbaannuti fidallasi daggaaga ʔassu“kani fidaliini jammarano 
kalaammata ʔayi sawwota ʔataalano ?” yeenani t’aʔmoonsa.

3.	 Sabbannuti ʔagut’anta fidallani sawwitoosi kalaammata gaʔitaaʔa. ʔannunga ka fidallata 
luuhi ʔale katabbeeni fidallasi ʔadda lallishshe sabbaannusi kuni ʔorisanossara k’awu 
ʔagudissata ʔasseeni haʔlaak’amoon.

4.	 Sabbannusi laʔoosi haalate kodaan kodaan dit’i ʔaaze yooʔi woli fidallata keesu 
jammartuni.

5.	 Sabbaannuti roshsha kifili ʔaaze zayitaagala keessooʔi fidallaani jammarano ʔikko 
richchu hasssi daggaaga ʔassooni.

6.	 Sabbaannuti kalaammata rosu jammartaara kalaamma wot’ta k’it’ataaʔa. roshsha kifili 
ʔaaze yooʔi rosaannuta gaʔeennosa suʔma daglashshau ʔataaleenno.

ʔamaaʔlameenno t’aʔmittuta

Sabbaannuti fidali wot’ʔi ʔalashshata ʔalap’p’iiha ʔaddadda fidali dana malaltani fidallantasi 
jammartaaʔi kalaammata gaʔitaaga t’aʔmoonsa.

 10k’k’i ʔalashshata:- ʔodaa wolliinshi maarata

�� “ʔodaa wolliinshi maarata”yano   ʔalashshata ʔalabisiseenani ʔaddadda ʔodaata daniini 
daniini ʔafuushshu rosaaga ʔassoon.

�� “ʔodaa wolliinshi maarata” yano ʔalashshata ʔalap’p’iiha kanniichchi ʔetaro yooʔi 
ʔetaraabirita ʔawoonooni .

�� Sabbaannuti kaardissa ʔale yooʔi k’ut’uri ʔaaze ʔagut’amanno k’ut’uru yoossa ʔodaata 
c’immi ʔattani wolliinshi maarata makkisaaʔa 

1.	 Mati ʔalashshata ʔalap’p’inota! ʔalesi k’ut’uru yoosi kaarda ʔaassinaami. Kaardusi 
lallisanehiʔne richchu ʔaddaddasi c’immaʔu yoohiʔne ʔagudissata kaardusi ʔaleenkasi 
matu richchu yoosiichchi mati ʔodaati lamu richchu yoosiichchi lami ʔodaata 
c’immiʔatteenataaha ʔihano. guʔmiikkakiʔne ʔaaggohiʔne

2.	 Wolliinshi kaardaakkata ʔaassiteensa sabbaannuti ʔodaasi c’immiʔassitaaga ʔassooni.

3.	 Matora kaani ʔassittoochchi kaardisila ʔodaantassa wolliinshi maarata kalak’aaga 
haʔloonsa. “hakku maarati birita dagantaaʔa? k’ut’t’urraachchisi ʔabba k’awu hakkanniti? 
ʔodaachchisi ʔabba t’ishshi k’awu k’ut’uri c’immiʔyo ʔayeeti?”

4.	 Mato wolliinshi kaarda birita ʔeebenani beechchonkasi goofisi gura madi ʔodaa madiini  
k’ut’urisi ʔuullaani ʔaffuushshitaaʔa.

5.	 ʔisiichchi ʔetaro lamu c’immiʔattooʔi ʔodaata c’immi ʔattooʔi kaardaakkatala ʔodaata 
wone ʔodaachchi make ʔaddini ʔafuushshitaaga ʔassooni.

6.	 guʔmu kaardaakkati gat’isi maara ʔaazi ʔameettota ʔiilla bargeenani ʔassooni.

7.	 Kaardisibala ʔodaasi lalliseenani sabbaannuta wollaʔooni. ʔagudissata:matik’k’i 
wolliinshiba lalliseenani matu yooni ʔisiichchci ʔetaro sabbeechchu c’immiʔyo lalliseeni 
suʔmini gaʔooni. ʔetaronga lamik’k’i wolliinshiiba lalliseeni zakkininga lamo ʔodaaba 
lalliiseenani lamo ʔodaasi suʔma gaʔituni.

8.	  Kaani ʔassitoochchi ʔetaro sabbaannuti ʔodaata daggoo beechcho fank’ashshiti 
ʔafuushshitaaga ʔasseeni k’ut’uri kaardaakkata fank’ashshitaaga ʔassooni

 ʔamaaʔlameenno t’aʔmittuta

Sabbaannuti kaardisa ʔale yooʔi k’ut’uri kifili ʔaaze ʔagut’amano k’ut’uru yoossa ʔodaata 
c’immiʔassi k’ut’uri maarata ʔassitaaga t’aʔmoon.

 11k’k’i ʔalashshata:— fidala tup’p’eenno ʔalashshata

“fidala t’up’p’eenno ʔalashshata”yano ʔalashshata ʔalap’p’iiha kanniichchi ʔetaro yooʔi 
ʔetaraabirisi ʔawoonooni.

Sabbaannuti tup’p’eenno ʔalashshata ʔalap’p’enanila fidallata guʔma fidali laagata gaʔitani 
ʔalap’p’itaaga ʔassooni.

1.	 Sasu shoolu madu yoosi t’arap’p’eeza ʔuulla ʔale kifili ʔaaze chookiini hikkaranga 
buchchi ʔale keeshshe. guʔma shoolo madi ʔaaze matu fidala ʔafuushshituni. 

	 ʔagudissata

Ta SHa K’a 

2.	 Kanniichchi ʔetaro yooʔi ʔalashsha seera sabbaannoota biyaana ʔassooni. “teesu  
ʔalashshasi ʔalap’p’inaami guʔmunkunne tup’p’inaamira shoolo madisi ʔale matu 
fidala tup’p’iteenanta guʔma ʔale tup’p’iyiteenantara fidalasi laagata gottiʔatteeni 
gaʔiteenanta”

3.	 Wonaa shoolu madi ʔaazi kaddeenani lalliseenila “TA”ye fidala yiteenanta. ʔisichchinga 
zakkisi  t’up’peenno shoolu  madu yoosi “SHA” yeenani goofoontasi shoolu madi 
tup’p’eenani “K’A”ye fidala yiteenanta.

4.	 guʔmu sabbaannuti lik’alak’antaaga ʔassiyye.kaani ʔassu ʔataaltoo sabbaannuta 
galatic’c’iyyessa ;kani bargiti bargiti ʔassitaaga goonsiyyesa.

ʔamaaʔlameenno t’aʔmittuta     

Sabbaannuti tup’p’eenno ʔalashshata ʔalap’p’itani fidallata la guʔma fidali laagata gaʔitani 
ʔalap’p’itaaga t’aʔmoonsa?

14k’k’i saaminta

 12k’k’i ʔalashshata:-  doominoon wolliinshshaakkata 
dak’ansu

“doominoon wolliinshshaakkata dak’ansu ” yano ʔalashshata ʔalabsiiseenanwolliinshshakka 
mereero yooʔi dak’ansha ʔenkeeʔnitaaga ʔassooni.

Rosisaanchu sabbaannusi ʔonto buduna ʔafuushsheenani wolliinshaakkata , dak’anshassa 
sabbaannoota t’arap’p’eeza t’arap’p’eezassa  beehooni, ʔisiichchi ʔetaro wonaa samsaʔma 
ʔaasseenanila ʔalap’peennosiga lalliseenani haʔlansha ʔaassu. Kani haale ʔalap’p’itani 
ʔaddadda misillata lallisaaga ʔassu.

ʔamaalita

Wolliinshi ʔilansha ʔalabsiiseenanwolliinshaakkata  malaltaaga t’ʔmooni?

Hasaawwasi c’immiti:-

wolliinshi ʔilanshaakkata ʔalabsiiseenanwolliinshaakkata malalussa hat’araru(meezaanu):

 13k’k’i ʔalashshata :-woreeggatala k’alammata dak’ansu

Woreeggatala k’alammata  dak’ansi ʔalashshata mato richchi mereero yooʔi ʔilansha dagaaga 
ʔassu. “woreeggatala k’alammata  dak’ansu” yano ʔalashshata ʔalap’p’iiha kanniichchi ʔetari 
ʔetaraabirita  ʔawoonooni.

sabbaannuta lewo buduna beehu guʔma buduniiha ʔaddadda  dana woreeggata hitigunta 
ʔaddaddu danu yoossa muraarramoha beeheenani ʔisiichchini

1.	 ʔaguda woreegataaʔagudano daniini dak’ansu .

2.	 ʔaddadda woreeggata ʔikkora met’t’u danu yoossara dak’ansu.

3.	 ʔaddadda danu yoosi ʔikkora met’t’u dana woreegu yoossara bargeeni dak’ansu 
ʔataltaaga ʔassu. Hec’c’i dak’ansu ʔataloohu k’eelaanchu ʔihano.  

ʔamaaʔlameenno t’aʔmittuta

Woreeggata la dana dak’k’nsi ʔalashshata ʔalabsiiseenanʔodaa mereerooni yooʔi ʔilanshsha 
t’aʔmooni.

15k’k’i saaminta

 14k’k’i ʔalashshata :- fidallata hochchu

“fidallata hochchu” yano ʔalashshata ʔalabsiiseenanfidalisi dana malaltaaga ʔassooni.
ka ʔalashshata ʔalap’p’iiha kanniichchi ʔetaro yooʔi ʔetaraabireeni ʔawoonuha.guʔmu 
sabbeechchu fidalu yooʔi  kaarda toggila ʔagudaak’amano fidala yooʔi wolo sabboo ʔaffo 
kaardini met’t’ubba dak’ansano. 

�� Jammarichchinne birita guʔma fidaliiha lamu kaardaakkata k’it’t’aʔnaami;

�� guʔmu sabbeechchiha matu kaarda ʔaassooni.(fidalaachchisi bataʔooʔi ligibu 
sabbaannuti yoogoore ,guʔma sabbeha ʔiyano kaardaakkata heʔohiʔneta ʔilla 
fidallachchisi matu bikka fidallata bargeeni k’it’t’;aʔu. guʔmu fidalunku k’it’t’u wolliinshu 
heʔanoosiga ʔassu.

�� Sabbaannuti dawura ʔikki matu fidalu yoossa teesu kifili ʔaaze zahansiteenila 
kiʔnehannini ʔagut’amanooha dagge. ʔagut’anto fidallati yoossaga hat’arariha 
kaardakkasi t’umaga laʔooni.

�� Wona buduna makkisi yooʔi sabbaannuta galatic’c’iteeni 2k’k’i, 3k’k’i, 4k’k’i kani kani 
ʔaguda zuura zayiti ʔameeta sabbaannuti suʔmasa kultuni.guʔma sabbaannuta 
galatic’c’iyye.

�� guʔmu bununku kaadaakkata lallisanogala yoossa fidallata hikkaranga rosisaanchu 
rosibba fidallata suʔmasa kulosata ʔataalano.

�� kaardaakkasi lik’alak’eeni bargiti wone hogunta ʔassituni. 15-20dak’k’iik’ata ʔiilla 
hikkaranga sabbaannuti hasso bikka ʔassituni

ʔamaaʔlameenno t’aʔmittuta

Fidallata bachchu yano ʔalashshata ʔalap’p’enani fidali dana malalu ʔataalusa t’aʔmooni?

17k’k’i saaminta

 15k’k’i ʔalashshata:- woreega ʔagudano beechcho woru

Pazillata somaak’anseenan “Woreega ʔagudano beechcho wori ʔalashshata” ʔalabsiiseenan 
beechchisi likki mereero woreenani ʔassu. Ka ʔalashshata dagiiha kanniichchi ʔetaro yooʔi 
ʔetaraabirita ʔawoonoon.

1.	 Woreega ʔagudano beechcho ʔafuushshi ʔalashshata ʔagudissata:- ʔadananeeha, 
wushaaha, mini kani kani ʔagudaara k’it’t’iʔassu.

2.	 Woreegga suʔmu lallisu.

3.	 Sabbaannuti laʔooʔi haalatiini makkisaaga ʔassu.

ʔamaaʔlameenno t’aʔmittuta

Ma ma dana woreeggata daggeenani?

18k’k’i saaminta

 16k’k’i ʔalashshata:- Seennafo K’arc’aata

“Seennafo k’arc’aata” yano ʔalashshata ʔalap’p’iiha ʔasseenan fidallaan kalaammata 
makkissaaga haʔloonsa. Ka ʔalashshata ʔalap’p’iiha kanniichchi ʔetaro yooʔi ʔetaraabirita 
ʔawoonoon. 

1.	 6-10 ʔaddadda ʔodaata k’it’t’iʔaʔeen c’immiʔaʔeenan k’arc’aataan hikkaranga saat’ini 
ʔaazeen ʔafuushshu,

2.	 Sabbaannuti kiʔne bireen hikkaranga saffa ʔuuritaaga ʔassu,

3.	 Seennafi kalaamata ʔalashshata ʔalap’p’inotaati k’arc’aati madiin hingotaati. Mati 
kalaamata yaammira k’arc’aati ʔaazeen seennafu hikkan kalaamaan jammarano 
richchu ʔaaʔiteenanta, seennafi kalaammata kannigani laaga beellu matu richchu yooga 
k’aagge. K’arc’aati ʔaazeen mut’ahaa moolahaa ʔaaʔiteenan ʔani t’awaʔyoommiiha 
moolasi ʔaaʔiteenanta. Miiha yiteentagoore laagata gaggayiinkassa met’t’u dana 
ʔikkobiihaati. Seennafisi kalaammati mut’ahaani la moolahaani. Gaʔiteenanta kalaamati 
hank’i kalaamati ʔihu hasissano. 

4.	 K’arc’aata woʔnee c’uuliiha higisoon ʔisiichchi ʔetaro k’arc’aati ʔaaze yooʔi ʔodaachchi 
matiinkassa jammarano seennafi kalaamata gaʔituni. 

5.	 Sabbeechchu ʔissa yeemma kalaamaanga jammartano ʔodaata ʔaaʔitaaga 
t’aʔmiyyessa.

6.	 Beechchiin mat’arroochchi galatic’c’oonsi. Karc’aatisi ʔaazeen yoo ʔodaata 
beechchoonkasi fank’ashshanoga ʔassooni. ʔisiichchi ʔetaro lanki sabbeechchiiha 
higisoon. Beechchiin mat’aribbaachchi laagasi ʔodaasi doorooni. ʔagut’t’antaa laagati 
yoossagoore t’aʔmooni. Sabbeechchu wolu kalaamata malalanoga ʔodaasi suʔmasila 
laagasi barganoga ʔassoon. Kaan mate dak’iik’a ʔaaze hikkaranga ʔodaata bizzi ʔaʔyi 
gaʔanoga ʔassooni. 

7.	 ʔodaachchi bataʔaa ʔoosuti yoohiʔnegoore haaʔroo seennafi kalaammata 
k’t’t’iʔasseenoga ʔassino.

ʔamaaʔlameenno t’aʔmittuta 

ʔalashshaachchisi ma ma kalaammata malalu ʔataalteen? Hakka kalaamata k’it’t’iʔassu 
keeʔmeehiʔne? 

19k’k’i saaminta

 17k’k’i ʔalashshata : ʔazgaaginne ʔijaarno

“ʔazgaaginne ʔijaarno” yano ʔalashshata ʔalap’p’iiha ʔazgaaginne ʔenkeeʔnisu  yu ma 
yuhagoore daggaaga ʔassoon. Ka ʔalashshata ʔalap’p’iiha kanniichchi ʔetaro yooʔi 
ʔetaraabirita ʔawoonoon. 

sabbaannuti k’aʔyassa ʔijaaru yunku ʔiittitaaʔila k’ohak’ansu hasissanossa t’awi ʔaleen 
ʔamaaʔlantota kanniichchi ʔetaro yooʔi ʔetaraa birissa ʔagarti ʔalashshata ʔalap’p’iitaaga 
ʔassu.

1.	 loora worak’ati k’it’t’iʔatteen 5-6 buduna lat’t’affeen hikkaranga rosisaanchu ʔabilliichchi 
fayyu buchchu yoo beechchu mat’arooni. “ʔ azigaaginne“ʔijaaru.

2.	 Rosisaanchu teesu k’aʔyaanne ʔijaarnotaati yeen budunnaatasi kulano. ʔisiichchi 
ʔetaro sabbaannuti k’aʔyassa yooʔi richchaakkata (ʔagudissata:- roshsha mini, wok’k’a, 
hak’k’habara, foolaammata, hospitaala gebaa) malaltaaga ʔassu,

3.	 K’aʔyaan dagamano richchu (c’ik’a, worak’ati, koolla, fuutta, habara, hak’k’, ʔadda 
ʔikko dana katabiiha daglalano ʔirsaasahaa k’alamataa) sabbaannoota ʔaasseen ʔaliin 
kulantoo richchaakkata dooʔritoosihaniin ʔattaaga ʔassu. 

4.	 Worak’ati ʔaleen makkissoo k’aʔyassa mereeroon k’awu k’eeʔrak’anshu heʔusi 
hat’araroon,

5.	 ʔazigaagusi ʔijaarami gooffoochchi ʔetaroon sabbaannusi 	 ʔamaalsiisu.   

ʔamaaʔlameenno t’aʔmittuta 

1.	 ʔalashshaachchisi batisseen ʔiittiteenta ʔalashshati hattanni?

2.	 K’ohak’k’mu yoossaru hakkaʔnuutaani? 

20k’k’i saaminta

 18k’k’i ʔalashshata :- manni  ʔangaani makkanooha

“Manni ʔangaani makkanooha” yano ʔalashshata ʔalapsiiseenani. ʔazgaagissatanneeha 
daggaaga ʔassu. 

1.	 Mini, roshsha mini, fayyima minihaa kaan kaan ʔaguddaara lalliisano misili hont’ahiseen 
sabbaannuti ʔazgaagissatanneeha  mannu makkishsho richchi tanneha daggaaga 
ʔassu,

2.	 ʔisiichchi ʔetaro mannu makkishsho richchu ʔikkibbara malaltaaga rosisu.

ʔamaaʔlameenno  t’aʔmittuta 

�� Mannu makkishsho richchaakkata yeenno richchaakkati mahaani mahaani?

22k’k’i saaminta

 19k’k’i  ʔalashshata :- ʔuullati ma yitooʔu?

“ʔuullati ma yitooʔu?” yeenno ʔalashshata ʔalapsiiseenani ʔazgaagissa ʔagaru yoossaga 
daggaaga haʔloonsa. Ka ʔalashshata ʔalapsiisiiha kanniichchi ʔetaro yooʔi ʔetaraabirita 
ʔawoonoon.

1.	 Sabbaannuti gat’aan dawura makkissi ʔafuuʔlitaaga ʔassu,

2.	 ʔuullati ʔichchata, waahaa kaan kaan ʔagudaa daglashshata ʔaassitaanne. 
ʔashakkalnibbaachchi kaan horinta beechchiin ʔaassitaaga kulu.

3.	 ʔuullati ʔafoo fushshiti t’awaʔu ʔataaltooʔik’k’aneeta ma yitaaʔiiha 
ʔagudanehiʔnehiʔnek’k’ie? hinde gammachche? Yeen sawwisissa kultaaga ʔassoon. 
ʔagudissata:- “ʔeeggatakkiʔne ʔashshakkalleʔe, huura ʔuujjitoonoochcheʔe? ʔii 
ʔaaziʔabilleen yoo foolaammataa hak’k’barahaa miirtoonoochcheʔe.

4.	 Guʔmu dawura makkissoo sabbaannuti ʔuullati manni ʔilaata ma yitaagaa ʔuullata hatti 
ʔaʔeen ʔashakkalu hasisanoga t’aʔmu. 

ʔamaalita

1.	 ʔuullati ma moc’ooc’c’itaagaagoore kulle.

2.	 ʔuullata hati ʔagareennogoore ma t’awaʔeenanta ʔagudanehiʔne.

3.	 ʔazgaagikkiʔne hatigoote ʔagaru ʔataalteenan.

 20k’k’i ʔalashshata3/4 :- Suʔmiʔe ʔaaze yooʔi Fidallata

Suʔmiʔe ʔaaze yooʔi fidallata yano ʔalashshata ʔalabsiiseenan gagissa laka wolo sabbaanno 
suʔma suʔmissaa kaardaakkata daglashshak’antan rossaaga ʔassu.

1.	 Guʔmu sabbaannoota suʔmussa yooʔi kaarda, worak’ati, ʔirsaasa ʔaassoonsa.

2.	 Sabbaannusi suʔmassa k’albiin laʔaaga kuloonsa.

3.	 Matu suʔmi kaardu yoosi ( ligibu fidalu yoosibaʔi suʔma Riibo, ʔabbu, Faat’e, Laallu, 
Nuuru ) c’uulu ʔafuni.  Fak’k’ioo sabbaannuti c’uulu ʔaffo laʔaaga ʔassooni.

4.	 Kanniichchi ʔetaro sabbaannuti matiin matiin ʔagut’t’antaa fidallati yoossaga (ʔayi 
daggo wonee fidallaan hikkaranga wolu fidala ʔihota ʔataalano) c’uulu kaarda ʔaffi 
ʔameetanoga  t’aʔmoon. C’uulu ʔagut’t’amano fidala hikkaranga fidallata lalliissaaga 
haʔloonsa. Wolu sabbaannuti kaan laʔussa hat’ararooni. 

5.	 Kan haalatiin wolu sabbaannuti ʔassituni. C’uulisi suʔmiin yoo fidalu matissa suʔmiin 
jammarano suʔmaakkaan yooʔi fidala t’aʔmeenan hogusi haamsiisoon. Tehuu kifili ʔaaze 
yooʔi ʔoosuti fidallassa bizzi ʔassitiilaʔussa hat’araroon. Rosisaanchu ganbaluuhaan 
katabeen lalliisoon 

6.	 Kanniichchi ʔetaro guʔmu sabbaannuti suʔmassa murammo worak’ateen suʔmassa 
katabbaaga ʔassooni. Kifili ʔaazeen zahiteenan keeʔmanossara haʔlaak’amoonsa.

ʔamaaʔlameenno T’aʔmittuta

1.	 suʔmissa ʔaazeen yooʔi fidallata t’aʔmu.

23k’k’i saaminta

 21k’k’i ʔalashshata :- Zuruʔmee ʔalashshata

Kootee k’ariisa hikkaranga ziippa faneenanila t’ufeenani zuruʔmaakkata wok’k’reenan laagata 
moc’ooc’ciseenani“zuruʔme ʔalashshata” ʔalap’p’itaaga ʔassitan ʔanga laka ʔille met’t’oota 
rossaaga haʔloonsa. Kan ʔalashshaan:-

1.	 K’ariisuu ziippuu yoosi ʔoddinnata hont’ahisu.

2.	 K’ariisahaa ziippahaa hatti ʔaʔeen beechchiin fanuhaa t’ufuhaa ʔataaltaagaa 
zurʔmaassa daglashshak’anti laagata fushshu ʔataaltaaga fank’alaanseen lalliisu. 

3.	 Sabbaannusi laʔoo haaliin k’ariissata k’ollafuhaa fanuhaa, ziippa fanuhaa t’ufuhaa 
zuruʔmaassa daglashshak’anti laagata fushshu ʔataaltaaga ʔassu.     

ʔamaaʔlameenno t’aʔmittuta

1.	 Kiʔne mereeriichch/ʔaazeen/ zuruʔmeentasi loora laagata fushshu ʔataalanoohu?miiha?

2.	 ʔoddino k’ariisahaa ziippahaa daʔlanseen faniiha ma ʔassu hasissano?   

24k’k’i saaminta

 22k’k’i ʔalashshata — fuleenno wok’aa hasu

Sabbaannuta kanniichchi ʔetaro yooʔi misla ʔaasseeni ʔaageenno ʔurrooni fanimo beechchooni 
kani beechchakkaani higi mereeru ʔiilliti hikani  ʔaddiinini fuleenno wok’k’ ʔiillitaaga ʔasseeni 
laʔila ʔat’iraammati lubbi bargak’itaaga haʔloonsa .hec’c’i  ʔilleehu k’eelaanchu ʔihano                           
ʔamaaʔlameenno t’aʔmittuta 

haʔnura

ʔaagittuta

ʔamaaʔlameenno t’aʔmittuta

1.	 ʔalashshasi ʔiittiteeni/ miiha?

2.	 ʔalashshasi keeʔmitaaʔa? miiha?

25k’k’i saaminta

 23k’k’i ʔalashshata: Fidallata somaak’ansi ʔalashshsata 

Fidallata Somaak’ansu”yeenno ʔalashshata ʔalapsiiseenani kalaammata la wiima t’awaakkata 
ʔassitaaga ʔassiha kanniichchi zakkiini yooʔiiha ʔawoonu.

1.	 ʔoosuti 5-7 wot’aammati yoosi budunaani beehu 

2.	 Guʔmu fidallati katabanto worak’attata bire ʔadiini lallanossa ʔalashsha ballani binni 
ʔassooni/guʔmu sabbaannuti ma hoogi mati matu fidaala laʔu ʔataalu yoossa.

3.	 Guʔmu budunuku ma hooggi fidalla dawuriichchi ma hoogi ʔontu metira k’eeʔri madadi 
maaraan ʔuurritaaga ʔassu. 

4.	 Kanniichchi ʔetaro yoora ʔasseenan lalliisu,

•• Guʔma buduni wonee c’uulu ʔuurranora wolussa ʔetariinkasi /tase ʔuurrituni.

•• ʔaʔnu jammarre yiteenantara ʔuurritooʔi ʔoosuti fidallata keessota ʔalap’p’eennohanni 
ʔadda daguddaaʔa. 

5.	 T’ehuu jammarre yeennora bire ʔaddiin ʔuurritooʔi haaʔroo ʔoosuti kodassa wolu 
fidallata dagut’t’aak’anti ʔaaʔitaaga ʔassoon.

6.	 Guʔma buduni wot’aammati ʔalashshasi ʔiillitoossaachchi ʔetariin buduniin buduniin 
ʔikki c’immi ʔattooʔi fodallata fidallata daglashshak’anti c’immi ʔattoossa geesa 
kalaammata makkissaaga ʔassoon.

7.	 Guʔma buduni wonee kalaammata met’t’oomaan laʔaaga ʔassoon.

ʔamaaʔlameenno T’aʔmittuta

1.	 Budunikkiʔne ʔaazeen ma ma kalaammata makkisseen?

2.	 Kan kalaamma ʔaaze daggeenanta kalaammati yoondo?

3.	 Ta kalaamata dagilashshak’anteen ma ma wiima t’awa makkisseen? 

26k’k’i saaminta

 24k’k’i ʔalashshata:- Laalchi Lik’aalak’ansha

“Laalchi Lik’aalak’alak’ansha” yano ʔalashshata ʔalap’p’iiha kanniichchi ʔetaro yoo ʔetaraabirita 
ʔawoonoon.

1.	 ʔoosuta 6-10 yoo budunaan beehoon.

2.	 Lami ʔangata lamu ʔadda hiirti ʔullak’antooʔnaan ʔangassa geesaan dawura makkissi 
ʔuurrituni 

3.	 Guʔma ʔoosoonta laalchi suʔma ʔaassoonsa (ʔagudissata:- paappaaye, muuza, 
burtukaana). Guʔmu laalchunka daniin daniinkassa suʔma ʔaasooni 

4.	 Daglalano laalchu wolliinshiin dageennoohu ʔalap’p’itaa ʔooso wolliinshiiniiti 
(ʔagudissata:- Mato buduni lehu ʔilati ʔalap’p’itaaha ʔikkoochchi lamo laalchi suʔmiin 
maddabuha).

5.	 guʔma buduni ʔaaziichchi matu c’uuli marat’an gaʔaanchu ʔihano

6.	 Dawurisi ʔaaze ʔuurritoo ʔoosoota biit’ammo chooka hikkaranga paarkara ʔaassoonsa. 

7.	 Guʔmu  ʔoosuti gaggayissa dawura ʔuulla ʔaleen fiiltoochchi ʔetariin mereeroon 
ʔuurritaaga ʔassu.

8.	 Kanniichchi zakkin yoora kuleenan ʔasseenan lalliisooni.

•• ʔaamiirussa laalchusi kodaan kodaan gaʔanora gaʔammo laalchi suʔmmiin 
gaʔamanora ʔagurri fulano. Kan haalatiin dawurisi ʔaazu ʔona ʔihano. 

•• Mato dawuri ʔaazeen matora ʔuurru yoosiihu matuha c’uuli.

ʔamaaʔlameenno t’aʔmittuta 

1.	 Gaʔammo laalchiichchi ʔiittiteenantaahu hakkansiiti? Gibbeenantaahuʔnnu?

2.	 Ka laalchu ʔitu miiha daglalanogoore daggeenanindo?     

3.	 Laalchu daglashshata dagiiha ma ʔassu hasisano? 

28k’k’i saaminta

 25k’k’i ʔalashshata:- Guʔmunku wot’aatita ʔiittano

“Guʔmmunku wot’aatita ʔiittano” yeenno ʔalashshata ʔalap’p’iiha kanniichchi zakkiin yooʔi 
ʔetaraabirita ʔawoonooni. 

1.	 Saaminti bareen wot’aati bari yinan seennanfaammi. Met’t’oomata hitti yinani 
ʔalap’p’inaammi yeen sabbaannoota kulu, 

2.	 Wot’aati wot’aati guʔmmunku wot’aati ʔittano. Wot’aatita saamintiiha woʔnneeha bari. 

3.	 Sabbaannuti seennafa rosisaanchiinin yeennoga kulu,

4.	 Kani haaliin wolu saamintisi barihaa yota hikkaranga zikra yu, 

	 Magargebaa     magargebaa, 

	 Horinti ʔiittano   magargebaa.

	 Magargeboo tashshanoha bari,

	 Saamintiihsi lamik’k’iha bari.

5.	 Guʔma barinka kan haalatiin zakkartaaga ʔassuha,

6.	 ʔisiichchi zakkiin hour sabbaannunti daura makkissaaga ʔassu. Matu sabbeechchu 
malaleen t’orbeeta ʔafanoga ʔassu.

Saamintisi woʔnnee bari wot’aati yi gaʔanora wolussa wot’aatitanneeha zakkartaaga ʔassu.

1.	 Wolussa zikrasi shuultoogan t’orbeesi ʔaffo  sabbeechchu t’orbeesi hashsho 
sabbeechchiba ʔuullata waashshi wok’k’rano t’orbeechchusi ʔaffo sabbeechchu 
magargebaa yanora wolussamagargebeetanne zakkartaaga ʔassu

2.	 Kan haalatin sabbaannuti ʔabbata ʔiilla zakkartaaga ʔassu, 

ʔamaaʔllameenno T’aʔmmittuta

1.	 Saamintisi ʔaazeen meʔu baru yooʔu? ʔayeetaan?

2.	 Saamintisi wonee baru ʔayeeti?

3.	 Saamintisi mac’arrashi baru ma yamamano?

30k’k’i saaminta

 26k’k’i ʔalashshata:- Beechchusi  ʔagudeen ʔalap’p’u

Daggeenanta heessuta malalteen bechchusi ʔaguddeenan Hont’ayishshe. 

1.	 Kanniichchi birita daggeenata heessuta k’aaguhaa mereeriichchissa ʔagudiseen 
ʔalap’piiha keeʔmibbassa heessuta malaltaaga haʔloonsa. 

2.	 Malaleemma heesso ʔaazeen ʔaagak’k’manosiiha haali ʔaaʔanoga haʔloonsa. 

3.	 Heessuta beechchusi ʔagudeen ʔalap’p’eennora heessusi ʔaaggossa haalatiin 
laʔeenan k’ohak’k’ntaaga laʔuha,

ʔamaaʔlameenno T’aʔmittuta 

1.	 Heessusi Hattigotak’k’ie? ʔiittitaando? Miiha?

2.	 Hakka ʔalashshata T’umagga ʔiittiteen? 

ʔaagittuta 

“Zikri roshsha wokti” kan roshshaan met’t’uba ʔaassanto zikraakkati saamintisi roshshata 
t’aranynyisaaʔiraan.  wonaa zikirisi laagata k’awoon k’awoon rossaaga darru darrusi 
mureenan fank’alaanseenan rosisoonsa. ʔisiichchi zakkiin sabbaannuti kiʔneta ʔawoontani 
zikirasi zakartaaga ʔassooni. hikkaniichchi ʔetaro sabbaannuti  zikrasi beechchiin faat’uuʔliti 
zakkartaaga ʔassuha. ʔisiichchi ʔetaro Matu geesa zikirasi rossoochchi zikirasi teeppiin/
siideen faneen hikkaranga met’t’ubba zakkareenan ʔalapsiisoonsa. Zikrasi zakkarti keʔoochchi 
zikirusi ʔaffo kalaammataa hakkani roshsha daniin dak’k’manoga t’aʔmeenanii k’aagiseenanii 
ʔamaalsiisoonsa. 

Kani t’iraazi ʔaazeen ʔaddadda ʔikko zikraakkati hont’akkooʔu. Ku zikraakkati hont’akkooʔiihu 
ʔoosuta ʔoosimaantassa ʔazgaagisagasi haalatiga t’aranynyisi  ʔadedadda ʔikko zikraakkata, 
seeri ʔalashshata, zafannata, karabuta/dibbita/ laka wok’aranta muuziik’a ʔodaata bargeenan 
daglashshak’amu ʔataleenno. 

1k’k’i Saaminta

1k’k’i Zikra:- Marno roshsha mini

Marno roshsha mini(2)

ʔenkeeʔni gebaa  ʔaaʔiiha(2)

Marno roshsha mini(2)

ʔenkeeʔnu dak’k’iiha(2)

Ta     Tu  ronsaami(2)

Wolliinsha wollaʔnaam(2)

Ba   Bu   dangaam(2)

Marno roshsha mini(2)

ʔenkeeʔni gebaa  ʔaaʔiiha(2)

2k’k’i Zikra:- Jismiʔe kifillata

Buʔlluʔee gennanuʔee buʔlluʔee  gennanuʔee,

ʔafooʔee sanuʔee.(2)

ʔilleʔee  mac’c’aʔee (2)

 Mannoma kifillaʔe    Mannoma kifillaʔe

Buʔluʔee gennanuʔee buʔlluʔee  gennanuʔee

gulubiʔe lokka zuruʔmuʔe

   ʔafooʔee sanuʔee.(2)

ʔilleʔee  mac’c’aʔee (2)

Mannoma kifillaʔe (3)

3k’k’i Zikra:- k’awu k’awu c’iichchaakkata

Matu, lamu, sasu, k’ak’awaannu c’iichaakkata

Shoolu, ʔontu , lehu, k’ak’awaannu c’iichaakkata

Lamalu hezzeettu, honsu, k’ak’awaannu c’iichaakkata

9  k’ak’awaannu c’iichaakkata (3)

4k’k’i Zikra:-  mini foolaammati zakkaru ʔataaltaaʔa

Mini  foolaammati  zakkaru   ʔataltaaʔa

Hinde  ma   ma   yitaaʔa?

ʔadanchut   zakkartaaʔa  korjitaaʔa

Nyaawu  nyaawu  yitaaʔa

Mini  foolaammati  zakkaru  ʔataltaʔa

hinde  ma  ma  yitaaʔa

Wuusichchu  ma  yeʔi  ma  yeeʔi?

Wu  wu  yeeʔi

Mik’a  hangagooʔi

2k’k’i Saaminta

5k’k’i Zikra:-   mundaʔno ʔangata k’anbino

Matu  lamu  sasu  shoolo

mundaʔno  ʔangata  k’anbino 

ʔontu  lehu  lamala  hezzeetu

Honsu  tonno(2)

wonbari  ʔaaze  Maat’amo

1k’k’i, 2k’k’i, 3k’k’i, 4k’k’i, 5k’k’i,6k’k’i, 7k’k’i, 8k’k’i, 9k’k’i,  10k’k’i

6k’k’i Zikra:- k’alama dana

Habari  danu ma  ʔagudano 

Mashee  lattuta hit’ita  ʔagudano

Bullu ma  danaha

Burtukaana  ʔagudanoha

Biishshu  hattigaamuha 

Giira fiima  ʔaguudanoha

Same dana  yamantaati  

Samaa  ʔaguuddaati

Ganballunga  ma  danaha

Kashilata  ʔagudanoha

4k’k’i Saaminta

7k’k’i Zikra:- ʔangata ʔaaʔlu hitiguta

ʔangata  ʔaaʔlu  hittigutaan  hitiigutaan

ʔillita  ʔaaʔlu  hittigutaan  hittigutaan

ʔinkuta  sowaaku  hittigutaan  hitigutaan

Muummi  fit’u  hittigutaan hittigutaan

Lokkata  ʔaaʔlu  hittigutaan  hittigutaan

Gaginne  fayyimata  gawunne  ʔagaʔrino

5 k’k’i Saaminta

8k’k’i Zikra:-ʔamaʔe beetu ʔabdo  ʔamaʔe beeto Nuudo

ʔamaʔe  beetu  ʔabdo ʔamaʔe beetu  ʔabdo

Gissontindo  gissontindo

Doola  dawwoleemma 

doola  dawwoleemma

keeʔiila  keeʔiila

ʔishshi  keʔaami  ʔishshi  keʔaami

ʔoddinuʔe  ʔodaʔaami

miiniʔe  ʔaaʔli  ʔinkuʔe sowaakkam

ʔafoo  faaʔni  ʔangata ʔaaʔlam

Roshsha  mini  maarri

T’uma  ʔenkeeʔnu  dak’k’am

ʔamaʔe  beeto Nuudo  ʔamaʔe beeto  Nuudo

Gissontindo  gissontindo

Doola  dawwoleemma 

doola  dawwoleemma

keeʔiila  keeʔiila

ʔishshi  keʔaami  ʔishshi keʔaami

ʔoddinuʔe  ʔodaʔaami

miiniʔe  ʔaaʔli ʔinkuʔe  sowaakkam

ʔafoo  faaʔni  ʔangata  ʔaaʔli

Roshsha mini maraam

T’uma ʔenkeeʔnu dak’k’am

6k’k’i Saaminta

9k’k’i Zikra:-  guʔmunku met’t’omaan

guʔmunkunne met’t’omata met’t’amata

ʔalaap’p’inaam

guʔmunkunne met’t’omata met’t’amata

ʔalaap’p’inaam

Kii jaalu ʔesaaha  jaala

ʔii jaalu kesaaha jaala

guʔmunkunne met’t’omata met’t’omata

mundaʔnaammi

guʔmunkunne met’t’omata met’t’amata

ʔalaap’p’inaam

8k’k’i Saaminta

10k’k’i Zikra:-mati ʔale matu Bargu Ronsaammi

Mati ʔale matu bargeennora,

ʔihanoohu lamuha.

 Lami ʔale matu bargeennora, 

ʔihanoohu sasuha.

Sasi ʔale matu bargeennora,

ʔihanoohu Shooluha

Shooli ʔale matu bargi ʔontu ʔaʔyoom

ʔonti ʔale matu bargi lewu ʔaʔyoom

Leyi ʔale matu bargi lamala ʔaʔyoom

Lamali ʔale matu bargi hezzeetu ʔaʔyoom

Hezzeeti ʔale matu bargi honsu ʔaʔyoom

Honsi ʔale matu bargi tonnu ʔaʔyoom(2)

9k’k’i Saaminta

11k’k’i Zikra:- ʔanna ʔamaʔe

ʔanna  ʔamaʔee  ʔiitaam (2)

ʔamaʔe  ʔoosuta  ʔiittaam (2)

wogareetiin  ʔiitaan  heʔaam! (2)

ʔannu  ʔamaʔe  ʔitisaaʔe

ʔannu  ʔamaʔe  ʔoddiisaaʔe

ʔannu  ʔamaʔe  rosiissaaʔe

ʔannu  ʔamaʔe  ʔiittitaaʔe

ʔanna  ʔamaʔee  ʔiitaam (2)

ʔamaʔe  ʔoosuta  ʔiittaam (2)

wogareetiin  ʔiitaan  heʔaam! (2)

12k’k’i Zikra:- ʔontu k’aawwi siinnata

ʔontu  k’aawwi  siinnati madaddaraan yoo 

Matusi  ʔubbi biit’ammoochchi  shoolu  fak’ano

shoolu  k’aawwi  siinnati  madaddaraan yoo,

Matusi  ʔubbi  biit’ammoochchi  sasu  fak’ano.

sasu  k’aawwi  siinnati  madaddaraan  yoo

Matusi  ʔubbi biit’aammoochchi  lamu  fak’ano. 

Lamu  k’aawwi  siinnati  madaddaraan yoo 

Matusi  ʔubbi  biit’ammoochchi  matu  fak’ano.

Mati  k’aawwi  siinchuti  madaddaraan  yoo 

Matusi  ʔubbi  biit’ammoochchi  ʔonu  fak’ano.(2)

11k’k’i Saaminta

13k’k’i Zikra:-  faashsho shola shola

faashsho shola shola (2)

Kombo faashshi . ʔale ʔafuuʔleem

faashsho shola shola yan jigisaam

faashsho shola shola (2)

Daama faashshi ʔale ʔafuuʔleemm

faashsho shola shola   yan jigisaam

 faashsho shola shola (2)

giila faashshi ʔale ʔafuuʔleem

faashsho shola shola  yan jigisaam

12k’k’i Saaminta

14k’k’i Zikra:- shedeechchuta

 Jobbiitan sheedeechchuti

ʔale waalti ʔale waalti fultooʔu

Bobiruu  bobirri

Bobiruu ʔameechchi lenk’eek’ishshose

Teenaha ʔubbi

Teenaha ʔubbi

Woro waashshi woro waashshi

Woro waashshi ʔuujjeese 		

15k’k’i zikra:- Nut’imata ʔagaʔrino

guʔmaran  gasima  keʔno (2)

hec’c’in  shumata  shumaʔno (2)

miininne  ʔanganne

saamunini ʔaaʔlinaam

ʔinkunne  soowakinaam

 ʔanganne ʔaaʔlinaam

ʔafoo  faʔninaam

Roshsha  mini  marnaam

guʔmara  kaan ʔaʔnaam (2)

guʔma  wokti gasima  keʔno (2)

hec’c’in  shumata  shumaʔno (2)

13k’k’i saaminta

16k’k’i zikra:-  buchchi  tuu tuti…

Buchchi tuu tuti…guʔma  huura  ʔafaa

ʔaaʔlitobaʔi  ʔangaan  duuk’aa

T’izhzhose  hok’aʔyose  ʔotaʔyose

ʔubbo  birk’iik’k’itooʔu

17k’k’i zikra:- fidallata rosu ʔiitaam

Halaabissa fidallata halaabissa fidallata,

Katabiiha daglaltaara katabiiha daglaltaara.

ʔamme ʔooso ronsaasabe 

suʔmiinkassa gaʔinaansabe.

ta    sha      k’a    ra       la     ma     ʔa 

na     ba       ga     da      ka     cha    sa 

ha     fa      t’a      c’a     wa      za     ja

ya     nya     p’a     pa     zha     tsa    va (2) 

18k’k’i zikra:- k’awu feʔleechchuta

ti k’awu feʔlechchu naak’o

k’arc’aata ʔijjeenan gebaa hossoo

ti k’awu feʔleechuti duubbibaati

laafa hit’ise ʔittan mini hosaati 

ti k’awu feʔleechchuti wodaaʔiiti

minise ʔaaggan mee… mee… yitaati

15k’k’i saaminta

19k’k’i zikra:-zaanynyimati fak’k’iuni

K’a  k’u k’i k’aa  yinanii

Zaanynyimati  fak’k’iun

Go    guʔmanku  daggo

Ye  guʔmunku  keʔye

Gi   gi  ʔatii  dagi 

Ga   ga guʔmanka  daggaa

Ge  ge  guʔmunku  daggee

K’a k’u k’i k’aa  yinan

Zaanynyimati  fak’k’iun

16k’k’i saaminta

20k’k’i zikra:- saayins saayinsi

Saaynis  saaynisi  zabbuhaʔe

rosishshoʔe  fayyimaʔe

miiniʔe  ʔaaʔli  ʔafoo  faʔnami

ʔangaʔe  ʔaaʔli  hooshshu  ʔitaami

lokkaʔe ʔaaʔli  howworut  ʔosaaʔam

hak’entaʔe  laʔyoom  saayinsak’araaʔan

Saaynis  saaynisi  zabbuhaʔe

rosishshoʔe  fayyimaʔe

18k’k’i saaminta

21k’k’i zikra:- c’iichchuta ʔiyaami

1,         2,         3

C’iichchuta  ʔiyaam

Bobiri ʔale  birraami

4,   5,   6

Boobbiloochchi  ʔaliin

ʔale waalli ʔale  waalli

7,  8,  9,  10

biʔlanche  ʔiyaam

samaan  birraam

rop’p’ilaala  ʔiyaam

boobbiloochchi  ʔaliin

ʔale  waallii  ʔale  waalli”



6k’k’i Tiraaza:- Muuziik’a ʔalashshata

157

19k’k’i saaminta

22k’k’i zikra:- T’aranynyu rosaanchu

T’aranynyu   rosaanchu,

Gagusi  ʔagaʔraanchu,

ʔagaʔri  haamano,

Gura  ʔaddasi  ʔaffi 

yaadaatasi  marano,

Murri  higu  hashshoochchi

Laʔak’k’ikina  higano.

26k’k’i saaminta

23k’k’i zikra:- loole yiyye

Loo loole  loole  yiyye 

ʔaabbo   ʔalap’p’iyye

Loo loole  loole  yiyye

ʔaabbo   ʔalap’p’iyye

Loo…loole  loole  yiyye

Mak’k’alli  woma  boore  yiyye

Loo.. loole  loole  yiyye

ʔaabbo ʔalap’p’iyye

Leendi  womaa  boore  yiyye

Loo loole  loole  yiyye 

ʔaabbo  ʔalap’p’iyye

Loo loole  loole  yiyye

Gort’aanchi  womaa  boore  yiyye

24k’k’i zikra:- ʔaayye woye siibaye

ʔaayye  woye  siibaye(2)

ʔaabbo  beetosiibaye

Waatto  beeto  siibaye

ʔaayye  woye siibaye

Nii bajaame  siibaye

ʔaayye  woye  siibaye

Goonbillame  siibaye

ʔaayye  woye  siibaye(2)

K’eelti  galii  siibaye

ʔaayye  woye  siibaye

ʔooddi  galii  siibaye

ʔaayye  woye  siibaye

keeʔmiti  gali  siibaye

ʔaayye  woye  siibaye(2)

27k’k’i saaminta

25k’k’i zikra:- saamintisi baraakka zikira

1,2,3,4,5  ronso  ʔalap’p’ini

6,7 matu  saaminta 7 bari

Wot’aatita,magargeeba,harp’a,kamsa,jiʔmaatita 5 bari

ʔenkeeʔnu dak’k’iiha  ʔameentoom roshsha mini

Hoffichchuta  ʔabataminna  foolooc’c’ini

K’ulk’uli yeenne  roshsha minu ʔalap’p’ini(2) 

29k’k’i saaminta

26k’k’i zikra:- hikkan hagoon

Hikkan hagoon (2)

Wuu  hoogammaan  haseenan

Fank’alli  ʔaaggo  hawwooriyan

ʔamasi  beetuta laʔyo  ʔaaggan

Massitosita  gassimaan  ʔaffi haammo  sagadaan

  ʔabbay  ʔiillitoo  haanti

Toltota  wobbitan  laaga moc’ooc’c’ito ʔama  beetuti

Teena  ʔubbo  karmu  ʔaaggo

Mundino  ʔinjiijjata  ʔoʔyo

31K’k’i saaminta

27k’k’i zikra:- habayi tashshi yeehiʔne

Habayi  tashshi  yeehiʔne  ʔanniiha  ʔamaannota

Hittigunta  kowaannoota

Habayi  tashshi  yeehiʔne  guʔmu  rosisaannoota

ʔabba  tashshiyiwone 

t’umagga  siffoonne

Kanniiha  ʔiilliihanne  tashshitu  moc’ooc’c’amonne

Kabari  boonsishshonne

Higinsoom  bikka “ʔo”he  kifile  jezat  yoonne 

 k’aangan  higinsoom  jezati  yoonne 

T’umagga  rosisi  kanniiha  ʔiillisoonne

 galatu  ʔiilluse  rosisaanchotanne

T’umagga  rosisi kanni  ʔiillisoonne



“ʔo” he Kifili Roshsha Pirogiraama

160

28k’k’i zikra:- kuukkulu soozhobaʔa

Kuu  kulu  soozhzhobaʔa (4)

Hinde  ʔooso  t’umaga  ʔalap’p’ino 

Teesochchi  ʔetaro  ʔoosimati  fank’alt  ʔameetibataa

ʔoosimaʔe  ʔoosimaʔe  malabuha  ʔazutaa (2)

Fichee bare ʔalashshata
ʔatii  ʔani  jaallata

ʔintaamiihu  maallata,

ʔangaammiihu  ʔazota,

ʔee  woyyaa  ʔee  woyyaa.

Nii lalu  ʔitanoohu  zoomaaru.

Nii  washitu  ʔaattoonehu  c’oabaaru

T’eeni ʔalashsata  
T’eena   ʔubinne 

Hamaamunne  laalinne

Hamaamuti  laaltaanne

T’eenahaa  ʔaasinne

T’eena   ʔubinne 

Hamaamunne  laalinne

Hamaamuti  laaltaanne

T’eenahaa  ʔaasinne

Daʔliti ʔami  
Dorriite  daʔliti  ʔamiibe

ʔii  ʔama  daʔliti  ʔamibe

ʔii  ʔama  gebeechchi  ʔamibe

Nii  waajo   daʔliti  ʔamibe 

ʔii  ʔanna  guʔmurriti  ʔamibe

Dorriite  daʔliti  ʔamiibe

ʔii  ʔama  daʔliti  ʔamibe

ʔii  ʔanna  guʔmurriti  ʔamibe



6k’k’i Tiraaza:- Muuziik’a ʔalashshata

161

Sok’k’mmaammi
			   Sok’ammaammi  sok’ammaammi (2)

			   ʔanniihannee   sok’ammaammi

			   ʔamaatannee   sok’ammaammi

			   Bayirootannee   sok’ammaammi

ʔabbanniihane   sok’ammaammi

ʔabbamaatanne   sok’ammaammi

			   Sok’ammaammi  sok’ammaammi (2)

			   lankaaʔnniihannee  sok’ammaammi

			   lankaamaatannee 	 sok’ammaammi		

ʔishimiihannee    sok’ammaammi

ʔadaatanne    sok’ammaammi

Sok’ammaammi  sok’ammaammi (2)

Hadarati Yoonne   
Hadarati  yoonne  halaabiiti,

			   Nesaa  baadoonkanne  boonsiissaati,

Halaabu  gawusi  gashshano  gayisi  baadooni,

Siiriin  gallooʔiha  ʔawooʔnamoon.

Naʔuu  nap’p’inkina  baadiihanne,

K’it’t’u   keʔnaammira  baadiihane.(2)

